
 Монгол Улсын Их Хурлын 2017 оны намрын ээлжит чуулганы 
Аюулгүй байдал, гадаад бодлогын байнгын хорооны 
2018 оны 01 дүгээр сарын 30-ны өдөр /Мягмар гараг/-ийн хуралдааны 
гар тэмдэглэл
 

Аюулгүй байдал, гадаад бодлогын байнгын хорооны дарга О.Содбилэг ирц, хэлэлцэх асуудлын дарааллыг танилцуулж, хуралдааныг даргалав.
 

Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 38 минутад Төрийн ордны “Их эзэн Чингис хаан” танхимд эхлэв. 
 
Чөлөөтэй: Н.Оюундарь, Л.Оюун-Эрдэнэ, Я.Санжмятав;
Тасалсан: О.Баасанхүү, Б.Наранхүү, Н.Номтойбаяр, А.Ундраа, Ж.Энхбаяр.

Нэг. “Газрыг улсын тусгай хэрэгцээнд авах тухай” Улсын Их Хурлын тогтоолын төсөл /Засгийн газар 2018.01.04-ний өдөр өргөн мэдүүлсэн, эцсийн хэлэлцүүлэг/
 

Хэлэлцэж буй асуудалтай холбогдуулан Барилга, хот байгуулалтын яамны Төрийн нарийн бичгийн дарга С.Магнайсүрэн, Барилга, хот байгуулалтын яамны Хот байгуулалт, газрын харилцааны бодлогын хэрэгжилтийг зохицуулах газрын дарга Б.Гүнболд, Гадаад харилцааны яамны Төрийн нарийн бичгийн дарга Д.Даваасүрэн, Гадаад харилцааны яамны Төрийн захиргаа, удирдлагын газрын захирал Н.Анхбаяр, мөн яамны Хөрш орнуудын газрын дэд захирал Г.Байгалмаа, Газар зохион байгуулалт, геодези, зураг зүйн газрын дарга Ц.Ганхүү, Газар зохион байгуулалт, геодези, зураг зүйн газрын Газар зохион байгуулалтын хэлтсийн дарга Ж.Батсайхан нар оролцов. 
 

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Гандиймаа, Д.Түвшинбилэг нар байлцав.
 

Улсын Их Хурлын тогтоолын төслийн эцсийн хэлэлцүүлэгтэй холбогдуулан Улсын Их Хурлын гишүүдээс асуулт гараагүй болно. 
 

Улсын Их Хурлын гишүүн Ц.Мөнх-Оргил, Б.Энх-Амгалан, Д.Оюунхорол нар үг хэлэв. 
 

Байнгын хороо “Газрыг улсын тусгай хэрэгцээнд авах тухай” Улсын Их Хурлын тогтоолын төслийн эцсийн хэлэлцүүлгийг хийв. 
 
Байнгын хорооноос гарах дүгнэлтийг Улсын Их Хурлын гишүүн Д.Оюунхорол Улсын Их Хурлын чуулганы нэгдсэн хуралдаанд танилцуулахаар тогтов. 
 
Уг асуудлыг 14 цаг 53 минутад хэлэлцэж дуусав. 
 

Хоёр. Монгол Улсын Засгийн газар, Азийн хөгжлийн банк хооронд байгуулсан Санхүүжилтийн ерөнхий хөтөлбөрийг соёрхон батлах тухай хуулийн төсөл /Засгийн газар 2018.01.26-ны өдөр өргөн мэдүүлсэн, соёрхон батлах/
 

Хэлэлцэж буй асуудалтай холбогдуулан Сангийн сайд Ч.Хүрэлбаатар, мөн яамны Хөгжлийн санхүүжилтийн газрын дарга Б.Доржсэмбэд, мөн яамны Төсвийн хөрөнгө оруулалтын газрын мэргэжилтэн Д.Соёлмаа, мөн яамны Зээл, тусламжийн бодлогын хэлтсийн мэргэжилтэн Д.Эрдэнэтуяа, Барилга, хот байгуулалтын яамны Төрийн нарийн бичгийн дарга С.Магнайсүрэн, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Хүн амын хөгжлийн газрын дарга С.Тунгалагтамир, Боловсрол, соёл, шинжлэх ухаан, спортын яамны Олон улсын төсөл, хөтөлбөр, гадаад хамтын ажиллагааны газрын дарга Ж.Бямбацогт, мөн яамны Санхүү, хөрөнгө оруулалтын газрын дарга Х.Галсанхүү, Зам, тээврийн хөгжлийн дэд сайд Б.Цогтгэрэл, мөн яамны Авто замын бодлогын хэрэгжилтийг зохицуулах газрын дарга Д.Доржханд, Эрчим хүчний дэд сайд Т.Гантулга, мөн яамны Сэргээгдэх эрчим хүчний хэлтсийн дарга О.Бавуудорж, мөн яамны Эрчим хүчний зохицуулах хорооны зохицуулагч Д.Бассайхан, Байгаль орчин, аялал жуулчлалын дэд сайд Ц.Батбаяр, мөн яамны Тусгай хамгаалалттай нутгийн удирдлагын газрын дарга Ч.Батсансар, мөн яамны Аялал жуулчлалын бодлого, зохицуулалтын газрын дарга С.Бат-Эрдэнэ, мөн яамны Тусгай хамгаалалттай нутгийн удирдлагын газрын мэргэжилтэн С.Мөнх-Оргил, мөн яамны Аялал жуулчлалын бодлого, зохицуулалтын газрын мэргэжилтэн Т.Пүрэвсүрэн, Нийслэлийн Засаг даргын дэд бүтцийн хөгжлийн асуудал хариуцсан орлогч дарга П.Баярхүү, Татварын ерөнхий газрын Татварын удирдлага, хамтын ажиллагааны газрын дарга Б.Бадрал нар оролцов. 
 
Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Гандиймаа, Д.Түвшинбилэг нар байлцав.
 
Монгол Улсын Засгийн газар, Азийн хөгжлийн банк хооронд байгуулсан Санхүүжилтийн ерөнхий хөтөлбөрийг соёрхон батлах тухай хуулийн төслийг Сангийн сайд Ч.Хүрэлбаатар танилцуулав. 
 
Танилцуулгатай холбогдуулан Улсын Их Хурлын гишүүн С.Батболд, Д.Оюунхорол, Б.Энх-Амгалан, Ц.Мөнх-Оргил, Б.Бат-Эрдэнэ, О.Содбилэг нарын тавьсан асуултад Сангийн сайд Ч.Хүрэлбаатар, мөн яамны Хөгжлийн санхүүжилтийн газрын дарга Б.Доржсэмбэд, Барилга, хот байгуулалтын яамны Төрийн нарийн бичгийн дарга С.Магнайсүрэн, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, Зам, тээврийн хөгжлийн дэд сайд Б.Цогтгэрэл, Эрчим хүчний дэд сайд Т.Гантулга, Байгаль орчин, аялал жуулчлалын дэд сайд Ц.Батбаяр, мөн яамны Тусгай хамгаалалттай нутгийн удирдлагын газрын дарга Ч.Батсансар, мөн яамны Аялал жуулчлалын бодлого, зохицуулалтын газрын дарга С.Бат-Эрдэнэ нар хариулж, тайлбар хийв. 
 
Улсын Их Хурлын гишүүн Д.Лүндээжанцан, Д.Оюунхорол, Б.Энх-Амгалан, Б.Бат-Эрдэнэ, С.Батболд, Ч.Хүрэлбаатар, Н.Цэрэнбат нар үг хэлэв. 
 
Улсын Их Хурлын гишүүн Д.Оюунхорол горимын санал гаргав. 
 
О.Содбилэг: - Улсын Их Хурлын гишүүн Д.Оюунхоролын гаргасан, уг асуудлыг хоёр хоног хойшлуулъя гэсэн горимын саналыг дэмжье гэсэн санал хураалт явуулъя. 
 
Зөвшөөрсөн: 

7
Татгалзсан: 

4
Бүгд: 


11
63.6 хувийн саналаар горимын санал дэмжигдлээ. 
 
Уг асуудлыг 16 цаг 29 минутад хэлэлцэж дуусав. 
 

Гурав. “Эдийн засгийн хамтын ажиллагааны сангаас 2017-2019 онд авах зээлийн тухай” Монгол Улсын Засгийн газар, Бүгд Найрамдах Солонгос Улсын Засгийн газар хоорондын ерөнхий хэлэлцээрийг соёрхон батлах тухай хуулийн төсөл /Засгийн газар 2018.01.26-ны өдөр өргөн мэдүүлсэн, соёрхон батлах/
 

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын дарга Б.Доржсэмбэд, мөн яамны Хөгжлийн санхүүжилтийн газрын Зээл, тусламжийн бодлогын хэлтсийн зөвлөх Б.Энхмаа нар оролцов. 
 

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Гандиймаа, Д.Түвшинбилэг нар байлцав.


“Эдийн засгийн хамтын ажиллагааны сангаас 2017-2019 онд авах зээлийн тухай” Монгол Улсын Засгийн газар, Бүгд Найрамдах Солонгос Улсын Засгийн газар хоорондын ерөнхий хэлэлцээрийг соёрхон батлах тухай хуулийн төслийг Сангийн сайд Ч.Хүрэлбаатар танилцуулав. 


Танилцуулгатай холбогдуулан Улсын Их Хурлын гишүүн С.Батболд, Б.Бат-Эрдэнэ, О.Содбилэг нарын тавьсан асуултад Сангийн сайд Ч.Хүрэлбаатар хариулж, тайлбар хийв. 


Улсын Их Хурлын гишүүн Д.Оюунхорол, Б.Энх-Амгалан, Ж.Батзандан, О.Содбилэг нар үг хэлэв.  
О.Содбилэг: - “Эдийн засгийн хамтын ажиллагааны сангаас 2017-2019 онд авах зээлийн тухай” Монгол Улсын Засгийн газар, Бүгд Найрамдах Солонгос Улсын Засгийн газар хоорондын ерөнхий хэлэлцээрийг соёрхон батлах тухай хуулийн төслийг дэмжье гэсэн санал хураалт явуулъя. 

Зөвшөөрсөн: 

9
Татгалзсан: 

2
Бүгд: 


11
81.8 хувийн саналаар дэмжигдлээ. 
Байнгын хорооноос гарах дүгнэлтийг Улсын Их Хурлын гишүүн Б.Энх-Амгалан Улсын Их Хурлын чуулганы нэгдсэн хуралдаанд танилцуулахаар тогтов. 
 
Уг асуудлыг 16 цаг 59 минутад хэлэлцэж дуусав. 
 


Дөрөв. Бусад. Консулын газар нээн ажиллуулах тухай асуудал /зөвшилцөх/
 

Хэлэлцэж буй асуудалтай холбогдуулан Гадаад харилцааны сайд Д.Цогтбаатар, Гадаад харилцааны яамны Төрийн нарийн бичгийн дарга Д.Даваасүрэн, мөн яамны Төрийн захиргааны удирдлагын газрын захирал Н.Анхбаяр, мөн яамны Консулын газрын захирал Я.Ариунболд, Хөрш орнуудын газрын дэд захирал Г.Байгалмаа нар оролцов. 
 

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Гандиймаа, Д.Түвшинбилэг нар байлцав.
 

Консулын газар нээн ажиллуулах тухай зөвшилцөх асуудлыг Гадаад харилцааны сайд Д.Цогтбаатар танилцуулав. 
 

Танилцуулгатай холбогдуулан Улсын Их Хурлын гишүүн Б.Энх-Амгалан, Д.Оюунхорол нарын тавьсан асуултад Гадаад харилцааны сайд Д.Цогтбаатар, мөн яамны Консулын газрын захирал Я.Ариунболд нар хариулж, тайлбар хийв. 
 

Улсын Их Хурлын гишүүн Б.Энх-Амгалан үг хэлэв. 
 
О.Содбилэг: - Консулын газар нээн ажиллуулах тухай асуудлыг Засгийн газарт зөвшөөрье гэсэн санал хураалт явуулъя. 
 
Зөвшөөрсөн: 

8
Татгалзсан: 

2
Бүгд: 


10
80.0 хувийн саналаар дэмжигдлээ. 
 
Уг асуудлыг хэлэлцэн тухай Байнгын хорооны хуралдааны тэмдэглэл болон санал, дүгнэлтийг Засгийн газарт хүргүүлэхээр тогтов. 
 

Хуралдаан 2 цаг 31 минут үргэлжилж, 19 гишүүнээс 11 гишүүн ирж, 57.9  хувийн ирцтэйгээр 17 цаг 09 минутад өндөрлөв. 
 
 
Тэмдэглэлтэй танилцсан: 

АЮУЛГҮЙ БАЙДАЛ, ГАДААД

БОДЛОГЫН БАЙНГЫН 

ХОРООНЫ ДАРГА






О.СОДБИЛЭГ


Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ







Ц.АЛТАН-ОД
 
 
 

 
МОНГОЛ УЛСЫН ИХ ХУРЛЫН
2017 ОНЫ НАМРЫН ЭЭЛЖИТ ЧУУЛГАНЫ 
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 
2018 ОНЫ 01 ДҮГЭЭР САРЫН 30-НЫ ӨДӨР /МЯГМАР ГАРАГ/-ИЙН 
ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
 

 Хуралдаан 14 цаг 38 минутад эхлэв.
 

О.Содбилэг: - Сайн байцгаана уу? Өнөөдрийн 2018 оны 01 дүгээр сарын 30-ны өдрийн Аюулгүй байдал, гадаад бодлогын байнгын хорооны хуралдаан нээгдсэнийг мэдэгдье. Ирц 52.6 хувьтай байна. Гишүүд танхимдаа орно уу. 
 

Байнгын хорооны хуралдаанаар хэлэлцэх асуудлыг Та бүхэндээ танилцуулъя. 
 

Нэгдүгээр асуудал. “Газрын улсын тусгай хэрэгцээнд авах тухай” Улсын Их Хурлын тогтоолын төслийн эцсийн хэлэлцүүлэг байгаа. 
 

Хоёрдугаар асуудал. Монгол Улсын Засгийн газар Азийн хөгжлийн банк хооронд байгуулсан Санхүүжилтийн ерөнхий хөтөлбөрийг соёрхон батлах тухай хуулийн төслийг соёрхон батлах. 
 

Гуравдугаар асуудал. Эдийн засгийн хамтын ажиллагааны сангаас 2017-2019 онд авах зээлийн тухай Монгол Улсын Засгийн газар, Бүгд Найрамдах Солонгос Улсын Засгийн газар хоорондын ерөнхий хэлэлцээрийг соёрхон батлах тухай хуулийн төсөл соёрхон батлах гэж байгаа. 
 

Дөрөвдүгээр асуудал. Консулын газар нээн ажиллуулах тухай асуудал. Зөвшилцөх гэж байгаа. 
 

Хэлэлцэх асуудлын талаар өөр саналтай гишүүн байна уу? Л.Болд гишүүн. 
 

Л.Болд: - Баярлалаа. Гишүүдийнхээ энэ өдрийн амар амгаланг айлтгая. Хэлэлцэх асуудлын хувьд бол эхний 3 асуудал дээр бол асуудал алга байна. Зүгээр дөрөв дэх асуудлын хувьд одоо хойшлуулах саналтай байгаа юм. Яагаад гэхээр энэ Элчин сайдын яам, консулын байршлын асуудлаар цаашдаа одоо нэмэх шаардлага, хэрэгцээ, боломж. Энэ талаар ер нь нэг яам сайн ярих хэрэгтэй. Яам гэнэ. Одоо Байнгын хороо. Яам асуудлаа нэг оруулж ирмээр байна. 
 

Тэгээд түрүүн бол одоо өмнөх сайд байгуулсан гэдэг үү, эсвэл нам нь өөр гэдэг үү гээд янз бүрээр маргалдаж маргалдаж одоо 4 газар татан буулгана гэж байснаа арай гэж нэг юм арай ч татан буулгачихаагүй. Гэхдээ одоо үндсэндээ хаачихаад байгаа л даа. Тэднийгээ одоо эргэж харахгүй юм уу. Одоо өнөөдөр энэ орж ирж байгаа Манжуурт одоо Консулын газар байгуулна гэж байна. Гэтэл энэнээс 100-хан километрийн цаана Хайлаарт бид нар байгуулаад. Тэр чинь шууд нислэгтэй. Тэгээд яг тэр нийслэл нь. Тэндээс чинь манайд газрын тосны томоохон хөрөнгө оруулалт хэрэгжиж байгаа. Ер нь зарчмын шаардлагын хувьд тэнд цаад талаасаа байшин барилга, зардал хөрөнгө дээр ч гэсэн нэлээд туслалцаа дэмжлэг үзүүлээд ингээд их зөв шийдэл байсан л даа. 
 

Тэгээд одоо ингээд 100 километрийн хажууд түрүүчийнхийг хаасан ч юм уу, хаагаагүй ч юм уу. Одоо тэгээд энд байгуулчихаад яах вэ Хайлаараа хаагаагүй юм чинь дахиад 100 километрийн зайтай одоо байгуулах уу. Тэр нь одоо байршлын хувьд үнэхээр бид Зүүн Европын олон орнууд манай уламжлалт түншүүд Элчин сайдын яам ажиллах нь зүйтэй. Гэхдээ ямархуу жин байх юм. Тийм ээ. Энэ хоорондоо хэдэн зуухан километртэй, хоорондоо хоёр цагийн зайтай ингээд 10-аад Элчин сайдын яам байгаа байхгүй юу. Энэтхэг-Хятадын хойг дээр бас хоорондоо хэдэн зуухан километрийн зайтай гурван ч Элчин сайдын яам ажиллаж байгаа. Тэгсэн мөртлөө дэлхийн 5 дахь эдийн засаг болж байгаа Индонезиэс хаагаад хаячихаж байгаа юм. 
 

Ямар ч харилцаа байхгүй, ер нь хэзээ ч бараг хүн ирж очдоггүй. Гэхдээ бол яах вэ харилцаа ямар нэгэн хэмжээнд байх ёстой. Гэхдээ Кубад бол бүтэн Элчин сайдын яам ажиллаж байгаа. Гэхдээ Бразилийг хаачихаж байгаа юм. Дэлхийн дээр хамгийн олон Элчин сайдын яам байдаг хот гэх юм бол Бразиль л байгаа. Тэнд Монгол Улс байгуулаад. Тэр чинь бол ганц Латин Америк гэхгүй, одоо Бразиль Улс гэхгүй. Ерөөсөө тэр чинь дэлхий дахинтай тэнд харьцах энэ чинь бүс нутгийн томоохон бодлого тэнд бас явж байгаа шүү дээ. Дэлхий дахины ч бодлого явж байгаа. 
 

Тэгээд бид чинь одоо НҮБ-ын Аюулгүй зөвлөлийн гишүүн болох гээд ингээд улс орнуудын дэмжлэг авах ёстой. Африкт одоо ямар ч харилцаа байхгүй. Египет бол гүрийлгээд л байгаад байгаа. Одоо Египетийг бол жишээ нь одоо хөнгөлөөд өөрчилье гэдэг санал тавьсан. Эвэртэй туулай үзсэн юм шиг дайрсаар байгаад тэгээд Өмнөд Африкт нээлгээгүй. Тэгээд Үндсэндээ Африк тивд бол бид нар ямар ч төлөөлөлгүй байж байгаа шүү дээ. Дээр үедээ бол Гвиней, хаана хаана ч билээ ажиллуулж л байсан юм билээ. 
 

Тэгэхээр энэ бүгдийг нэг цэгцтэй ярих цаг болсон. Одоо ингээд Байнгын хорооны гишүүд яаман дээр очиж ажиллах юм билээ. Тэгээд Та бүхнийг очиж ажиллаасай гэж бодож байна. Зүгээр сайдаар ажиллаж байсан мань мэт нь тэнд очоод л дахин дахин хүмүүсийн урдуур хойгуур орж яриад яах вэ. Өмнөх сайдтайгаа харьцахаасаа бараг хүмүүсийг чинь айлгачихдаг юм билээ шүү дээ. Мэндлэхээсээ айгаад л нүүр буруулаад зугтаагаад байдаг болгочихдог юм билээ. Ямар ч тийм зарчим байдаг юм. 
 
Гэхдээ бол үнэхээр манай Байнгын хорооны гишүүд нэг очиж үнэхээр тэр мэргэжлийн хүмүүстэй ярилцаж илэн далангүй мэдээлэл авч энэ асуудлаар цөмөөрөө ер нь тусдаа хэлэлцүүлэг хийж нэг мөр шийдэх хэрэгтэй. Тэгээд нэг оочин цоочин аваачаад нэг одоо 100 километрийн зайтай. Бас өмнөхийг нь яахаа шийдээгүй байж бас нэг Консулын газар нээх асуудлууд ингээд яриад явж байдаг. Энэ бол өнөөдөр бол яав ч тусдаа асуудал болж хэлэлцэгдэж ингэж маргаан тарих шаардлагагүй байх л гэж бодож байна. Баярлалаа. 
 
О.Содбилэг: - За энэ дөрөвдүгээр асуудал дээр хойшлуулъя гэсэн саналтай байна. Л.Болд гишүүний зүгээс. Энэ бол зөвшилцөх асуудал болохоор өнөөдөр хэлэлцээд явчихвал зүгээр юм уу гэсэн бодолтой байна. Тэгээд манай Байнгын хорооны өнөөдрийн хурлын дараа гишүүд Гадаад яаман дээр ажиллана. Таны хэлсэн шиг. Тэгээд яг энэ бодлого ямар байгаагаа бүгдээрээ танилцаад хаана акцент өгөх үү, яах вэ гэдгийгээ анхаараад явсан нь зүгээр байх гэж бодож байна. Тэгээд явчих уу. 
 
Бусад нөгөө Гадаад дипломат төлөөлөгчийн газар, Элчин сайдын яамдаа бол бид нар албан ёсоор хаагаагүй байгаа шүү дээ. Төсвийн хүндрэлтэй гэдгээр ингээд явж байгаа. Тэгэхээр энэ асуудлаа Гадаад яаман дээр өнөөдөр бүгдээрээ очиж танилцаад явбал яасан юм бэ гэсэн саналтай байна. 
 
Өөр саналтай гишүүн байна уу? Тэгвэл энэ хэлэлцэх асуудалдаа оруулж байгаад манай Гадаад яамнаас ирсэн ажлын хэсгийнхэн байгаа. Тэгээд хариултаа аваад явчихъя. Тэгээд хуралдаандаа оръё. 
 
Өнөөдөр энэ манай Байнгын хорооны хурлын дараа Байнгын хорооны гишүүд Гадаад харилцааны яаман дээр очиж ажиллана. Энэ ажилд манай гишүүд бүгд оролцохыг би хүсэж байна. 
 
Нэг. “Газрыг улсын тусгай хэрэгцээнд авах тухай” 
Улсын Их Хурлын тогтоолын төсөл 
/Засгийн газар 2018.01.04-ний өдөр өргөн мэдүүлсэн, 
эцсийн хэлэлцүүлэг/
 
Асуудалдаа оръё. Нэгдүгээр асуудал. “Газрыг улсын тусгай хэрэгцээнд авах тухай” Улсын Их Хурлын тогтоолын төсөл. Эцсийн хэлэлцүүлэг ярилцъя. 
 
Ажлын хэсгийг танилцуулъя. Барилга, хот байгуулалтын яам. С.Магнайсүрэн Барилга, хот байгуулалтын яамны Төрийн нарийн бичгийн дарга, Б.Гүнболд Барилга, хот байгуулалтын яамны Хот байгуулалт, газрын харилцааны бодлогын хэрэгжилтийг зохицуулах газрын дарга, Д.Даваасүрэн Гадаад харилцааны яамны Төрийн нарийн бичгийн дарга, Н.Анхбаяр Гадаад харилцааны яамны Төрийн захиргаа, удирдлагын газрын захирал, Г.Байгалмаа Хөрш орнуудын газрын дэд захирал. Газар зохион байгуулалт, геодези, зураг зүйн газраас Ц.Ганхүү Газар зохион байгуулалт, геодези, зураг зүйн газрын дарга, Ж.Батсайхан Газар зохион байгуулалт, геодези, зураг зүйн газрын Газар зохион байгуулалтын хэлтсийн дарга гэсэн ийм бүрэлдэхүүн байна. 
 
Нэгдсэн хуралдааны анхны хэлэлцүүлгээр олонхийн дэмжлэг авсан зарчмын зөрүүтэй саналыг төсөлд нэмж тусгасан. Тогтоолын төсөл болон эцсийн хэлэлцүүлэгт бэлтгэсэн талаархи Байнгын хорооны танилцуулгын төслийг гишүүдэд тараасан байгаа. 
 
Ингээд төсөлтэй холбогдуулан асуулт асуух гишүүд байвал нэрээ өгнө үү. Асуулт асуух хүн алга байна. 
 
Санал хэлэх гишүүн нэрээ өгнө үү. Д.Оюунхорол гишүүнээр тасалъя. Ц.Мөнх-Оргил гишүүн. 
 
Ц.Мөнх-Оргил: - Баярлалаа. Энэ асуудлыг дэмжиж байна. Тэгээд Гадаад харилцааны яам, Барилга, хот байгуулалтын яам энэ сонин хэвлэлээр сошиал ертөнцөөр асуулт болгож тавиад байгаа асуултад хариулт, лавлагаа цаг тухайд нь өгч байх хэрэгтэй байна. 
 
Одоо манай нэгдсэн хуралдаан дээр зарим нэг Их Хурлын гишүүд буруу ойлгосон. Тэр буруу ойлгож ярьсныгаа микрофон дээрээ ярингуут нь тэр нь ингээд сошиалаар дамжигдаад Монголчууд бид нар ер нь зүгээр л гаднын нэг улс гүрэнд газар өгчихөж байгаа юм шиг л шуугилдаад байх юм. 
 
Энэ бол хууль номоороо Монгол Улс өөрөө өртөө тусгай хэрэгцээндээ газраа авч байна шүү дээ. Тусгай хэрэгцээнд авсан газраа бусад орны дипломат төлөөлөгчийн газрыг байрлуулах зориулалтаар шилжүүлж байна. Шилжүүлэхдээ хугацаатай. Тэр улсдаа бид нар бас адил хэмжээний газрыг яг адилхан хэмжээний хугацаатай авч байгаа шүү дээ. Олон улсын гэрээ хэлцлийнхээ дагуу, практик ном журмаараа явж байгаа ийм ажил байна. 
 
Тэгээд Л.Энх-Амгалан гишүүн хүртэл анхааруулаад байсан тэр анхааруулгыг нь одоо гишүүд, хэвлэлийнхэн ч гэсэн бас сайн ойлгож тоохгүйгээр ингээд нэлээн шуугиан дэгдчихлээ. Энэ чинь бол зүгээр нэг амны зоргоор ярьдаг асуудал бас биш шүү. Энэ чинь цаанаа бас харилцааны хэв маягт нөлөөлөх асуудал болж магадгүй шүү. Тийм учраас үүнийг гишүүд залруулахаас гадна албаны Засгийн газрын байгууллагууд, асуудал оруулж байгаа яам, Тамгын газар хэвлэлийнхээ төлөөлөгчөөр дамжуулж залруулах хэрэгтэй юм. Албан ёсны залруулга хийх хэрэгтэй байгаа юм. Үүнийгээ анхаараарай. Баярлалаа. 
 
О.Содбилэг: - Баярлалаа. Б.Энх-Амгалан гишүүн. 
 
Б.Энх-Амгалан: - Энэ дээр бас би яг Ц.Мөнх-Оргил гишүүнтэй санал нэг байна л даа. Яалт ч үгүй энэ асуудлаар Бүгд Найрамдах Хятад Ард Улсад Замын-Үүдийн тэр сумын нутгаас нэг 70 жилийн хугацаатай газар өгчихлөө. Одоо ингээд болохоо байлаа гэдэг юм яриад байдаг. Гэтэл Монгол Улс үндсэндээ энэ олон улсын гэрээ, дүрэм, нэгдэн орсон конвенцийнхээ дагуу харилцан адил байх зарчмыг баримтлаад тухайн улсад болон өөрийн нутагтаа тусгай хэрэгцээний газар авдаг. Энэ бол өгчихөж байгаа асуудал биш байхгүй юу. Монгол Улс тусгай хэрэгцээндээ газар нутгаа л авч байгаа юм. Тэгээд буцаж одоо тэр дипломат төлөөлөгчийн болон консулын газарт олгодог газрынхаа асуудлыг хуулийнх нь дагуу шийдвэрлэж байгаа ийм асуудал. 
 
Тэгэхээр үүнийг улс төр болгоод. Үүнийг одоо харилцааны асуудал болгоод байх юм байж болохгүй. Ялангуяа олон улсын харилцаан дээр Монгол Улс нэгдсэн орсон энэ юмаа дотоодынхоо хэвлэл мэдээллийн хэрэгслээр мушгин гуйвуулаад хэн нэгэн хүнд одоо газар нэр дээр нь олгосон юм шигээр ингэж ойлголт төрүүлэх нь эргээд Монгол Улсын гадаад харилцаанд сэв сууна. Ялангуяа энэ дипломат албыг зохион байгуулдаг энэ асуудал дээр бол харилцан адил байх зарчмыг барьдаг. Бид нар ч гэсэн мөн Бүгд Найрамдах Хятад Ард Улс болон бусад улстай яг тийм хугацаагаар яг тийм адил тэгш эрхтэйгээр ингэж ажилладаг. Төлбөр нь ч тийм байдаг. 
 
Тэгэхээр үүнийг Та бүхэн Гадаад харилцааны яам, Барилга, хот байгуулалтын яам албан шугамаараа хэвлэл мэдээллийн хэрэгсэлд хандаж энэ нөхцөл байдлаа тайлбарлах хэрэгтэй. 
 
Тэр буруу мэдээлэл өгөөд байгаа хэвлэл мэдээллийн хэрэгслээр залруулга гаргахыг шаардах хэрэгтэй. Тэгэхгүй бол бид нар улс төр хийх юм гэж байна. Улс төр хийхгүй юм гэж байна. Бид нар бол энэ геополитикийн бодлого, гадаад харилцаагаар улс төр хийж хэзээ ч болохгүй. Хэн дуртай болгон нь ингэж улс төр хийж болохгүй гэдгийг хатуу анхаараасай гэж хүсэж байна. Та бүгдийг энэ талаар мэдээлэл хийгээрэй гэж хэлмээр байна. 
 
О.Содбилэг: - Баярлалаа. Д.Оюунхорол гишүүн. 
 
Д.Оюунхорол: - Би Б.Энх-Амгалан гишүүн, Ц.Мөнх-Оргил гишүүн хоёртой бас яг ижил саналтай байгаа юм. Ер нь бол миний санал давхцаж байна. 
 
Ер нь бол энэ хэвлэл мэдээллээр олон нийтэд Монгол Улсын Их Хурлаар хэлэлцэгдэж байгаа, батлагдах гэж байгаа хууль тогтоомж, шийдвэрүүдийн төслийн талаар бид нар олон нийтэд их зөв мэдээлэл, сурталчилгаагаа хийдэг баймаар байгаа юм. Тэгээд үүнийгээ зорилгоосоо арай өөр зорилгоор ашиглаж хэвлэл мэдээллээр буруу сурталчилгаа хийснээс болж үнэхээр одоо Монгол Улсын гадаад харилцаанд бас сэв суух, магадгүй үл итгэх. Ер нь энэ Монгол чинь одоо төртэй юм уу, төргүй юм уу гээд ингээд олон нийтийн яриа дургүйцээд бухимдаад юм чинь бас яваад байгаа юм. 
 
Тийм учраас мэдээллийн хэрэгслүүдээр одоо анхнаасаа хэлэлцүүлгийн явцад байх үед нь Гадаад яам өөрөө, одоо холбогдох энэ асуудлыг оруулж байгаа байгууллагууд нь мэдээллээ их зөв сурталчилж олон нийтэд зөв хүргэх ийм асуудлыг хийхгүй бол болохгүй байна гэсэн ийм саналтай байна. Тийм учраас энэ асуудал дээр илүү анхаарах ёстой. 
 
Цаашдаа ер нь энэ нийтийн эзэмшилд зориулсан тусгай хамгаалалтад авах шаардлагатай ийм газрын хэмжээнүүд бол нэмэгдэж магадгүй. Дахиад ч ийм асуудлууд олон орж ирэхийг үгүйсгэхгүй. Ер нь бол өнөөдөр бид нар томоохон төсөл хөтөлбөрүүдийг хэрэгжүүлэх, орон сууц хөтөлбөрийг хэрэгжүүлэх гээд ийм асуудлууд яригдаж байхад нийтийн эзэмшилд зориулсан газар, талбайн хэмжээ багассан байгаа ийм үед бид нар цаашдаа ийм шийдвэрүүдийг Улсын Их Хурлаар оруулж гаргах хилийн зурвасыг өөрчлөх ийм асуудлууд яригдах байх гэж бодож байна. 
 
Тийм учраас ер нь цааш цаашдаа энэ асуудал дээр бол ийм бэлтгэлтэйгээр орж бас ярилцах нь зөв юмаа гэсэн ийм саналтай байна. 
 
О.Содбилэг: - Гишүүд үг хэлж дууслаа. Ингээд “Газрыг улсын тусгай хэрэгцээнд авах тухай” Улсын Их Хурлын тогтоолын төслийн эцсийн хэлэлцүүлгийг хийж дууслаа. 
 
Тогтоолын төслийн эцсийн хэлэлцүүлгийг хийсэн талаархи Байнгын хорооны танилцуулгыг Их Хурлын гишүүн Д.Оюунхорол чуулганы нэгдсэн хуралдаанд танилцуулахаар томилъё. Эцсийн хэлэлцүүлэг болохоор санал хураалт байхгүй. 
 
Хоёр. Монгол Улсын Засгийн газар, Азийн хөгжлийн банк хооронд байгуулсан Санхүүжилтийн ерөнхий хөтөлбөрийг соёрхон батлах тухай хуулийн төсөл /Засгийн газар 2018.01.26-ны өдөр өргөн мэдүүлсэн, 
соёрхон батлах/
 
Хоёрдугаар асуудалдаа оръё. Ажлын хэсэгт баярлалаа. Монгол Улсын Засгийн газар, Азийн хөгжлийн банк хооронд байгуулсан Санхүүжилтийн ерөнхий хөтөлбөрийг соёрхон батлах тухай хуулийн төслийг соёрхон батлах. 
 
Ажлын хэсгийг танилцуулъя. Сангийн яам. Ч.Хүрэлбаатар Сангийн сайд, Улсын Их Хурлын гишүүн, Б.Доржсэмбэд мөн яамны Хөгжлийн санхүүжилтийн газрын дарга, Д.Соёлмаа мөн яамны Төсвийн хөрөнгө оруулалтын газрын мэргэжилтэн, Д.Эрдэнэтуяа мөн яамны Зээл, тусламжийн бодлогын хэлтсийн мэргэжилтэн. Барилга, хот байгуулалтын яам. С.Магнайсүрэн Барилга, хот байгуулалтын яамны Төрийн нарийн бичгийн дарга. Хөдөлмөр, нийгмийн хамгааллын яам. Г.Өнөрбаяр Хөдөлмөр, нийгмийн хамгааллын яамны Төрийн нарийн бичгийн дарга, С.Тунгалагтамир мөн яамны Хүн амын хөгжлийн газрын дарга. Боловсрол, соёл, шинжлэх ухаан, спортын яам. Ж.Бямбацогт Боловсрол, соёл, шинжлэх ухаан, спортын яамны Олон улсын төсөл, хөтөлбөр, гадаад хамтын ажиллагааны газрын дарга, Х.Галсанхүү мөн яамны Санхүү, хөрөнгө оруулалтын газрын дарга. Зам, тээврийн хөгжлийн яамнаас Б.Цогтгэрэл Зам, тээврийн хөгжлийн дэд сайд, Д.Доржханд мөн яамны Авто замын бодлогын хэрэгжилтийг зохицуулах газрын дарга. Эрчим хүчний яамнаас Т.Гантулга Эрчим хүчний дэд сайд, О.Бавуудорж мөн яамны Сэргээгдэх эрчим хүчний хэлтсийн дарга, Д.Бассайхан мөн яамны Эрчим хүчний зохицуулах хорооны зохицуулагч. Байгаль орчин, аялал жуулчлалын яамнаас Ч.Батсансар Байгаль орчин, аялал жуулчлалын яамны Тусгай хамгаалалттай нутгийн удирдлагын газрын дарга, С.Бат-Эрдэнэ мөн яамны Аялал жуулчлалын бодлого, зохицуулалтын газрын дарга, С.Мөнх-Оргил мөн яамны Тусгай хамгаалалттай нутгийн удирдлагын газрын мэргэжилтэн, Т.Пүрэвсүрэн мөн яамны Аялал жуулчлалын бодлого, зохицуулалтын газрын мэргэжилтэн. Нийслэлийн Засаг даргын Тамгын газрын төлөөлөл. П.Баярхүү Нийслэлийн Засаг даргын дэд бүтцийн хөгжлийн асуудал хариуцсан орлогч дарга. Татварын ерөнхий газраас Б.Бадрал Татварын ерөнхий газрын Татварын удирдлага, хамтын ажиллагааны газрын дарга гэсэн ийм ажлын хэсгийн бүрэлдэхүүн хүрэлцэн ирсэн байна. 
 
Хуулийн төслийн талаархи танилцуулгыг Улсын Их Хурлын гишүүн, Засгийн газрын гишүүн Сангийн сайд Ч.Хүрэлбаатар хийнэ. Ч.Хүрэлбаатар гишүүний микрофоныг өгье. 
 
Ч.Хүрэлбаатар: - Байнгын хорооны дарга, эрхэм гишүүд ээ, 
 
Монгол Улсын Засгийн газар, Азийн хөгжлийн банктай хамтран ажиллах стратегийн хүрээнд Азийн хөгжлийн банкнаас Монгол Улсад 2017-2018 онд нийт 168.0 ам.долларыг хуваарилаад байна. 
 
Монгол Улсад хуваарилсан энэхүү зээлийн санхүүжилтийн 130.0 сая ам.долларын эх үүсвэрээр Олон Улсын Валютын Сантай хамтран хэрэгжүүлэх өргөтгөсөн санхүүжилтийн хүрээнд 2018 онд хоёр үе шаттай төсвийн дэмжлэг хэлбэрийг хэрэгжүүлэхээр тохирсон. Харин үлдсэн 338.0 сая ам.долларын эх үүсвэрийг сургууль, цэцэрлэг шинэчлэн засварлах, хөгжлийн бэрхшээлтэй иргэдэд хүрэх үйлчилгээг сайжруулах, ажлын байр бий болгох, зам засварын ажил хийх, сэргээгдэх эрчим хүч, аялал жуулчлалыг хөгжүүлэх, аймгийн төвүүдэд цэвэрлэх байгууламж барих зэрэг 8 төсөлд зарцуулахаар тохирч, эдгээр төслүүдийг тусгасан Санхүүжилтийн ерөнхий хөтөлбөрийг байгуулаад байна. 
 
Санхүүжилтийн ерөнхий хөтөлбөр нь Монгол Улсын олон улсын гэрээний тухай хуулийн 8 дугаар зүйлийн 1.2-т заасны дагуу гадаад улсын болон олон улсын банк, санхүүгийн байгууллагаас авах зээлийн ерөнхий нөхцөлийн талаархи олон улсын гэрээ тул Улсын Их Хурлаар заавал соёрхон батлуулах шаардлагатай юм. Ийм асуудлыг хэлэлцэн шийдвэрлэж өгнө үү. 
 
О.Содбилэг: - Баярлалаа. Хуулийн төсөлтэй холбогдуулан асуулт асуух гишүүд байвал нэрээ өгнө үү. Б.Энх-Амгалан гишүүнээр тасалъя. С.Батболд гишүүн. 
 
С.Батболд: - Баярлалаа. Энэ бас ач холбогдолтой санхүүжилтийн зээлийн төсөл орж ирж байна. Үүнийг дэмжих нь зүйтэй. 
 
Тэгээд бас нэг зүйл нь бол өмнө жилүүдэд бол Азийн хөгжлийн банк зөвхөн одоо нийгмийн салбарын төсөл, хөтөлбөрийг санхүүжүүлэхээр чиг хандлагатай байсан. Энэ удаагийн хөтөлбөр дээр орж ирж байгаа сайшаалтай зүйл нь бол сургууль, цэцэрлэгийн төслийн санхүүжилтийн зээл, дээр нь бас бүс нутгийн зам хөгжүүлэх, сэргээгдэх эрчим хүч хөгжүүлэх гээд ер нь эдийн засаг, хөгжлийн чиглэл рүү ажлын байрыг бий болгоход чиглэсэн ийм эх үүсвэр гарч ирж байгаа нь бол бас сайшаалтай юм. 
 
Тэгээд энэ зээлийн хүү маань бол ойлгохдоо жилийн 2 хувийн хүүтэй, 25 жилийн хугацаатай гэж ингэж ойлгож байгаа. Тэгэхээр бол бас аятайхан нөхцөлтэй юм байна. 
 
Энд нэг яригдаад байдаг асуудал байдаг. Ер нь ялангуяа олон улсын банк, санхүүгийн байгууллагуудын хөнгөлөлттэй зээлийн хүрээнд ч гэсэн. Яг зээлийн үр өгөөж маань ямар байна вэ? Үүнийг хэр судалж тооцсон бэ? Ялангуяа зээлийн нэлээд томоохон хэсгийг нь бол одоо зөвлөх үйлчилгээнд явчихдаг. Нөгөө төсөл, судалгаа хийх судалгаанд явчихдаг. Яг зээлийн маань үр өгөөж яг тэр ажил дээр, ажлын байр бий болгох гэхээсээ илүү тэр бусад нүдэнд үл үзэгдэх зардалд одоо шингээд явчихдаг гэсэн ийм асуудал их гардаг шүү дээ. Тэгэхээр энэ удаагийн юм нь дээр бол ямар хувиар гэж хэлж асууж болно. Зөвлөх үйлчилгээ, техник, эдийн засгийн үндэслэл, судалгаа. Энэ бүх. 
 
Ерөнхийдөө хэлэх юм бол цаасанд, үйлчилгээнд, зөвлөх үйлчилгээнд хэдий хувь нь явж байна. Яг одоо үндсэн зээл маань тэр үндсэн бүтээн байгуулалт, энэ төсөл хөтөлбөр лүү ажил болж орж байгаа нь хэдэн хувь байна вэ гэдгийг бас гаргасан ийм задаргаа байгаа юу? Яагаад гэвэл задаргаа нь бас бидэнд тодорхой байхгүй байна л даа. Тийм учраас зээлийнхээ үр өгөөжийг нэмэгдүүлэх, үр дүнтэй байлгах талаас нь ашиггүй зардал, задаргааг бас ингэж хумих үүднээс асууж байгаа юм. Тэгээд энэ дээр бас хариулт өгөхийг хүсэж байна. 
 
О.Содбилэг: - Ажлын хэсэг. Б.Доржсэмбэд хариулъя. 1 номерын микрофон дээр очиж та хариулаач. 
 
Б.Доржсэмбэд: - Гишүүний асуултад хариулъя. Энэ Азийн хөгжлийн банкны 468.0 сая долларын 130.0 сая доллар нь бол төсвийн дэмжлэгээр агаарын бохирдлыг бууруулах төсөл байгаа. Техник, эдийн засгийн үндэслэл болон холбогдох урьдчилсан тооцоо судалгааг бол Азийн хөгжлийн банкны техник, туслалцаа болон буцалтгүй тусламжаар хийсэн байгаа. Нийт зөвлөх үйлчилгээ бол тодорхой төслүүдэд, зарим төслүүдэд бол 7-оос 8 хувь байгаа. Бүгд л одоо яг бодит үр дүнгээ өгөх тийм төслүүд байгаа гэж ойлгож болно. 
 
О.Содбилэг: - Баярлалаа. Энэ гишүүд бас яг энэ дүнгийнх нь задаргаануудыг сонирхоод байх шиг байна. Том дүнгээр нь ингээд хүснэгтэд оруулаад хийсэн байна. Тэр болгон нь яг ямар. Жишээлбэл, боловсролын салбарт оруулж байгаа 50.0 сая доллар гэдэг дүн байгаа. Яг юу юунд нь зориулж байгаа юм бэ гэдгийг бас. Хаана юунд зориулж байгаа юм бэ гэдгийг тодруулж асуугаад байх шиг байна. Ажлын хэсэг. 1 дүгээр микрофон. Б.Доржсэмбэд дарга. 1 дүгээр микрофон. 
 
Ажлын хэсгийнхэн нэрээ хэлээд асуултад. 
 
Ж.Бямбацогт: - Боловсрол, соёл, шинжлэх ухаан, спортын яамны Олон улсын төсөл, хөтөлбөр, гадаад хамтын ажиллагааны газрын дарга Ж.Бямбацогт байна. Боловсролын төслийн хувьд бол нийтдээ 80 гаруй хувь нь бол барилгын засвар, сургуулийн тавилга, тоног төхөөрөмжид зарцуулж байгаа. Зөвлөх үйлчилгээнд бол маш бага. Голцуу одоо дотоодын зөвлөхүүдийг авч ажиллуулахаар ингэж төлөвлөж байгаа. 
 
О.Содбилэг: - Сангийн сайд. Ч.Хүрэлбаатар сайд. 
 
Ч.Хүрэлбаатар: - Энэ боловсролын төсөл дээр хэрэгжиж байгаа энэ төсөл бол 50 сая долларын өртөгтэй ийм төсөл байгаа. Зүгээр тоног төхөөрөмж биш л дээ. Нийтдээ 24 сургууль өргөтгөж байгаа. Үүнээс 8 сургууль өргөтгөж байгаа. Улаанбаатар хотод Баянгол дүүрэгт 51 дүгээр сургууль, Хан-Уулын 18 дугаар сургууль, Налайх дүүргийн Эрдмийн оргил цогцолбор, Сонгино хайрхан дүүргийн ирээдүйн цогцолборын 3 дугаар бага сургууль, Ирээдүй цогцолборын 1 дүгээр ахлах сургууль, 122 дугаар сургууль. 
 
Сүхбаатар дүүрэг дээр 6 дугаар сургууль. Говь-Алтай аймгийн Алтай сумын Хантайшир сургуулийн өргөтгөл. Улаанбаатар хотод бол 16 цэцэрлэгийн өргөтгөл хийгдэнэ. Баянгол дээр 164, Баянзүрх дээр 22, 8, 82 дугаар цэцэрлэг, Чингэлтэй дүүргийн 108 дугаар цэцэрлэг, Хан-Уул дүүргийн 65, 72, 12 дугаар цэцэрлэг, Сонгинохайрхан дүүргийн 84, 104, 107, 110, 158, 176 дугаар цэцэрлэг, Сүхбаатар дүүргийн 68, 17 дугаар цэцэрлэгүүд. Нийтдээ 10 сургууль, цэцэрлэг шинээр барина. Сургууль 2 байгаа. 
 
Улаанбаатарт Сонгинохайрхан дүүргийн 7 дугаар хороон дээр шинэ сургууль барина. Дархан-Уулын Дархан сумын Мангирт 15 дугаар баг дээр шинэ сургууль баригдана. 8 шинэ цэцэрлэг баригдана. 
 
Улаанбаатар хотын Баянзүрх дүүргийн 17, 24 дүгээр хороо, Хан-Уул дүүргийн 14 дүгээр хороо, Налайх дүүргийн 3, 7 дугаар хороо тус тус нэг. Сонгинохайрханы 25 дугаар хороо, Говь-Сүмбэрийн Сүмбэр суманд, Дорнод аймгийн Сайншанд сумын 7 дугаар баг гэсэн ийм дэлгэрэнгүй жагсаалт байгаа. 
 
Үндсэндээ энэ ямар зорилго тавьж байгаа юм бэ гэхээр энэ гурван ээлжээр хичээллэж байгаа сургуулиудын тоог бууруулна. Тэгээд энэ хүрээндээ бид нар ийм юм оруулж ирж байгаа. Энэ жил төсөвт 2018 оны төсөвтэйгөө нягт уялдаж орж ирж байгаа ийм зүйл байгаа юм. 
 
О.Содбилэг: - Д.Оюунхорол гишүүн тодруулъя. Уучлаарай. С.Батболд гишүүн тодруулъя. 1 минут. 
 
С.Батболд: - Сая хариултаас би сайн ойлгосонгүй. Түрүүний нөгөө энэ нийт юунаасаа бол, зээлийнхээ үр өгөөж гээд би ярилаа шүү дээ. Тэгээд зөвлөх үйлчилгээ гэсэн энэ зардал доор тодорхой хэсэг байгаа юм уу? Үүнийгээ одоо багасгасан юм байгаа юу. Цаасны энэ ажлууд орж байгаа байх. Энэ бүгд дээр нь ер нь яг задаргаан дээрээ тодорхой хувь зааж хийсэн зүйл байгаа юу гэж ингэж асуусан. Энийг тодорхой хариулсан уу? Сайн ойлгосонгүй. 
 
О.Содбилэг: - Сангийн сайд. 
 
Ч.Хүрэлбаатар: - С.Батболд гишүүний асуултад нэмж хариулъя. Энэ нийтдээ 9 төсөл байгаа юм. Үүнээс нэг нь болохоор төсвийн дэмжлэгт. Хамгийн том нь зарцуулагдаж байгаа нь төсвийн дэмжлэгт. Өөрөөр хэлбэл төсвийн алдагдлыг санхүүжүүлэхэд зориулагдсан ийм төсөл. Төсөл төсөл дээрээ өөр дээрээ зөвлөх үйлчилгээ нь бол ер нь өөр өөр байгаа. 
 
Тэгээд зарим төсөл дээрээ болохоор нөгөө буцалтгүй тусламжаар урьдчилж юуг нь аваад. Буцалтгүй тусламжаар зарим зөвлөх ажлуудыг нь хийлгэсэн. Ингээд одоо түрүүн манай энэ асуудал хариуцсан газрын дарга хариулахдаа нэг дунджаар 7-гоос 8 хувь нь бол зөвлөх үйлчилгээнд зарцуулна. 
 
Ер нь тэр зөвлөх үйлчилгээнд зарцуулагдаж байгаа зардлыг бууруулна гэдэг бодлогыг бол 2010 оноос хойш бариад тасралтгүй явж байгаа. Тэр болтол одоо үргэлжлээд хэвээрээ явж байгаа. Цаашдаа Монголд бас энэ…/минут дуусав/
 
О.Содбилэг: - Д.Оюунхорол гишүүн. 
 
Д.Оюунхорол: - Энэ Азийн хөгжлийн банк Монгол Улсын Засгийн газрын хооронд байгуулсан санхүүжилтийн ерөнхий хөтөлбөрийг бол дэмжиж байгаа юм. Тэр тусмаа энэ төсөл маань бол бас жилийн 2 хувийн хүүтэй, 25 жилийн хугацаатай, 5 жилд үндсэн төлбөрөөс чөлөөлөгдөх бас ийм сайн зээлээ гэж бодож байгаа юм. 
 
Нөгөө талаасаа энэ удаагийн Азийн хөгжлийн банкны хооронд байгуулж байгаа энэ санхүүжилтийн ерөнхий хөтөлбөрт бол одоо эдийн засгийг төрөлжүүлэх чиглэлээр бол нэлээн тодорхой санхүүжилтүүд бас олгогдохоор болсон байгаа. Ер нь бол бизнесийн орчныг сайжруулах, нийгэм хамгааллын салбар дээр. Мөн агаар, орчны бохирдлыг бууруулах чиглэлээр. Дээр нь аялал жуулчлалын салбарыг хөгжүүлэх чиглэлээр сэргээгдэх эрчим хүчний салбараа дэмжсэн ийм санхүүжилтүүдийг олгохоор байгаа. Зээлийн задаргааг бол одоо хараагүй байна. Тийм учраас нэгдүгээрт зээлийн задаргааг бүрэн эхээр нь өгөөчээ гэж үзэж байна. 
 
Зээлийн үр өгөөж ямар байх вэ гэдгийг бид нар задаргаагаа харж байгаад бас кнопоо дарна. Өмнөх хэлэлцүүлгийн үед бол энэ төсөл яагаад дэмжигдээгүй гэвэл энэ задаргааг нь өгөөгүй учраас ер нь үр өгөөж нь ямар байх вэ, ямар төсөл хөтөлбөрүүд дэмжигдэхээр болсон юм бэ гэдгийг гишүүд бол бас сайн ойлгоогүй юм. 
 
Тэгээд ер нь бол энэ аливаа олон улсын байгууллагаас, банк, санхүүгийн байгууллагаас авч байгаа зээл бол хүний нүдэнд гарт баригдаж, нүдэнд үзэгдэх бодит ажил хийгдээсэй гэдгийг л бид нар хүсээд байгаа. Монгол Улс бол сүүлийн энэ 20-иод жилд бол маш их хэмжээний зээл, дэмжлэг, тусламж, туслалцааг авсан. Зарим нэг нь бол үнэхээр яг юу хийгдээд юу дууссан юм. Яагаад ийм их хэмжээний зээл өр үүссэн юм бэ гэдэгтэй тайлбар бид нар өгч чаддаггүй. 
 
Тийм учраас өнөөдөр энэ зөвлөх үйлчилгээний хувь хэмжээ нь ямар байгаа юм. Ер нь одоо энэ зээлийн үр өгөөж нь яг ямар байх гээд байгаа юм. Зээлийн задаргаагаа мэдэхгүй байгаа учраас энэ дээр бас бид нар дүгнэлт өгч чадахгүй байна. 
 
Би бол энэ аялал жуулчлалын салбарыг дэмжсэн тогтвортой аялал жуулчлалыг дэмжих төслийг орсонд бол их талархдаг. Үнэхээр одоо өмнөх Д.Эрдэнэбатын Засгийн газрын үед аялал жуулчлалын салбарыг их тодорхой чиглэлээр хөгжүүлэхээр заасан. Хөвсгөл аймгийг одоо байгалийн аялал жуулчлал. Хэнтий аймгийг түүхэн аялал жуулчлалын төв болгох. Улаанбаатар хотоо бид нар одоо соёлын аялал жуулчлалыг хөгжүүлэх ийм төвүүд болгож хөгжүүлье. Энэ 4 жилдээ бид нар энэний суурийг маш сайн тавья гэсэн. Энэ бодлогынхоо хүрээнд энэ тогтвортой аялал жуулчлалыг дэмжих төслийн санхүүжилтийг хуваарилсан байх гэж бодож байна. Тэгэхээр энэний задаргааг бас бид нар харах шаардлагатай байна. Яг өнөөдрийн байдлаар бол задаргааг нь бол бас олж хараагүй байна. 
 
Бидний Засгийн газрын үед бол энэ зээл, яригдаж байсан зээл. Тийм учраас энэ үед бол бид нар яг энэ чиглэл рүүгээ анхаарлаа хандуулсан ийм төслүүд орох ёстой гэсэн ийм саналыг ярьсан. Жишээлбэл, өнөөдөр Хэнтий аймгийн түүхэн аялал жуулчлалыг хөгжүүлэхэд энэ төслийн 38.0 сая америк долларын хэдэн төгрөг нь тавигдсан юм бэ. 
 
Одоо байгалийн аялал жуулчлалыг хөгжүүлэх чиглэлээр Хөвсгөл аймагт энэ төслийн хэдэн төгрөг нь тавигдсан юм бэ? Улаанбаатар хотыг түүхэн аялал жуулчлалын төв, аялал жуулчлалын үүд хот болгохын тулд яг хэдэн төгрөгийг нь тавьсан бэ гээд ийм бодитой задаргаануудыг үзмээр байна. 
 
Дараа нь. Ч.Хүрэлбаатар сайдаас нэг зүйл нэмж тодруулмаар байна. Энэ боловсролын салбарыг дэмжих чиглэлээр олгогдох гэж байгаа энэ зээлийн хүрээнд чанар, хүртээмжийг дээшлүүлэхэд олгох энэ зээлийн хүрээнд Баянзүрх дүүргийн гэр хорооллууд бол өнөөдөр сургууль, цэцэрлэг их хомсдолтой, хүн амынх нь тоо олон. Тийм учраас энд бол бас тодорхой хуваарийг оруулж өгөөчээ. Жишээлбэл, 21 дүгээр хороо, 27 дугаар…/минут дуусав/
 
О.Содбилэг: - Д.Оюунхорол гишүүнд 1 минут. 
 
Д.Оюунхорол: - Баянзүрх дүүргийн 21 дүгээр хороо, 27 дугаар хороо, 2 дугаар хороо гээд өөрөөр хэлбэл энэ гэр хорооллын Дарь-Эх чиглэлийн энэ хүн амтай доод тал нь нэг хороо бол 15 мянгаас дээш хүн амтай. Тэгээд өнөөдөр зарим хороон дээр бол сургууль цэцэрлэгийн хүрэлцээ хангамж нь бол маш муу. Орчин нь муу. 
 
Өнөөдөр зарим нэг баригдсан сургуулийн чанар, стандартын шаардлага хангаагүй мөөгөнцөрт идэгдсэн, одоо хүүхэд сурах ямар ч орчин нөхцөл боломж бол байхгүй байгаа юм. Тийм учраас энэ төсөл, хөтөлбөрүүд дээр бол энэ сургууль, цэцэрлэгүүдийн хүрэлцээ хангамжийг сайжруулах чиглэлээр одоо нэмэлт оруулах, нэрийг нь оруулах, санал өгөх ийм шаардлага байна гэж үзэж байна. Тэгэхээр энэ асуудлууд дээр санал авъя. 
 
О.Содбилэг: - Ч.Хүрэлбаатар гишүүн. Сангийн сайд. 
 
Ч.Хүрэлбаатар: - Энэ ажил бол бараг хоёр жил үргэлжилж байгаа ийм ажил. Тэгээд одоо сая би нөгөө уншдаг энэ сургууль, цэцэрлэгүүд дээр. Тухайлбал, Баянзүрх дээр бол 2 шинэ цэцэрлэг байгаа. 17, 24 дүгээр хороо. Өргөтгөл бол 3 цэцэрлэг байгаа. 22, 8, 82. 
 
Тэгээд одоо энэ дээр өөрчлөлт оруулах бол одоо ямар нэгэн боломжгүй. Яагаад вэ гэхээрээ энэ зураг төсвүүд нь бүгд хийгдсэн. Газрын асуудал нь бас яригдаад шийдэгдчихсэн ийм зүйл байгаа. Тэгэхээр одоо үүнийгээ ингээд батлаад явуулж ажлаа жаахан шуурхай эхлүүлье гэсэн ийм бодолтой байгаа. Таны хэлж байгаа саналуудыг төсөв болон бусад дараагийн ямар нэгэн төсөл хэрэгжвэл тэр дээр нь анхаарч үзье. 
 
Нарийн тэр мэдээллүүдийг энэ гишүүдэд зайлшгүй тарааж өгөх ёстой шүү. Манайхан энэ тарааж өгөөрэй. Энэ холбогдох яам нь аялал жуулчлалыг энэ яам нь байх шиг байна. Тийм ээ. Яам нь хариулъя. 
 
О.Содбилэг: - Аялал жуулчлалыг дэмжих төслийн задаргааг. Ажлын хэсгийн 1 дүгээр микрофон. 
 
Ч.Батсансар: - Байгаль орчин, аялал жуулчлалын яам. Тусгай хамгаалалттай газрын дарга Ч.Батсансар. Энэ Хөвсгөлийн 38.0 сая доллараас 35.0 сая доллар бол яг энэ Хөвсгөл нуурын Байгалийн цогцолборт газрын дэд бүтцийг сайжруулах. Энэ дундаа бол хатуу, шингэн хог хаягдлын менежментийг сайжруулах. Мөн дээр нь одоо нутгийн иргэдийн тэр амьжиргааг дэмжих. Уламжлалт мал аж ахуй, тэр аялал жуулчлалыг дэмжих яг энэ чиглэлээр хэрэгжүүлэх гэж байгаа. Үүнээс бол яг 18.0 сая доллар бол одоо Хөвсгөл нуурын одоо байгаа Жанхайн замыг хатуу хучилттай болгоход зарцуулахаар ингээд тусгагдсан байгаа. Одоо явж байгаа Эй Ди Би[The Asian Development Bank (ADB)]-гийн 3.0 сая долларын буцалтгүй тусламжийн зээлийг цааш нь үргэлжлүүлж явж байгаа ийм төсөл гэж ойлгож болно. 
 
Үүн дээр одоо бас Ханх болон Хатгал сумын тэр ландфилын аргаар тэр хатуу, шингэн хог хаягдлыг шийдэхэд бас тодорхой хэмжээний мөнгө зарцуулагдахаар байж байгаа. 
 
3.0 сая долларыг нь бол одоо Хан Хэнтийн чиглэл, мөн Орхоны хөндий, Өгий нуур гэдэг чиглэл дээр техник, эдийн засгийн үндэслэл боловсруулахаар ингэж тусгагдсан байгаа. 
 
О.Содбилэг: - Д.Оюунхорол гишүүн тодруулъя гэж байна. 
 
Д.Оюунхорол: - Ч.Хүрэлбаатар сайд аа. Би одоо Монгол Улсын Засгийн газрын хуралдаанаар энэ төслийг орж байх үед батлалцсан. Ер нь бол одоо тэр шийдвэрийг. Тэр үед бол Хэнтий аймгийн аялал жуулчлал, Нийслэлийн аялал жуулчлалыг хөгжүүлэх, Соёлын аялал жуулчлалыг хөгжүүлэхэд нь Хөвсгөл аймгийн байгалийн аялал жуулчлалыг хөгжүүлэхэд зориулж энэ санхүүжилтийг хувааж тавьсан. Өнөөдөр бол та бүр Хэнтий аймгийн түүхэн аялал жуулчлалыг хөгжүүлэхэд нэг ч төгрөг тавиагүй юм шиг сая одоо хасагдсан юм шиг ярьж байна шүү дээ. 
 
Би арай ийм юм хийгээгүй биз дээ гэж бодож асууж байгаа юм шүү. Дахиад. Алдаатай хариулт өгсөн бол засаад өгөөч. Хэрвээ дур зоргоороо та нар Монгол Улсын Засгийн газрын хуралдаанаар баталсан шийдвэрээ өөрчилсөн юм бол яг тэр хариултаа одоо тодорхой өгчих. Б.Бат-Эрдэнэ гишүүн энд сууж байна. Өөрөө тэр хуралдаан дээр сууж байсан. Батлахад оролцсон сайд. 
 
О.Содбилэг: - Ч.Хүрэлбаатар гишүүн. 
 
Ч.Хүрэлбаатар: - Та бүгдийн баталсан юм яг хэвээрээ байгаа. Ямар ч өөрчлөлтгүй байгаа. Тэр хэн. Яамных нь хүмүүс хариултыг нь яг тодорхой өгчих. Ямар нэгэн юм өөрчлөгдсөн юм уу, өөрчлөгдөөгүй юм уу? Тэрийгээ хэл. Юу ч өөрчлөөгүй. 
 
О.Содбилэг: - За ажлын хэсэг. 1 номер. 
 
Ч.Батсансар: - Энэ дээр Д.Оюунхорол сайдын тэр хэлсэнчлэн 3.0 сая долларыг яг тэр тухайн таны ярьж байгаа тэр чиглэлүүд дээр техник, эдийн засгийн үндэслэл нэмэлтээр боловсруулж, нэмэлт санхүүжилт татна гэсэн ийм ойлголттой байгаа миний хувьд. 
 
О.Содбилэг: - Юм өөрчлөгдсөн юм уу гэж асууж байна. Одоо Засгийн газрын хурлаар шийдсэн асуудал өөрчлөгдсөн юм уу гэж гишүүд асуугаад байна. 
 
Ч.Батсансар: - Хэвээрээ байгаа. Аялал жуулчлалын газрын дарга үүнийг хариулах байх аа. 
 
О.Содбилэг: - Аялал жуулчлалын бодлого, зохицуулалтын газрын дарга. Энэ өмнөх Засгийн газрын хурлаар шийдэж баталсан асуудал хэвээрээ байгаа юм уу, өөрчлөгдсөн юм уу гэдэгт хариулна уу? 1 дүгээр микрофон. Хэнтий аймаг дээр бас хэд байгаа юм бэ? 
 
С.Бат-Эрдэнэ: - Ер нь бол энэ 38.0 сая доллар дээр бол сая 35-ыг нь Хөвсгөл аймаг дээр. Тэгээд үлдсэн 3 сая дээр нь бол саяны яриад байгаа Мянганы суут хүн Их эзэн Чингис хаан аялал жуулчлалын цогцолбор байгуулах Хэнтий төсөл дээр бол зөвхөн техник, эдийн засгийн үзүүлэлтийг боловсруулах тал дээр нь энэ жил дээр тавьж орж ирж байгаа юм. Тэгээд энэ техник, эдийн засгийн үзүүлэлтийг боловсруулсны дараа дараагийн хөрөнгө оруулалтуудыг зээлээ авч цаашаа хэрэгжүүлье гэдэг дээр тогтсон юм. 
 
О.Содбилэг: - 1 дүгээр микрофон. Юм өөрчлөгдсөн үү гэж гишүүд асуусан. Тодорхой хариулмаар байна. 
 
С.Бат-Эрдэнэ: - Эхлээд Д.Оюунхоролын үед яригдаж байсан зүйл маань зөвхөн манай энэ ТЭЗҮ-г боловсруулахад мөнгө бол шаардлагатай гэдэг утгаараа бол сая өөрчлөлт оруулаад зөвхөн 3.0 саяыг аялал жуулчлалын салбарын цогцолбор байгуулах дээр бол техник, эдийн засгийн үзүүлэлт боловсруулах гэдэг нь дээр бол 3.0 саяыг авч үлдээд үлдсэн 35.0 саяыг нь бол Хөвсгөлийнх дээр зарцуулна гэдэг зүйл дээр тогтсон юм. 
 
О.Содбилэг: - Б.Энх-Амгалан гишүүн. 
 
Б.Энх-Амгалан: - Энэ Азийн хөгжлийн банкны 468.0 сая долларын хөнгөлөлттэй зээлийг бол дэмжиж байгаа. Энэ бол 2 хувийн хүүтэй, 25 жилийн хугацаатай. Эхний 5 жилдээ хөнгөлөлттэй. Одоо төлбөрөөс чөлөөлөгдөх ийм зээл байгаа. 
 
Тэгээд үүнийг жаахан бодитой юманд зараарай гэж өмнө нь одоо бид нар зөндөө хэлж байсан. Тэгээд одоо би дахиад тодруулах гээд байна л даа. Яагаад гэвэл бид нар дээр нэг ширхэг задаргаа алга. Өмнө нь задаргаа орж ирээд бид нар юмнууд яриад тэгээд үүнийгээ дахиж янзал. Азийн хөгжлийн банктайгаа дахиж яриарай. Хэрэгтэй зүйлдээ зараарай. Монгол Улсын эдийн засаг өнөөдөр жаахан хүндрэлтэй байна шүү гэдэг асуудал яриад гаргасан. Өнөөдөр ярьж байгаа асуудал нь нэг зээлийн зориулалтыг нөгөө тийш нь өөрчилснөөс биш энэ задаргааг зөв хийсэн юм надад олж харагдахгүй байна. Тэгээд би асууя. 
 
Нэг. “Төсвийн санхүүгийн удирдлагын ил тод, үр ашигтай байдал төсөл” гээд 25.0 сая доллар байгаа. Энэ нөгөө миний яриад байсан татварын программ бичих зардалд гэсэн нэг юм мөн үү, биш үү. Татварын ерөнхий газраас хүн байна уу? Энэ дотор хэдэн хувийг нь татвар хэрэглэх, хэдэн хувийг нь одоо Сангийн яам хэрэглэхээр байгаа вэ? Энэ яг ямархуу утга агуулгаар энд туссан бэ? Энд нөгөө программаа ярьсан уу, эсвэл системийн асуудал ярьсан уу? Азийн хөгжлийн банктай дахиж тохироорой гэсэн. Тохирсон уу? Нэг дэх. 
 
Хоёр дахь нь. “Улаанбаатар хотын агаарын чанарыг сайжруулах хөтөлбөр” гээд 130.0 сая доллар байна. 
 
Бид нар 2012-2016 онд 147.0 тэрбум төгрөг. 2012-2016 оны хооронд, одоо 2010-2016 хооронд 206.0 тэрбум төгрөг агаарын бохирдлыг бууруулахад зарцуулсан. 175 мянган зуух тараасан. 68.0 сая доллар бид нар хандивлагч улсуудаас авсан. 6 эх үүсвэрээс. 
 
Тэгээд одоо дахиад 130.0 сая доллар агаарын бохирдлыг бууруулахад зарах гэж байна л даа. Энэний задаргаа юу байна. Яг юу хийх гэж байгаа юм. Энэний задаргааг надад тайлбарлаж өгөөч. 
 
Хоёр дахь нь. Сая одоо Ерөнхий сайд Бүгд Найрамдах Солонгос Улсад айлчлахдаа эдийн засгийн хамтын ажиллагааны сангаас 700.0 сая долларыг авахаар болсон. Солонгосын Засгийн газар Монгол Улсын Засгийн газартай тохиролцсон хэлэлцээрийн дагуу. Энэ мөнгийг юунд зарах вэ гэхээр дахиад агаарын бохирдлыг бууруулах бодит ажил хийхэд зарна гэж яригдаж байгаа. Тэгэхээр энэ агаарын бохирдол чинь ингээд буурахгүй ингээд хэдэн зуун саяар нь доллар зараад тэгээд үр дүн нь гарахгүй ингээд байх юм бол энд мөнгө зарахын хэрэг юу байгаа юм. Тэгэхээр энэ 130.0 сая доллар яг юунд зарагдах гэж байгаа задаргааг нь нэг сайн хэлж өгөөч. 
 
Бас нэг асуудал бий. Энэ “Тогтвортой аялал жуулчлалыг дэмжих хөтөлбөр” дээр экспо төвүүд байгуулна гээд орчихсон байсан. Үүнийгээ өөрчилсөн үү? Өөрчлөөгүй юу? Яг энэ хэвээрээ байгаа юу? Тэр дээр хэдэн төгрөг байгаа вэ? 
 
Сургалт явуулна. Хүн амыг одоо энэ агаарын бохирдлыг бууруулахад шаардлагатай мэдээллээр хангана. Экспо төвүүд байгуулна гэсэн юм орж ирээд тэр нь тухайн үед засаарай гээд хэлээд гаргасан. Байнгын хорооноос үүрэг өгөөд гаргасан. Яг энэ хэвээрээ байна уу? Эсвэл өөрчлөгдсөн үү? Энийг надад нэг тодорхой хариулаад өгөөдөх. 
 
“Улаанбаатар хотын төлбөрийн чадварт нийцсэн орон сууц ба дахин төлөвлөлтийн төсөл” гэж байна. Энэ дээр 60.0 сая доллар байна. Энэ дээр яг юу хийх гэж байна. Дэд бүтцийн асуудал хийх гэж байна уу, эсвэл дахин төлөвлөлтийн бэлэн болсон газрууд дээрээ орон сууц барих гэж байна уу? Эсвэл үүнийг Төрийн орон сууцны корпораци, Нийслэлийн орон сууцны корпораци зохион байгуулж хийх гэж байна уу? Энэ талаараа маш тодорхой мэдээллийг надад өгөөч. 
 
Түрүүн бол тэр боловсролын чанар, хүртээмжийг дээшлүүлэх асуудлаар маш тодорхой мэдээлэл авчихлаа шүү дээ. Нийтдээ 24 сургууль, цэцэрлэгийг өргөтгөнө. 10 сургууль, цэцэрлэг шинээр нэмж барина гээд. Ийм ажил байж байгаа бол болж байна. Тэгэхээр яг энэ саяны миний энэ гурван асуултад маш тодорхой хариулаадах. Би дараа нь тодруулъя. 
 
О.Содбилэг: - Сангийн сайд. 
 
Ч.Хүрэлбаатар: - Би эхлээд энэ төсвийн дэмжлэг болгож авч байгаа 130.0 сая долларыг тайлбарлая. Энэ болохоор нэр нь нөгөө Улаанбаатар хотын агаарын чанарыг сайжруулах гэсэн ийм нэр өгсөн юм билээ. Яг үнэндээ зүгээр төсвийн алдагдлыг нөхөхөд зориулж өгч байгаа бодлогын зээл. Өөрөөр хэлбэл одоо сая бид нар 2018 оны төсвийг батлахдаа төсвийн алдагдлыг 2.4 их наяд байна гэж баталсан. Тэгэхээр энэ төсвийн алдагдлыг нөхөх зориулалттайгаар Азийн хөгжлийн банкнаас авч байгаа ийм зээл. Энэ дээр бол зүгээр төсөв рүү энэ 130.0 сая доллар ороод тэр төсвийн алдагдлыг бууруулахад чиглэгдээд явна. Энэ бол төсвийн хөрөнгө оруулалт байна уу. За нөгөө мөнгө мөнгөө танихгүй гэдэг зарчмаар явбал цалин, тэтгэвэрт ч мөн явж зарцуулагдаж байгааг бол үгүйсгэхгүй. 
 
Гэхдээ үүнийг хийхийн тулд бид нар бас тодорхой хэмжээний бодлогын арга хэмжээнүүдийг авахаар Азийн хөгжлийн банктай тохирсон байгаа. Тэр бодлогын арга хэмжээнүүдийн нэлээд хэсэг нь энэ Улаанбаатар хотын агаарын чанарыг сайжруулах чиглэлээр тодорхой бодлогын арга хэмжээг авна гэж хэлж байж төсөв дээрээ дэмжлэг авч байгаа ийм зүйлээ гэдгийг хэлье. 
 
Хоёрдугаарт нь, энд би дахиад Б.Энх-Амгалан гишүүний хэлж байгаа энэ нэхээд байгаа зүйлийг би энэ яамдыг маш тодорхой тайлбарла гэж хэлмээр байна. Яг энэ тодорхой тайлбарлуулахын тулд бас энэ холбогдох яамдыг нь бүгдийг нь энд авчирсан байгаа Б.Энх-Амгалан гишүүн ээ. 
 
Та нар гишүүдийн асууж байгаа асуултад яг тодорхой хариулчихмаар байгаа юм. Сая Байгаль орчны яам шиг нэг дарга нь гарч ирээд өөрчлөгдөөгүй гээд. Нөгөөх нь өөрчилсөн юм шиг ингэж ярьж болохгүй шүү дээ. Над дээр ирж Азийн хөгжлийн банкныхан ирж уулзахдаа ингээд одоо өмнөх, танаас өмнө ингээд тохирчихсон байсан зүйл. Үүнийг бол өөрчлөх боломжгүй гэдэг ийм тайлбар хэлдэг. Та нар болохоор энд орж ирчихээд өөр өөр зүйл юм яриад тайлбарлаад байх болохгүй шүү дээ. 
 
Тийм учраас саяны Б.Энх-Амгалан гишүүний асуусан асуултад энэ холбогдох яамд жаахан хариуцлагатай хариулаачээ гээд. Манай татвартай холбоотой зүйлийг манай Б.Бадрал дарга хариулчихна. 1 дүгээр микрофон. 
 
О.Содбилэг: - 1 дүгээр микрофон. Дараа нь 3 дугаар микрофон. 
 
Б.Бадрал: - Татварын ерөнхий газрын Татварын удирдлага, хамтын ажиллагааны газрын дарга Б.Бадрал байна. Б.Энх-Амгалан гишүүнд хариулъя. 
 
Төсвийн санхүүжилтийн удирдлагын ил тод, үр ашигтай байдал гэдэг 25.0 сая долларын зээлийн багц байгаа. Энэ зээлийн багцын 15.0 сая доллар буюу 60 гаруй хувь нь бол Татварын ерөнхий газрын мэдээллийн технологийн дэд бүтцийг хөгжүүлэх ажил байгаа. Одоо бид нар татварын албан дээр бол аливаа нэгэн программыг гадаадын хөрөнгө оруулалтаар хийгээгүй. Гаднаас программ хийлгэж аваагүй. Бид нар өөрсдөө гааль, татвар, санхүү, мэдээллийн технологи буюу Сангийн яамны харьяа энэ газар дээр өөрсдөө мэдээллийн системийг Монгол инженерүүдийнхээ хүчээр хийж байгаа. Үүнийг нэвтрүүлэх дэд бүтэц нь улс даяар хэрэгжүүлэх дэд бүтцийн санхүүжилт юм. 
 
Энэ санхүүжилт нь өөрөө татваын бүртгэл, тайлан боловсруулалт, төлөлт, өрийн удирдлага, хяналт шалгалт гээд ингээд бүх мэдээллийг нэгтгээд одоо татвар төлөгч болон татварын алба талдаа ямар үр өгөөжтэй вэ гэдгийг бол бид энд гаргасан байгаа. Энэ өгөөжийг бол деталчлан гаргаад. Үндсэндээ бол маш богино хугацаанд нэгээс хоёр жилд өгөөж нь бараг дахин нэмэгдэхээр байгаа юм байна гэдэг тооцоололтой байгаа. 
 
О.Содбилэг: - 3 дугаар микрофон. Т.Гантулга сайд 
 
Т.Гантулга: - Энэ эрчим хүч дээр бол Азийн хөгжлийн банкнаас 40.0 сая доллар байгаа юм. Тэгээд түрүүн С.Батболд гишүүн бас асууж байсан. Энэ зөвлөх үйлчилгээ бол байхгүй. 40.0 сая доллар бол тэр чигтээ бодит ажил болно. Тухайлбал, Азийн хөгжлийн банкны санхүүжилт гэх юм уу, дэмжлэгтэйгээр Сэргээгдэх эрчим хүчийг дэлгэрүүлэх хөтөлбөр бол явагдаж байгаа. 
 
Бид нар яагаад зөвлөх үйлчилгээний асуудлаа шийдсэн гэвэл өмнө нь энэ “Дэлхийн уур амьсгалын өөрчлөлтийн сан”-гаас техник, эдийн засгийн үндэслэл, зөвлөх үйлчилгээнийхээ бүх юмыг бэлдсэн байсан учраас манай төсөл бол шууд явна. 
 
Үүнийг бид нар баруун бүсийн эрчим хүчийг сайжруулах, бэхжүүлэх энэ арга хэмжээнд зарцуулна. Тухайлбал, баруун бүс рүү бол эрчим хүчний байнгын хомсдол, дутагдалд байгаа. Оросын Холбооны Улсаас 80.0 хувиа авч байгаа. Тэгээд энд бол яг Азийн хөгжлийн банкных нь өөрийн судалгаа, тооцооны үндэслэл дээр энийг бид нар 7 багц ажил болгож хийх гэж байгаа юм. 
 
Нэгд нь, Увс аймгийн Өмнөговь сумын нутагт 10 мегаваттын хүчин чадалтай салхины цахилгаан станц барина. Говь-Алтай аймгийн төв дээр 10 мегаваттын хүчин чадалтай нарны цахилгаан станцыг барина. Говь-Алтай аймгийн Алтай сум гэж Монгол Улсын хэмжээнд цорын ганцхан нэгдсэн системд холбогдоогүй сум байдаг. Энэ дээр бид нар 0.5 мегаваттын хүчин чадалтай нар салхины хосолсон. Мөн хураагууртай ийм станцыг барина. Завхан аймгийн төвд бол 5 мегаваттын суурилсан хүчин чадалтай нарын цахилгаан станцыг мөн цэнэг хураагуурын системтэй нь хамт барих юм. Мөн Завхан аймгийн Тэлмэн суманд бид нар 5 мегаваттын суурилуулсан хүчин чадалтай салхины цахилгаан станцыг барина. Хөвсгөл аймгийн Мөрөн суманд 10 мегаваттын хүчин чадалтай нарны цахилгаан станц. Ховд аймгийн төв болон бүс нутгуудийн 5 байршилд энэ гүний халаалтын систем гэсэн ийм 7 зүйлд 40.0 сая долларыг зарцуулахаар байгаа. Энд бол ямар нэгэн зөвлөх үйлчилгээний зардал ороогүй гэдгийг хэлье. 
 
О.Содбилэг: - Т.Гантулга сайдад баярлалаа. 1 дүгээр микрофон. Ажлын хэсэг. Нэрээ хэлээд. 
 
Ц.Батбаяр: - Байгаль орчны дэд сайд Ц.Батбаяр. Бидний өмнө нь ярьж байсан одоо энэ 38.0 сая долларын хүрээнд үнэндээ Хэнтий аймагт урьд нь бол яах вэ хуваагаад 18.5-ыг Хөвсгөл аймаг, бусдыг нь бол Хэнтий гээд ярьж байсан төсөл бий. 
 
Тэгэхдээ өнөөдөр сүүлийн одоо бид нарын эцсийн энэ оруулж байгаа хувилбар нь үнэндээ одоо 35.0-ыг бүхэлд нь Хөвсгөл аймагт тавих нь зөв юм байна гээд ийм шийдэлд хүрсэн байгаа. Тийм учраас энэ 35.0 сая доллар юунд зарцуулагдах вэ гэхээрээ зам барилгын ажилд. Хөвсгөл аймгийн Хатгал тосгоны нисэх онгоцны буудлаас Чүчүүнгийн даваа хүртэлх 6 метр өргөнтэй 40.2 километр хатуу хучилттай зам, сайжруулсан шороон зам, явган хүний дугуйн зам гээд нийт баригдах замын хэмжээ нь 40.2 километр байгаа юм. 
 
Цэвэрлэх байгууламж байгаа. Алаг-Эрдэнэ сумын Хатгал тосгон, Ханх суманд. Хатгал, Ханхын ойролцоох бүх аж ахуйн нэгжүүдийн хаягдал усыг цуглуулахад бас 50 метр кубээс дээш эзэлхүүн багтаамжтай ийм ус, хаягдал цуглуулах байгууламж барина гэж.
 
Мөн мэдээлэл сурталчилгааны төв Алаг-Эрдэнэ сумын Хатгал тосгонд нэг удаадаа 100-гаас 200 хүнд зэрэг мэдээлэл өгөх, үйлчилгээ үзүүлэх хүчин чадалтай 100-гаас 200 хүний багтаамжтай ийм мэдээллийн төв. 
 
Эгийн голын гүүрийг шинэчлэн засварлана. Алаг-Эрдэнэ сум. Мөн шинээр барих юм. Дээрээс нь хог хаягдлын цэгийг шинэчлэх олон улсын стандарт шаардлагад нийцсэн ландфилийн аргыг Хатгал тосгоны, мөн Ханх суманд 3500-аас 4000, 2800-аас 3500 хүн амтай суурингийн хатуу хог хаягдлыг цуглуулах 7.5 га, 2.5 га-гаас том хэмжээтэйгээр одоо ийм хэмжээтэйгээр бид нар энд арга хэмжээг зохион байгуулна гэсэн. 
 
Авто зогсоол байгаа. Хатгал тосгоны. 150-иас 200 машины зогсох багтаамжтай ийм зогсоолын хүрээнд энэ 35 сая төгрөгийг бол одоо тавьсан байгаа юм. 
 
3.0 сая доллар нь бол Мянганы суутан Эзэн Чингисийн түүхэн аялал, жуулчлал үндэсний парк байгуулах. Өгий нуурын эко системийг хамгаалах. Тогтвортой аялал жуулчлалыг хөгжүүлэх. Дэлхийн өв Орхоны хөндийн аялал жуулчлалын үндэсний парк зэрэгт бол техник, эдийн засгийн үндэслэлийг боловсруулахад энэ чиглэлд зарцуулагдаад 38.0 сая доллар бид нар зарцуулах юм. 
 
О.Содбилэг: - Баярлалаа. Тэр Улаанбаатар хотын 80.0 сая доллар яг юунд зарцуулагдах вэ гэж бас асуулт байсан. 1 номерын микрофон дээр. Нийслэлийн орлогч дарга П.Баярхүү. 
 
П.Баярхүү: - Төлбөрийн чадварт нийцсэн энэ орон сууцны хөтөлбөр бол 10 мянган өрхийн орон сууцыг барих. Гэр хорооллыг дахин төлөвлөх хөтөлбөрийг дэмжих. Ногоон байгууламжийг бий болгох. Ингэснээрээ агаар хөрсний бохирдлыг бууруулж гэр хорооллын иргэдийн амьдрах орчныг сайжруулах ийм төсөл байгаа юм. Энэ төслийг бол Азийн хөгжлийн банктай хамтарч хийж байгаа. 
 
Сэлбэ, Баянхошуу, энэ төвийн дэд төвүүд дээр энэ ажил хийгдэнэ. Төслийн нийт санхүүжилтийн өртөг бол нэлээн өндөр. Азийн хөгжлийн банкнаас 60.0 сая ам.долларын эхний ээл. Бусад мөнгүүд нь “Уур амьсгалын ногоон сан”-гаас гарна гэсэн ийм хэлэлцээрүүдтэй байгаа. 
 
10 мянган айлын орон сууцны 55.0 хувь нь бол орлогод нийцсэн орон сууц байна. 15.0 хувь нь түрээсийн орон сууц, 30.0 хувь нь зах зээлийн үнэтэй ийм орон сууц байх юм. 
 
Нийт гэр хорооллын 100 га талбайг хамрах ийм төсөл байгаа. Баянхошуу дэд төвийн баруун хэсгийн 5.1 га газрыг эко хороолол болгон хөгжүүлэх. Ингээд улмаар 495 өрхийн орон сууцыг таун хаус, нам давхрын барилга хэлбэрээр барьж байгуулна. 4170 метр квадрат нарны панел, 4450 метр квадрат цэцэрлэгт хүрээлэн. 8500 метр квадрат нийтийн ногоон байгууламж, тоглоомын талбай. 2130 метр квадрат гараж, дэлгүүр, жижиг, дунд үйлдвэрийн барилга байгууламжууд байх юм. 
 
Сэлбэ дэд төвийн зүүн хэсгийн 6.4 га газарт эко хороолол. 584 өрхийн орон сууцны таун хаус, нам давхрын барилга хэлбэрээр барьж байгуулна. Орон сууцны барилгын 4 мянган метр квадрат нарны панел 3500 метр квадрат цэцэрлэгт хүрээлэн, 13500 метр квадрат нийтийн цэцэрлэг, тоглоомын талбай, 584 метр квадрат гараж, дэлгүүр, жижиг, дунд үйлдвэрийн барилга, байгууламжууд байхаар ингэж төлөвлөсөн байгаа. 
 
Энэ бол мөнгө нь ипотекийн зээл, моргейжийн зээл хэлбэрээр олгогдож хувийн хэвшлүүд барина.
 
О.Содбилэг: - Б.Энх-Амгалан гишүүн тодруулъя. 
 
Б.Энх-Амгалан: - Энэ яг мэргэжлийнхээ хүмүүсийг авчраад ингээд тайлбарлуулчихмаар байгаа юм л даа. Өмнө нь нөгөө татварын хүмүүс нь байхгүй. Тэгээд ирээд л нэг хэдэн компьютер, программ хангамж бичих гэж байгаа юм шиг юм яриад л ингээд л асуудал нь буцаад явсан. Яг одоо нөхцөл байдлыг нь харахаар энэ чинь улсын хэмжээний татварын удирдлагын нэгдсэн систем бий болгох гэж байгаа асуудал яригдаж байна шүү дээ. 
 
Тэгээд энэ дээр нь үйл ажиллагааны үндсэн модуль нь жилд 21.0 тэрбум төгрөг энэ хэмнэхээр боломжтой байна. Тэгээд энэ бүх татварынхаа системүүдийг шинэчлэх гэж байгаа юм аа гэдэг асуудал яригдаж байна. Өмнө нь бид нарт юу гэж ойлгож байсан гэхээр татварын программ хангамжийг сайжруулах гэж байгаа юм. Программ бичүүлэх гэж байгаа юм гэдэг ийм ойлголт өгч байсан. 
 
Тэгэхээр мэргэжлийн хүмүүс нь ирж мэргэжлийн хариултаа өгч баймаар байна. Энэнээс хойш. Хоёр дахь асуудал нь сая одоо нэг зүйлийг ойлголоо. Тэр 130 нь бол төсвийн алдагдлыг нөхөх юм байна. Энэ тогтвортой аялал жуулчлалыг дэмжих төсөл дээр чинь өмнө нь нэг баахан Чингис хот дээр юм хийнэ гээд л…/минут дуусав/
 
О.Содбилэг: - Ц.Мөнх-Оргил гишүүн горимын санал байна. Б.Бат-Эрдэнэ гишүүн дараа нь асуулттай байгаа. 
 
Ц.Мөнх-Оргил: - Би нэг ийм горимын санал хэлчихье. Тэгэх үү. Одоо ингээд гишүүд нэг нэгээрээ асуугаад. Зарим нь хариултаа аваад зарим нь хариултаа авахгүй байна л даа. Тэгэхээр сая Ч.Хүрэлбаатар сайд энэ боловсролын асуудлыг тайлбарлаад ярьчихлаа. 24 цэцэрлэг, сургууль гээд. Энэ мөнгө бол ойлгомжтой болчихлоо. 
 
Татварынх ойлгомжтой болчихлоо. Нэгдсэн удирдлагын системтэй болж байгаа юм байна. Жилдээ 21.0 тэрбум төгрөг хэмнэгдэх юм байна гээд ойлгомжтой болчихлоо. 
 
Улаанбаатар хотын агаарын чанар бол ойлгомжтой болчихлоо. Төсвийн алдагдал 130 сая очиж байгаа юм байна. Төсвийн алдагдал 130 сая очиж байгаа юм байна. 
 
Аялал жуулчлалыг ярьчихлаа. Тэгээд гишүүд санал хэлэхээр ахиад саналаа хэлэх юм байна. 
 
Төлбөрийн чадвар маш ойлгомжтой болчихлоо. П.Баярхүү дарга маш ойлгомжтой тайлбарлалаа. Одоо ойлгогдохгүй. Гишүүд тайлбар хүлээгээд байгаа хоёр юм байна. 
 
Тийм. Сэргээгдэх эрчим хүч ойлгомжтой болчихлоо. 
 
Одоо хөгжлийн бэрхшээлтэй иргэдэд хүргэх үйлчилгээг сайжруулах оролцоог нэмэгдүүлэх төсөв гээд. Энэ дээр саяынх шиг дэлгэрэнгүй тайлбар хэлмээр байна. 
 
Бүс нутгийн замыг хөгжүүлэх зам засварын төсөл дээр яг ямар замыг хэдэн төгрөгөөр яаж засах гээд байгаа юм бэ гэдгийг тайлбарлаж хэлмээр байна. 
 
Зүүн өмнөд говийн хот байгуулалт, хилийн ойролцоо суурин газруудын хөгжлийн төслийн нэмэлт санхүүжилт гэж байна. Энэ өмнө нь ямар санхүүжилт хийсэн юм. Одоо юу байгаа юм бэ гэдгээ тайлбарлачихмаар байна. 
 
Ингээд энэ гурвыг тайлбарлачихвал энэ 9 төсөл бид нарт ойлгомжтой болох гээд байна. Тэгээд саналаа хэлэх бололцоотой болох гээд байна. Ийм горимын санал байна. 
 
О.Содбилэг: - Тэгье. Тэгэхээр саяны Ц.Мөнх-Оргил гишүүний хэлсэн тэр задаргаа нь дутуу үлдсэн байгаа төслүүдийг тэр задаргаануудыг нь яг салбар салбарын ажлын хэсгийнхэн танилцуулаад явчих уу? 1 дүгээр микрофон дээр Хөдөлмөр, нийгмийн хамгааллын Төрийн нарийн. Г.Өнөрбаяр дарга байна. 
 
Р.Өнөрбаяр: - Гишүүддээ энэ өдрийн мэндийг хүргэе. Хөгжлийн бэрхшээлтэй иргэдийн үйлчилгээг сайжруулах 25.0 сая долларын төслийн нарийвчилсан задаргааг одоо бас Та бүхэнд танилцуулъя. 
 
Энэ 25.0 сая долларын хүрээнд одоо юу хийх вэ гэвэл нэгдүгээрт нь Дархан, Ховд, Хөвсгөл, Дундговь, Дорнод, Архангай гэсэн аймгуудад хөгжлийн бэрхшээлтэй иргэдийн цогцолбор барьж байгуулах. Тоног төхөөрөмж, машин техник хэрэгсэлтэй нь ашиглалтад оруулах асуудал яригдаж байгаа. 
 
Мөн Улаанбаатар хотод хөгжлийн бэрхшээлтэй иргэдийн одоо “Бизнес инкубатор төв”-ийг одоо энэ төслийн хүрээнд барьж байгуулахаар одоо бас яригдсан. 
 
Хоёрдугаарт, энэ төслийн хүрээнд яригдаж байгаа бас нэг асуудал бол энэ орчны дэд бүтцийн хүртээмжийг сайжруулъя гэж байгаа юм. Мэдээллийн, зам тээврийн, дэд бүтцийн энэ асуудлуудыг цогцоор нь шийдвэрлэхээр яригдсан. Мөн хөгжлийн бэрхшээлтэй иргэдийн хөдөлмөр эрхлэлтийг дэмжих зорилгын үүднээс 4 сая долларын зээлийн эх үүсвэрийг одоо “Хөдөлмөр эрхлэлтийг дэмжих сан” дээр бий болгож өгөөд хөгжлийн бэрхшээлтэй иргэдийг саяны дэд бүтцийн, түрүүний ярьсан “Бизнес инкубатор төв” дээр нь бас ажиллах. Мөн зээлийн эх үүсвэр бий болгохоор энэ асуудлууд тусгагдсан байгаа. Ерөнхийдөө ингэж дизайн нь хийгдсэн байгаа. Төслийн. 
 
О.Содбилэг: - За баярлалаа. Б.Бат-Эрдэнэ гишүүн асуулт асууя. Эсвэл ингэх үү. Тэгэхдээ түрүүнээс хойш нэр нь орчихоод Б.Бат-Эрдэнэ гишүүн хүлээгээд байгаа юм. 
 
Б.Бат-Эрдэнэ: - Мөн ч их ад үзэгдэх юм даа. Баярлалаа. Ер нь ийм зарчимгүй байж болохгүй л дээ. Би ер нь зүгээр хараад байхад бол энэ Засгийн газрын шийдсэн энэ шийдвэрүүдийг бол дандаа эргэж буцсан, ухарсан ийм л байдалтай байна л даа. 
 
Ард түмэн бол танисан байгаа. Эд нар бол ингээд намчирхаад. Нэг намынхаа гаргасан бодлого, шийдвэрийг бол заавал үгүйсгэдэг гэдгийг бол бүгд мэдсэн байгаа. Хорин хэдэн жил чинь сайхан танигдах юм байна шүү дээ. Одоо бол өөрсдийнхөө намын унагасан Засгийн газрын гаргасан бодлого, шийдвэрийг бол 180 градус өөрчлөөд байдаг гэдгээ бол ингээд өдөр болгон бид нар харуулах юм байна шүү дээ. 
 
Одоо тухайлах юм бол наадах чинь өмнө нь энэ авах гэж байгаа 38.0 сая долларыг тэнцүү хэмжээнд хуваагаад тэгээд одоо Засгийн газрын шийдвэр болгоод. Нэг нь бол байгалийн, нөгөөдөх нь бол түүхийн аялал жуулчлалын бүс болгож байгаа. Хэнтий, Хөвсгөл аймгуудад одоо тавья гээд ингээд шийдсэн. Тэгээд үүнийгээ бол одоо ингээд өөрчлөөд 3.0 сая долларыг нь тавьсан. Бусдыг нь одоо 35.0 сая долларыг нь бол Хөвсгөл рүү тавьж байгаа. Тэгэхдээ 3.0 сая доллар нь бол Орхон, за өөр юу юу гэв ээ. Өгий нуур, Орхоны хөндий. Тэгээд Хэнтий гээд одоо ийм байна шүү дээ. 
 
Тэгээд яах вэ зүгээр энэ 90 оноос хойшхи энэ уул уурхайн буруу үйл ажиллагааны эсрэг Хэнтийн ард түмэн бид бол сайн зогссон л доо. Үнэхээр одоо та нар энэ Хангайн нурууг тойрсон Хөвсгөл, юу билээ Ар, Өвөрхангай, Баянхонгор та нар яваад үзээрэй. Хангайн нурууг чинь бол үндсэнд нь хавтгайлчихсан. Хөвсгөлийн Саяны нурууг чинь бол нэг хэсгийг нь нураачихсан. Одоо ганц үлдээд байгаа газар чинь бол Хэнтийн нурууны урд талаасаа. Хойд талаасаа энэ Төв, Сэлэнгэ аймгийнхан бол хойд талаас нь хөндийлчихсөн. Тэр бол ойлгомжтой. Гэхдээ урд талаасаа, зүүн талаасаа бол бид нар нэг юм хамгаалаад үлдсэн байхгүй юу даа. Тэгээд тэр чинь бол байгалийн өвөрмөц үзэсгэлэнт газар нутаг гэхийн зэрэгцээгээр тэрэнд одоо түүхийн үнэт өв соёл тэнд хадгалаастай байдаг юм. 
 
Тэгээд Засгийн газар одоо ингээд түүхэн аялал жуулчлалын бүс болгоё гэж зарлаад тухайн үеийн Засгийн газрын сайдууд нь. Д.Оюунхорол сайд очсон. Хэд хэдэн сайдууд. Тэндээс сонгогдсон Их Хурлын гишүүд газар дээр нь очоод. Үнэхээр одоо Хэнтийн ард түмэнд бол Монголын төр, ард түмэн баярлалаа гэж хэлэх ёстой байна. 
 
Өнөөдрийг хүртэл энэ түүхийн үнэт өв, байгалийнхаа энэ үзэсгэлэнт газрыг бол хадгалж өнөөдрийг хүрч ирсэн явдалд нь бид баярлаж талархлаа илэрхийлээд төрийн бодлого ийшээ чиглэх ёстой юм байна гэж ингэж хэлсэн. Хэлээд зогсохгүй одоо ингээд дэс дараатай бодлого шийдвэр гараад ингээд явж байгаа юм. Гэтэл одоо бодит байдал дээр өнөөдөр бол ингээд ерөөсөө юу ч оруулахгүй ийм болсон юм байна шүү дээ. 
 
Тэгэхээр зүгээр нэг тунхаглаж одоо шийдвэр гаргаад яах юм тэнд чинь. Юу ч хийгдэхгүй. Бид нар тухайн үедээ очоод одоо өмнө нь бүтээн байгуулалт Их Хурлаар баталсан хөтөлбөр бий. 2008-2012 онд баталсан шиг санаж байна. Өндөрхаанаас Дадал хүртэл хатуу хучилттай зам одоо барьж байгуулна гээд ингээд тусгасан байсан. Тэгээд тэр хийгдээгүй байсан. Холбогдох дэд бүтцийнх нь Зам, тээврийнх нь сайд очоод энэ ажлыг бол хийнэ. Энэ түүхэн аялал жуулчлалыг бүсийг бол Хэнтий аймаг одоо үнэндээ бол ер нь алхам бүрт нь тэр түүхэн өв соёл байгаа юм. Тийм учраас одоо ийм кольцо хэлбэрээр аялал жуулчлалын ийм түүхэн бүс, маршрутыг байгуулъя гэж ингэж тухайн үеийн Засгийн газар шийдсэн юм шүү дээ. 
 
Тэгээд үүнийгээ өөрчлөөд өнөөдөр одоо ингээд 38.0 сая доллараас 3.0 сая долларыг нь бол гурван аймагт хувааж өгнө. 35.0 сая долларыг нь бол ганцхан аймагт…/минут дуусав/
 
О.Содбилэг: - Сангийн сайд хариулъя. 
 
Ч.Хүрэлбаатар: - Ямар нэгэн төслийг бол өөрчилсөн зүйл бол байхгүй. Тогтвортой аялал жуулчлал дэмжих төсөл дээр Б.Бат-Эрдэнэ гишүүн ээ, Д.Оюунхорол гишүүн ээ. Би бүр Хэнтийг оруулж өгөөчээ гэдэг бичгийг энэ Байгаль орчны яам руу явуулсан. Энэ хүмүүс юу гэдэг тайлбар өгдөг гэхээр урд талд нь шийдчихсэн асуудал дээр Хэнтий гэдгийг та нэмж болохгүй гэдэг юм хэлээд. Азийн хөгжлийн банкны хүн нь ирэхэд би өөрөө уулзаад энэ дээр Хэнтий дээр 15, 50 хувийг нь зарцуулчихмаар байна. Энэ чинь одоо Чингис хаантай холбоотой аялал жуулчлалын зүйлүүд одоо дэлхийн бусад орнууд дээр хийгдээд байдаг. Монголдоо хийгдэхгүй байна. Үүнийг хийгээд өгөөчээ гэдэг хүсэлтийг удаа дараа тавиад. Урд талаас болохоор энэ асуудлаар урьд нь ингээд шийдсэн гэдэг зүйл хэлчихээд одоо энэ дээр тэс хөндлөн юм яриад суугаад байгаа. Энэ Аялал жуулчлалын яамныхан бас жаахан ичиж амьдраач та нар. Ямар олон нүүр гаргадаг юм бэ. 
 
Миний бичиг байгаа. Азийн хөгжлийн банк руу нь холбогдох байгууллагууд руу нь энэ Хэнтийг энэ дээр 50 орчим хувь нь байх ёстой шүү. Энэ төсөл хоёр газар хэрэгжих ёстой гэдэг бичиг явуулаад байдаг. Энэ дээр нь ийм санаачилга гаргаад байдаг. Тэгээд бас энэ дээр ингэж буруу зөв ойлголттой хэлээд явахаар бас жаахан гайхаад байна л даа. 
 
Өмнө нь шийдчихсэн байсан гэсэн. Одоо би яг энэ дээр энэ дэд сайд нь хариулаг. Тэр хэн билээ. Тэр залуу бас тайлбарла. Дахиад саяын тэр нэг агентлагийн дарга хэн гэнэ вэ? Яг гурвуулаа сууж байгаад энэ дээр Их Хурлын гишүүдэд байгаа юмыг байгаагаар нь хэл. Ийм хариуцлагагүй байж болохгүй шүү дээ ер нь. 
 
Энэ хоёр засаг солигдож байх үед дунд нь ажлаад сурчихсан бас ийм хүмүүс байдаг юм л даа. Ажлаа өгөөд зайлцгаах хэрэгтэй шүү дээ та нар. Энэ дээр суугаад одоо яг тайлбарла. Яг гурвуулаа ээлж дараалаад тайлбарла. 
 
Миний Хэнтий аймаг дээр энийг оруулмаар байна гэдэг бичиг бол байгаа. Азийн хөгжлийн банк руу нь ч явсан. Энэ холбогдох яам руу нь ч явсан. Тэрийгээ тайлбарлацгаая. Тэр хүмүүс нь яг энэ дээр гурвуулаа сууж байгаад тайлбарла та нар. Ингэж Их Хурлын гишүүдэд ийм будилсан тайлбар өгч болохгүй шүү дээ. Энэ чинь цаана нь өч төчнөөн сургууль, олон төслийн арга хэмжээнүүдийг ганцхан нэг хэдэн будлиу гурван даргаас болж ингэж асуудалд оромгүй байна. 
 
О.Содбилэг: - Баярлалаа. 1 дүгээр микрофон. Байгаль орчны яамны ажлын хэсгийн төлөөлөл. Нэрээ хэлээд. 
 
Ч.Батсансар: - Байгаль орчны яам. Тусгай хамгаалалттай газрын дарга Ч.Батсансар. Азийн хөгжлийн банкнаас 1.0 сая долларын буцалтгүй тусламжаар Хөвсгөл нуурын 38.0 сая долларын техник, эдийн засгийн үндэслэлийг боловсруулахад зарцуулсан. 
 
Ингээд Засгийн газрын хуралдаанаар ороод энэ төслийг хуваая гэдэг санал тавьсан. Үүний дагуу Азийн хөгжлийн банкны бас холбогдох улсуудтай, мөн Сангийн яамны холбогдох улсуудтай бид уулзсан. Удаа дараа. Ингэхэд бол Азийн хөгжлийн банк болохоор Хөвсгөлийг нь 35.0-аар нь явуулчихъя. Энэ төслөөс дээр нь 1.0 сая доллар бол ТЭЗҮ боловсруулах, 38.0 сая долларын ТЭЗҮ боловсруулахыг одоо буцалтгүй тусламжаар. Дээр нь 3.0 сая долларыг бас нэмээд 4.0 сая долларыг одоо энэ гишүүдийн ярьж байгаа энэ чиглэлүүд дээр техник, эдийн засгийн үндэслэл боловсруулахад зарцуулъя. Ингээд 2019 оны Азийн хөгжлийн банкны за тэр хөнгөлөлттэй зээлийн нөхцөлд хамруулж өгье. Энэ хоёр төслийг 2019 онд эхлүүлэх бүрэн боломжтой гэдэг ийм тайлбар өгсөн байгаа. 
 
О.Содбилэг: - Энэ хүснэгтэд байгаа өшөө хоёр асуудал үлдсэн байгаа. Тэрнийхээ задаргааг сонсчихоод дахиж тодруулах юм байвал сонсоод явчихъя. Энэ Байгаль орчны яамны тайлбар нь болохоор зарим гишүүдийн асууж байгаа юманд хариулт өгөхгүй байгаад байна шүү дээ. Хэн хэзээ яагаад өөрчлөгдсөн юм бэ гэдэг асуудал яваад байна л даа. Тийм. 
 
Тэгэхээр гишүүд санал дээрээ үгээ хэлж болно. Одоо нөгөө үлдсэн хоёр энэ төслийн хэрэгжүүлэх ажлуудынхаа задаргааг нь сонсчихъё. Тэр нь юу вэ гэхээр бүс нутгийн замыг хөгжүүлэх зам засварын төслийн ажил байна. 
 
Зам тээврийн яамнаас Б.Цогтгэрэл дэд сайд байна. Дараагийн хүн нь болохоор Зүүн өмнөд говийн хот байгуулалт, хилийн ойролцоох суурин газруудын хөгжлийн төслийн нэмэлт санхүүжилт гэж байна. Барилга, хот байгуулалтын яам. 
 
1 дүгээр микрофон. 
 
Б.Цогтгэрэл: - Та бүхний өдрийн амар амгаланг айлтгая. Бүс нутгийн авто зам хөгжүүлэх, засвар арчлалтын төсөл гээд манай одоо энэ төсөл байгаа. Энэ бол Улаанбаатараас Дархан, Дарханаас Алтанбулаг чиглэлийн ийм 60.0 сая долларын зам засварын ажлын ийм төсөл хөтөлбөр байгаа. 
 
Техникийн судалгааны асуудлыг бол Азийн хөгжлийн банкны 1.0 сая долларын техник, туслалцааны төслийн хүрээнд 2014 оны 1.0 сая долларын ийм төсөл хэрэгжсэн. Энүүгээрээ техникийнхээ судалгаанууд хийгдсэн. Түүнээс гадна Азийн авто замын сүлжээний Эй Эйч – 3 гээд эдийн засгийн коридорын нэг коридор нь байгаа. Энэ коридорт бас уг чиглэлийн авто зам маань орж байгаа. 
 
2016 оны 9 сард гурван улсын тээвэрчид туршилтын тээвэр хийгээд уг зам дээр бас дүгнэлт хийгээд одоо шаардлагатай бас техник, тоног төхөөрөмжүүд. Мөн зорчих хэсгийн өөрчлөлт, шинэчлэлтүүдийн асуудлаар дүгнэлтүүд гаргаж хийсэн байгаа юм. 
 
Нийтдээ бол 60.0 сая доллар. Үүнээс бол анх С.Батболд гишүүний асууж байсан асуулт байгаа. Энэ 3.5 сая доллар нь бол зөвлөх үйлчилгээнд. Үлдсэн нь үйлдвэрлэлийн зардалд ороод явж байгаа юм. За баярлалаа. 
 
О.Содбилэг: - Баярлалаа. 2 дугаар микрофон. Барилга, хот байгуулалтын яам. 
 
С.Магнайсүрэн: - Баярлалаа. Барилга, хот байгуулалтын яамны Төрийн нарийн бичгийн дарга С.Магнайсүрэн хариулж байна. 
 
Өмнөговь болон Дорноговь аймгуудын төв, уул уурхай ба хилийн ойролцоо хотуудын эдийн засгийн хөгжлийг дэмжиж, амьдралын нөхцөлийг сайжруулах зорилгоор энэ Азийн хөгжлийн банкны буцалтгүй тусламжаар 2010 оны 7 сарын 30-ны өдрөөс анхны төсөл хэрэгжиж эхэлсэн. 
 
Энэ төслөөр Өмнөговь аймгийн Даланзадгад, Ханбогд, Гурвантэс, Цогтцэций зэрэг 4 сум, Дорноговь аймгийн Сайншанд, Замын-Үүд гэсэн ийм 2 сум. Нийт 6 сум хамрагдсан. Уг төсөл хэрэгжсэнээрээ энэ сумдад болохоор зэрэг гүний худаг 3, усан сан 3, цэвэр усны 39.5 километр, бохир усны 35.9 километр, дулааны 12.5 километр шугам сүлжээ баригдсан. Мөн цэвэрлэх байгууламж 2, 8.4 мегаваттын халаалтын зуух, үерийн далан 1.0 километр. Тэгээд хогны машин, бохир ус зөөврийн машин, ковш зэрэг ийм техник, тоног төхөөрөмжүүд нийлүүлэгдсэн. 
 
Ингээд мөн Сайншанд, Ханбогд, Цогтцэций, Гурвантэс сумдыг хөгжлийн ерөнхий төлөвлөгөөг мөн боловсруулж батлуулсан байдаг юм. Ингээд энэ төслийн үр шимийг үндсэндээ 100 орчим мянган хүн хүртэж байгаа учраас энэ төслийг үргэлжлүүлэх нь зүйтэй гэж үзээд төслийн нэгдүгээр нэмэлт санхүүжилтийг хэрэгжүүлсэн. Одоо өнөөдөр яригдаж байгаа нь бол хоёрдугаар нэмэлт санхүүжилт. 
 
Нэгдүгээр нэмэлт санхүүжилтээр Өмнөговь, Дорноговь аймгийн төвийн цэвэрлэх байгууламжуудыг шинэчлэх ажил эхэлсэн. Одоогийн байдлаар Өмнөговь аймгийн цэвэрлэх байгууламжийн тендер шалгаруулалт яваад энэ хавар ажил нь эхлэхэд бэлэн болсон. Өвөрхангай аймгийн цэвэрлэх байгууламжийн тендер шалгаруулалт мөн явагдсан. Одоо Архангай, Дорноговь аймгийн цэвэрлэх байгууламжуудын техникийн тендер шалгаруулалтыг сонгон шалгаруулахад бид нар бэлэн болоод өнөө маргаашгүй ажлаа ингээд эхлэх гэж байна. 
 
Өнөөдрийн яригдаж байгаа төсөл дээр энэ төслийн хоёрдугаар нэмэлт санхүүжилтээр 20.0 мянган долларын ийм үнийн дүнтэй төсөл хэрэгжихээр байгаа. Энэ төслөөр 5 аймгийн цэвэрлэх байгууламжийг шинэчлэх ажил, өргөтгөн шинэчлэх ажил хийгдэнэ. Хөвсгөл, Булган, Хэнтий, Дундговь, Сүхбаатар гэсэн ийм 5 аймгийн цэвэрлэх байгууламжийг шинэчлэх ёстой. 
 
Энэ шинэчлэлээр бид нар зохиомол биологи цэвэрлэгээтэй. Удирдлага, хяналт нь компьютерийн нэгдсэн сүлжээ бүхий тийм бүрэн автоматжсан. Лаг тунадасыг бол боловсруулдаг, халдваргүйжүүлдэг лаборатори бүхий тийм иж бүрэн цэвэрлэх байгууламжуудыг барьж байгуулахаар төлөвлөсөн байж байгаа. Лабораторийн хамт барьж байгуулахаар төлөвлөсөн. Товчхон танилцуулахад ийм байна. Баярлалаа. 
 
О.Содбилэг: - Гишүүд асуулт асууж дууслаа. Би ганц хоёр асуулт асуух гэсэн юм. Нэмж. Энэ Азийн хөгжлийн банкны санхүүжилтийн асуудал зөвшилцөхөөр манай Байнгын хороогоор өнгөрсөн оны 10 сарын 24-ний хурлаар орж ирж байсан. Тэгээд тухайн үед бас яг иймэрхүү уур амьсгалтай юм явагдсан. Тэр нь болохоор одоо яг нарийн төсөл хөтөлбөрийнх нь жагсаалт, задаргаа нь юу байгаа юм. За тэгээд зураг төсөв нь бүгд байгаа юу гэдэг асуудал явж байсан. Дээрээс нь яг хөтөлбөрүүдээ нягталж үзэх хэрэгтэй. Үр өгөөжийн талаар түрүүн С.Батболд гишүүн ярьсан. 
 
Өнөөдөр бас юу гэж яригдаж байна вэ гэхээр манай зарим энэ Байнгын хорооны гишүүд асууж байгаа болохоор. Тухайн үед яригдсан байсан зүйл нь одоо өөрчлөлт орсон юм уу, үгүй юм уу гэдэг юм яваад байна. Тэгэхээр би энэ Байгаль орчны яамнаас ирсэн ажлын хэсгийн гишүүдээс яг тодорхой болгож асуумаар байна. Яг энд байгаа манай гишүүдэд ойлгомжтой болгоод тэгээд энэ асуудлаа. Өнөөдөр соёрхон батлах асуудал явж байна шүү дээ. Тийм ээ. Тэгэхээр энэ дээр Та бүхэн гишүүдэд нэг ойлгомжтой тодорхой тайлбарлаад өгөөч. Дэд сайд нь хариулах уу? 1 дүгээр микрофон. 
 
Ц.Батбаяр: - Үнэхээр өмнө нь бас хуралдаанд чиглэл өгсөн байгаа. Тэгэхдээ сая энэ 1 сарын 22-нд энэ Азийн хөгжлийн банкны Зүүн Азийн газрын захиралтай манай сайд бас уулзаж энэ чиглэлээр нэлээн ярьсан. Тэгээд энэ дээр бол үнэхээр энийг бол Хөвсгөлд иж бүрнээр нь асуудал шийдвэл чухал гэдэг харилцан бас санал онол солилцсон юм билээ. Тэгээд өнөөдөр бол яг оруулж ирж байгаа байдал нь бол ийм байна. 
 
О.Содбилэг: - Баярлалаа. Гишүүд хэлэлцэж байгаа асуудалтай холбогдуулан үг хэлэх гишүүд байвал нэрээ оруулна уу? Ц.Мөнх-Оргил гишүүнээр тасаллаа. Д.Лүндээжанцан гишүүн. 
 
Д.Лүндээжанцан: - Тэгэхээр бид энэ гадаадын зээлийг бол олон удаа төслийг хэлэлцэж байлаа. Их л явдалтай л даа. Хүү, мөнгөнөөс нь авахуулаад консалтингийн зардал, чадавхи сайжруулах гээд ингээд хамаг мөнгө нь явчихдаг тухай бол их ярьдаг. Ийм л явж ирсэн. 
 
Тэгээд яах вэ одоо гарцаагүй зүйлүүдэд бол хэрэглэсэн. Үр дүнгээ өгсөн төслүүд бол олон байгаа. Би бол тухайлбал одоо 90-ээд оны эхэнд бол энэ байнга ток тасардаг, гал алдах гээд аюулын харанга дэгдсэн байхад цахилгаан станцуудад их л төсөл явсан л даа. Тэр нь сайн муу хэлэгдээд л ингээд явагддаг юм. Явахаас ч аргагүй байх. Гэлээ гэхдээ манай орны нэг гол онцлог бол энэ өрийн таазыг нэмэгдүүлэхгүй байхад анхаарах. Гарцаагүй гэсэн юмандаа л одоо авна гэдэг ийм л зүйл дээр бид сүүлийн үед их ярьж байгаа шүү дээ. 
 
Тэгээд гурван Байнгын хороо зөвшилцөөд тэгээд байгуулахыг нь бол дэмжиж байгаа юм. Одоо эцсийн соёрхон батлах шатандаа ороод ирлээ. Тэгэхдээ бол энд бол зөвшилцөхдөө ийм ийм нөхцөлтэйгөөр гэж. Одоо жишээ нь нөхцөлийг нь сайжруулах, хүүг нь бууруулах, хугацааг нь уртасгах, гарцаагүй үр ашгийг нь тооцох ийм зүйлүүд байдаг. 
 
Би энд бол яг одоо энэ зарим төслийг нь бол одоо яг тэр үед нь хараахан байгаагүй юм байлгүй дээ. Миний л одоо хувийн юун дотор бол алга байна. Бэлтгэл жаахан муу байна гэж хэлж болно. Энэ төсөлтэй холбогдуулаад багц төслүүдтэй холбогдуулаад хэлэхэд бөөнд нь батлах ёстой юу, нэг нэгээр нь соёрхон батлах ёстой юу гэдэг асуудал байгаа юм. 
 
Бөөнд нь нэг удаа гэдэг бол надад их сонин байна. Энэ чинь их олон төслүүдийг хольчихоод тэгээд одоо энэ чинь ихэнхи нь дэмжиж байна шүү дээ. Гэтэл тэр байгаль орчны, аялал жуулчлалын төсөл дээр болохоор би бас үндэслэлийг нь сонслоо. Бас юм байгаа юм байна. ТЭЗҮ-г нь буцалтгүй тусламжаар хийлгэсэн учраас тэрэндээ шаагдаад тийм үү Хөвсгөлийг бөөнд нь тавьсан гээд тайлбарлаад байна. Гэтэл өмнө нь одоо манай гишүүдээс сая ярьсан шүү дээ. Өмнө нь тохирсон тавьсан Засгийн газрын хуралдаанаар ороод зөвшилцөөд тавьсан юм өөрчлөгдөөд орлоо гээд. 
 
Би бол одоо яг алиныг нь гэхэд бол хэцүү болчихоод эргэлзээтэй болчихоод байна шүү дээ. Тэгэхээр мэдээлэл дутуу байна. Яг ний нуугүй хэлэхэд мэдээлэл дутуу байна. Мэдээлэл дутуугаасаа болоод энийг одоо дэмжиж кноп дарахад бол хүндэрчихээд байна шүү дээ. Ингээд хэрвээ одоо ингээд дарахгүй байлаа гэж бодвол бусад нь унах гээд байна шүү дээ. Тийм биз дээ. Бөөндөө бөөндөө нэг гээд байгаа юм чинь. Ер нь юмаа үнэнээр. Одоо нүүр нүүрээ хараад л ярья л даа. 
 
20 сургууль, цэцэрлэг хэрэгтэй байна бидэнд. Дармаар байна. Өөр одоо тэр татварын иж бүрэн системийг нэвтрүүлэхээр 21.0 тэрбум төгрөг зайлшгүй хэмнэгдэж байгаа юм бол тэрийг дармаар байна. Цэвэрлэх байгууламжуудын асуудлыг дэмжмээр байна. Гэх мэтчилэнгээр. Би өөрийнхөө сонссоноор шүү дээ. Ингээд үзэхээр бол энд одоо нэг асуудлаас нь болоод унагахад хэцүү байна. Тэр асуудлыг тодруулж байж саналаа өгмөөр байна бөөнд нь. Нэг нэгээр нь явбал дэмжихийгээ дэмжчихээд нэгийгээ үлдээгээд дахиж орж ирээд хуралдчихмаар байна. Ойлголтоо нэгтгээд. Ийм горимын маягийн саналтай байна. Миний хувьд санал өгөхөд түвэгтэй байна гэдгийг хэлье. 
 
О.Содбилэг: - Д.Оюунхорол гишүүн. 
 
Д.Оюунхорол: - Яамныхны өгч байгаа хариултаас нэгдүгээрт маш хариуцлагагүй. Хоёрдугаарт, ажлаа судалж ажилдаа гүн орж асуудлыг ярихгүй байна гэдэгт нь харамсаж байна. 
 
Энэ төрийн ажил гэдэг бол залгамж шинж чанараараа л явах ёстой. Хэн нэгэн хүний лобби, үзэмжээр асуудалд хандаж болохгүй. Тэр тусмаа Азийн хөгжлийн банкны энэ 468.0 сая долларын зээл чинь өр, өрийн таазаа нэмж Монгол Улсын авч байгаа өр зээл гэж ойлго. Тийм учраас энэ өрийг бид нар хамгийн хэрэгтэй зүйлдээ, хамгийн хөгжлийг авчрах, хамгийн эдийн засгаа тэтгэж чадах, эдийн засгаа солонгоруулах ийм салбар луугаа, чиглэл рүүгээ оруулъя. Нийгмийн өмнө тулгамдсан тодорхой асуудлуудаа шийдвэрлэе л гэж энэ төслийг, одоо энэ зээлийг дэмжиж оруулж ирж байгаа. Энийг бүхэлд нь дэмжиж байна. Мэдээж зээл бол 468-аараа задаргаатайгаа ингээд батлагдах ёстой. 
 
Тийм учраас өнөөдрийн манай Байгаль орчин, аялал жуулчлалын яамныхны хариулж байгаа хариулт бол хангалтгүй байна. Зөвхөн нэг аймагт зориулаад Азийн хөгжлийн банкнаас өмнө нь хэрэгсэн 3.0 сая долларын төслийн үр өгөөж цаг хугацаандаа бас үр дүнтэй хэрэгжиж байгаа, эс хэрэгжиж байгаа нь эргэлзээтэй. Хугацаандаа ерөөсөө ажлаа хийгээгүй. Миний сайд байх үед би ийм асуудлыг тавьж байсан. 
 
Ер нь бол олон жил. Би түрүүн хэлсэн шүү дээ. Монгол Улсын нэрийн өмнөөс Монгол төрийн нэрийг барьж гадаадын олон зээл, төсөл, хөтөлбөрүүдийг бид авдаг. Хүний нүдэнд харагдах, гарт баригдах үзэгдэх ямар асуудлуудыг ямар төсөл хөтөлбөрүүдийг хэрэгжүүлчих вэ гэдэгтээ бид нар хариулт өгөх ёстой. Өнөөдөр Монгол Улс Мянганы суут хүн Эзэн Чингис хаанаараа овоглож тэр хүнээ хүндэтгэж Монголын ард түмнийг дэлхийд таниулж байгаа. 
 
Бид энэ хүнийхээ нэрийг худалдаж иддэг мөртлөө энэ хүнийхээ төлөө энэ хүний төрсөн нутагт босгоод тавьчихсан хүний урамд үзүүлчих ганц ч зүйл байдаггүй юм билээ. Тийм учраас энэ аялал жуулчлалын, түүхэн аялал жуулчлалыг бүсийг бий болгоё. Хэнтий аймгийн Дадал суманд нь энэ асуудлыг эхлүүлье гэж Монгол Улсын Ж.Эрдэнэбатын Засгийн газрын үед ярьж шийдвэрлэсэн. Засгийн газрын хуралдааны тэмдэглэл бий. 
 
Ч.Батсансар дарга аа, Ц.Батбаяр сайд аа, дэд сайд аа. Та хоёр Монгол Улсын Засгийн газрын хуралдаанаас гарсан шийдвэрүүдээ эргэж хараарай. Наад ярьж байгаа юмандаа арай бодитой ханд аа. Хэрвээ асуудалд ингэж хандаад ийм зарчимгүй юм ярьж байгаа бол энэ ажлыг хийж чаддаггүй юм бол ажлаа өгөх хэрэгтэй та нар. 
 
Өнөөдөр энэ төрийн ажил гэдэг залгамж шинж чанараараа явах ёстой шүү. Тэгээд өнөөдөр түүхэн аялал жуулчлалыг хөгжүүлэх тухай, хэдэн жуулчин татаж оруулж ирэх тухай ярьж байгаа. Дэлхийн аялал жуулчлалын байгууллагаас явуулсан судалгааны дүнгээр өнөөдөр Хэнтий аймаг түүхэн аялал жуулчлалын бүс нутгийг нь очиж үзэх харах сонирхолтой гэдэг судалгааны дүн гарсныг Та бүхэн мэдэж байгаа. Lonely Planet[travel guide book]-ийн 2016 оны судалгааны дүнгээр Монгол Улсад ирэх 3 газрыг очиж үзэх дуртай. 
 
Нэгдүгээрт нь, Улаанбаатар хотыг соёлынх нь хувьд, ардчиллыг бэхжүүлсэн улс орных нь хувьд Улаанбаатарыг үзэх дуртай. Тийм учраас Улаанбаатарын соёлын аялал жуулчлалыг хөгжүүлэх чиглэлээр бид юм хийе. Хөвсгөл аймгийн байгалийн аялал жуулчлалыг дэлхий нийт үзэх дуртай юм байна. Энийг нь хөгжүүлэх чиглэлээр тодорхой хэсгийг нь тавья. 
 
Эзэн Чингис хааны маань тухай ярьдаг юм байна. Мянганы суут хүн мөн юм байна. Тийм учраас энэ хүнийхээ дурсгалыг хүндэтгэсэн түүх дурсгалын одоо музейг байгуулах асуудлыг шийдвэрлэе гэж ийм зарчмаар Монгол Улсын Засгийн газар шийдвэрээ гаргасан. Тийм учраас Та бүхэн маань өнөөдөр ийм хүндэтгэлгүйгээр хандаж ингэж арчаагүй юм яриад сууж байгаа нь бол харамсалтай байна. 
 
О.Содбилэг: - Д.Оюунхорол гишүүн. 1 минут. 
 
Д.Оюунхорол: - Ч.Хүрэлбаатар Сангийн сайд хэлж байна шүү дээ. 12 сарын 07-ны өдөр Хөвсгөл аймгийн түүхэн аялал жуулчлалыг хөгжүүлэхэд Азийн хөгжлийн банкны энэ төслийг оруулахыг дэмжинэ. Хувааж энэ мөнгийг тавиарай гэдэг албан бичгийг Хэнтийг оруулахыг Та бүхэнд санал болгоод өгсөн байна. Энэ салбарын сайд нь дэмжиж байгаа юм байна. Та нар тэгэхэд өнөөдөр аялал жуулчлалын бодлого барьж байгаа яамны хувьд энэ асуудлыг олж харах тийм мэлмийгүй, тийм нүд чинь, тэр мэдрэмж чинь байхгүй болсон юм бол наад хийж байгаа ажлаа өг. Би та нарын өмнөөс ч бараг энд сонсоод сууж байхдаа ичиж байна. 
 
Би төрсөн нутгийнхаа тухай яриагүй. Би төрсөн нутагтаа мөнгө хуваарилах гээд эрх ашиг, сонирхлын зөрчлийн тухай асуудал яриагүй. Монгол гэдэг энэ улсын дэлхийд танигдсан энэ түүхийн өвийг бид нар сурталчлах ёстой гэж ойлгосон юм. Тийм учраас энэ ажлыг хийгээсэй гэж хүсэж байна. Тийм учраас энэ төсөлд энийг оруулна. Өнөөдөр долоо хоногоор энэ асуудлын зарчмын хувьд хойшлуулаачээ гэдгийг О.Содбилэг даргаас хүсэж байна. 
 
О.Содбилэг: - Гишүүдийн саналыг сонсоод тусгаадахъя. Б.Энх-Амгалан гишүүн. 
 
Б.Энх-Амгалан: - Энэ гадаадын хөнгөлөлттэй, урт хугацаатай, бага хүүтэй ийм зээлийг авч ашиглана гэдэг бол зөв. Гэхдээ энэ зээл Монгол Улсын эдийн засагт үр ашигтай. Ашгаа өгсөн. Эргээд одоо энэ ард түмэнд үр өгөөжөө өгсөн. Монголд наалдсан ийм ажил байх ёстой. Энэ утгаар нь бид нар энэ зээлийн асуудлыг гурав дахь удаа энэ Байнгын хороогоор орж ирж байна. Задаргаан дээр ч ярьж байсан. Доторх юм нь дээр нь ч ярьж байсан. Эргэж хэлэлцээр хий. Зарим нэгэн хэрэгцээгүй зүйлийг нь болиул гэдэг асуудал хүртэл ярьж байсан. Та нар өмнөх хурлын протоколуудыг хараарай. 
 
Энэ Аюулгүй байдал, гадаад бодлогын байнгын хороо гэдэг юм гэдэг байгууллага зүгээр нэг тоглоомын гэдэг юм уу, эсвэл нэг ам хаагаад гараад явчихдаг ийм газар бас биш шүү. Энэ өмнө нь хийсэн хоёр хэлэлцүүлгийн явцад энэ аялал жуулчлал чинь гурван юм нь дээр байсан. Улаанбаатар хотод байсан. Хөвсгөлд байсан. Хэнтийд байсан. Гэсэн чинь одоо үүнийг бүгдийг аваачаад нэг аймаг дээр тавьчихаад ороод ирсэн байна шүү дээ. 
 
Энд одоо задаргаануудыг нь сайн хийж сайн тохиролцоо хий гэсэн. Хийсэн байна. Энэ эдийн засгийн хүндрэлийн үед нэг 24 цэцэрлэг, сургууль өргөтгөх асуудал, 10-ыг шинээр барих асуудал орж ирж байна. Сайн байна. Энэ төсвийн санхүүгийн удирдлагын асуудлаараа энэ тодорхой хэмжээгээр улсын нэгдсэн систем бий болгох гэж байна. Сайн байна. 
 
Бас энэ орж ирж байгаа Улаанбаатар хотын төлбөрийн чадварт нийцсэн энэ орон сууцны асуудлаар хийгдэх гэж байгаа. Сэлбэ, Баянхошуу төвөө өргөтгөх гэж байгаа, барих гэж байгаа асуудлуудаа хувийн хэвшлээр бариулах гэж байгаа, хөнгөлөлттэй зээлээр явуулах гэж байгаа. 15.0 хувийг нь төлбөрт нийцсэн орон сууц, 30.0 хувийг нь арилжааны чиглэлээр хийж энэ төслийнхөө үр ашгийг нөхөх гэж байгаа. Сайн байна. Босоо тэнхлэгээ автозамаар холбох гэж байгаа энэ асуудал сайн. Яагаад гэвэл эдийн засгийн гол гарц бол манай босоо тэнхлэг, энэний зам харгуйг сайжруулж байж бид нар энэ автотээврийн урсгал, транзит тээврийн урсгалыг нэмэгдүүл. Энэ ойлгомжтой. Гэтэл өмнө нь яригдаж байсан асуудлуудыг нь тохиролцоод ороод ирээрэй гэхээр энэ 9 асуудлыг чинь нэг асуудал нь бол будлиантай ороод ирлээ шүү дээ. 
 
Гурван аймаг дээр ТЭЗҮ хийнэ. Бусдыг нь Хөвсгөлд өгнө гэдэг чинь байж болохгүй асуудал байхгүй юу. Тийм учраас гишүүд бухимдаад байгаа юм. Хэрвээ үүнийг болдог бол яг энэ асуудлыг нь салгаж аваад эргэж өмнө нь хуралдаж байсан хурлынхаа протоколуудыг хараад, Засгийн газрынхаа тогтоолуудыг хараад тэгээд эргээд үүнийгээ оруулж ирэх. Бусад асуудлуудыг нь дэмжих. Эсвэл бүхлээр нь хойшлуулаад долоо хоногийн дараа дахиж энэ асуудлаа оруулж ирэх ийм л юм болж байна. Ганцхан танай яамны энэ асуудлаас болоод энэ 9 төсөл хөтөлбөр хойшилж байна шүү дээ. Бусдыг нь бол бид нар бүгдийг нь ойлгочихлоо. Хэрэгтэй юмнууд байгаа юм байна. Өмнө нь төсөл, хөтөлбөр яаж явдаг байсан бэ гэхээр зэрэг 60.0 хувь нь гаднын экспортыг дэмжих зээл буюу тухайн орны тоног төхөөрөмжийг оруулж ирдэг, шахдэг нэг ийм асуудал. 20.0 хувьд нь зөвлөх үйлчилгээ үзүүлдэг асуудал. 10.0 хувьд нь сургалт, томилолтын зардал гээд асуудал явчихдаг. Ингээд төслийн үр ашиг 15-аас 20-хон хувь дотор үлддэг байсан. Одоо энийг харин бид нар нэлээн олон талаас нь шахаж байгаад Монгол Улсад хэрэгтэй ийм юм хийж үлдээе гээд ингээд ярихаар зэрэг үүнийгээ дахиад нэг газар луу хийх асуудал яригдаж байгаа бол бас биш ээ. Тийм учраас энэ аялал жуулчлалын бодлого барьдаг яам яг энэ асуудлаа зөв оруулж ирмээр байна. Тэгэхгүй бол энэ асуудал чинь явахгүй. Тийм учраас үүнийгээ дахиж эргэж хараасай гэж хүсэж байна. 
 
О.Содбилэг: - Б.Бат-Эрдэнэ гишүүн. 
 
Б.Бат-Эрдэнэ: - Би Д.Оюунхорол сайд, Б.Энх-Амгалан гишүүнийхээ саналтай нэг байна. Уг нь ингээд нэг шийдсэн энэ төрийн бодлогын залгамж чанар хадгалагдаж байвал их чухал юм даа. Ажлын эрх ашгийн үүднээс л юманд хандаж байвал хэрэгтэй байгаа юм. Энэ ажил, албан тушаал хашиж байгаа улсууд нэг ийм явцуу эрх ашгийн үүднээс юманд хандаж болохгүй. Хэрвээ одоо нэг ийм маяг руу яах юм бол бид нар ч гэсэн одоо ноцолдож байгаад нэг хүн тавиулахыг бодно шүү дээ. Яагаад гэвэл тэр тавьсан хүн нь бол тэгээд үхэн хатан одоо хэлснийх нь дагуу ер нь юуг ч өөрчилж болдог ийм зарчмаар явах юм бол. 
 
Засгийн газар шийдвэр гаргаад тогтоод тэгээд одоо энэ түүхэн болон одоо байгалийн аялал жуулчлалын бүс нутаг болгож зарласан хоёр аймагт хөрөнгө мөнгийг ойролцоодуу хэмжээгээр одоо энэ авч байгаа зээлийн хөрөнгийг зарцуулъя гээд ингээд шийдвэр гарсан байхад тэнд одоо удирдлаг дохиотой. Тэгээд одоо тэрийг нь бүгдийг нь аваачаад нэг аймагт тавьчихаад ингээд хэл ам татлаад байж болохгүй шүү дээ. 
 
Тэгээд үүнийгээ одоо эргэж ярьж үзсэн нь дээр байх. Түрүүн Б.Энх-Амгалан гишүүн хэллээ. Протоколд тэмдэглэл юм хумнуудаа үзээ гэж. Тэгээд тэрүүгээр нь одоо үзээд нэг тал талын шийдвэр гаргавал яасан юм бэ гэж. 
 
Сангийн сайд. Одоо Ч.Хүрэлбаатар сайд бол энэ 12 сарын 07-нд бүр маш тодорхой Сангийн сайдын хувьд, Сангийн яамны байр суурь бол их тодорхой бичгийг бол Байгаль орчны яаманд өгсөн байна шүү дээ. Тэгээд Байгаль орчны яам бол энэ дээр арай л бүдүүн хүзүү гаргаж байна. Ингэж одоо болохгүй байх. Энэний цаад талд чинь бол одоо ажлын эрх ашиг байна шүү дээ нөхөд минь. Тийм юмаа ер нь бодож байгаад энэ асуудлаа шийдсэн нь байх. 
 
Ер нь авчирч байгаа одоо энэ хөнгөлөлттэй нөхцөл энэ зээлийн төслийн үр дүнг бол бид нар гаргаж ёстой. Үр дүнг нь бид нар анхаарах ёстой. Тэгээд яах вэ энэ дараагийн хэлэлцэх асуудлууд дээр би бас тодруулж асуумаар юмаа асууя л даа. 
 
О.Содбилэг: - Ц.Мөнх-Оргил гишүүн. Ц.Мөнх-Оргил гишүүн алга байна. Дараагийнх нь С.Батболд гишүүн 4 минут. 
 
С.Батболд: - Энэ бас их ач холбогдолтой. Эдийн засаг, нийгмийн салбарт хэрэгтэй зээлийн асуудлын нэг талаасаа шийдэх нь зүйтэй. Гэхдээ шийдэхдээ бол энийг бас одоо өмнө нь яригдаж байсан ирсэн энэ зарчим. Ялангуяа өмнөх Засгийн үед яригдаж ирснийг бас ажил алба хариуцаж байсан сайд, Д.Оюунхорол сайд өөрөө маш тодорхой ярьж байна шүү дээ. Монгол Улсынхаа яг гол аялал жуулчлалын тулгуур болсон хэд хэдэн чиглэлээр. Тэр дотроо Эзэн Богд Чингисийнхээ эх нутаг энэ Хэнтий нутгийг хөгжүүлэх төсөл дээр 10-ыг. Хөвсгөл аймаг, энэ Хөвсгөл далай, байгалийн сайхан аялал гээд. За 13 гээд. Орхоны хөндий гээд бас одоо энэ түүх дурсгалын сайхан төв рүүгээ, энэ төв рүү 5-ыг гээд. Ингээд нэлээн тодорхой асуудлыг шийдээд. Дээр нь үүнийгээ холбогдох Байнгын хороодтой яриад ингээд гарсан шийдвэрүүд байгаа. Үүнийгээ бас Та бүгд маань нэг эргэж үз. 
 
Хоёр дахь нь бол одоо энэ зээлээ авах. Энэ дотроо зээлийн дүнгээ шийдчихээд тэр задаргаан дотроо энэ асуудлаа нэг ярьж энэ зохицуулалтаа хийчихээд ингээд одоо энийг батлах боломжтой байна уу, үгүй юу гэдгийг гишүүд маань гаргаж тавиад байна шүү дээ. Сонгогдсон гишүүд ч тэр, мөн одоо ажил хариуцаж ирсэн гишүүд. 
 
Тэгэхээр энэ дээр зээл авах, зээлийнхээ энэ хэлэлцээрийг батлах цаг хугацаанд нь энэ ажлаа хийх ёстой нэгдүгээрт. Хоёрдугаарт. Өмнө нь яригдаж ирсэн энэ зарчим, мөн зөв хуваарилалт хийх, шударга хуваарилалт хийх энэ зарчим хоёрыгоо оролцуулаад хийх энэ боломжийг бол одоо хангахын төлөө ажиллах ёстой гэж бодож байна. Манай Байнгын хороо ч тэр, мэдээж хэрэг одоо Засгийн газар холбогдох яамд нь ажиллах ёстой. Тэгээд энэ тал дээр нь бид бас зохих дэмжлэг үзүүлэх тийм шийдвэрүүдийг гаргах нь зүйтэй гэсэн саналтай байна. 
 
О.Содбилэг: - Ч.Хүрэлбаатар гишүүн. 
 
Ч.Хүрэлбаатар: - Энэ Азийн хөгжлийн банкны 468.0 сая долларын багц ийм төсөл байгаа юм. Энэ нөгөө их олон бүрэлдэхүүн хэсэгтэй. Яамд, их олон яам хамарч орсон ийм зүйл байгаа. Улаанбаатар хотод 3 ээлжээр хичээллэж байгаа энэ сургуулиудыг нэг тоог багасгая гээд төсөв мөнгийг нь гаргаад, зургийг нь хийгээд, газрын асуудлыг нь шийдээд ингээд явж байгаа ийм нэг бүрэлдэхүүн хэсэгтэй. Төсвийн алдагдлыг нөхөхөд хэрэгтэй. Сая сэргээгдэх эрчим хүчээр яамныхан ярьж байна. Барилга байгуулалтын яамнаас бас төслүүдээ хэлж байж байна. Ингээд олон жилээр ингэж яригдаад бэлтгэл ажил нь хийгдчихсэн ийм төсөл байгаа юм. 
 
Аялал жуулчлалтай холбоотой асуудлаар одоо яг ний нуугүй хэлэхэд энэ ажлыг аваад одоо Байгаль орчны байнгын хороон дээр энэ асуудал яригдаад би 12 сарын 07-нд Азийн хөгжлийн банк руу бичиг явуулсан юм. Чингис хааны энэ цогцолборын асуудлаар үнэхээр энэ дээр хөрөнгө мөнгө зармаар байна. Сая Байнгын хороон дээр ийм асуудал яригдсан гээд ийм бичиг явуулсан. Ингэхэд бол одоо сая юу гэж тэр үед нь яригдсан бэ гэхээрээ тухайн үед нь би энэ Аялал жуулчлалын яамныхан ажил аваад нэг удаагүй байсан учраас асуугаад Азийн хөгжлийн банкнаас ярихад Азийн хөгжлийн банкныхан бол одоо яг энэ Хөвсгөлийн энэ юун дээр бид нар одоо бүх техник, эдийн засгийн үндэслэлүүдийг хийсэн. Энэ төслийг энүүгээр нь явуулмаар байна гэдэг ийм зүйлийг ярьсан. Ийм хариу авсан. 
 
Сая Азийн хөгжлийн банкны Зүүн Өмнөд Азийг хариуцсан газрын захирал ирэхээр нь дахиад би уулзалт дээр энэ Хэнтийн асуудлыг дахиад ярьсан. Ийм төсөл байгаа. Үүнийг хэрэгжүүлэх үнэхээр шаардлагатай байна. Ингэсэн. Тэгэхээр бол тэр Азийн хөгжлийн банкныхан юу гэж хариулсан бэ гэхээр энэ яригдаж байгаа зүйлүүд байгаа. Тэр Хэнтий, Орхон хөндий биш хаана билээ. Энэ бүгд дээр нь одоо хөрөнгө мөнгийг нь бид нар техник, эдийн засгийн судалгааг нь хийе. Хийх ажлаа төлөвлөе. Үүнд бол одоо нийлүүлээд 3.0 сая долларыг зарцуулъя гэдэг ийм зүйлийг хэлсэн юм. 
 
Тэгэхээр мэдээж Хэнтий дээр хийгдэх тэр ажилтай холбоотой ажлаар бусад аялал жуулчлалын чиглэлийн ажлуудаар бол тэр Азийн хөгжлийн банк хөрөнгөө гаргаад судалгааны ажлыг хийх юм билээ. Өөрөөр хэлбэл тэр өмнө нь байгаа тэр гучин хэдэн сая доллар дээр нь техник, эдийн засгийн үндэслэл нь гарчихсан бүх ажлын төлөвлөгөө нь хийгдчихсэн ингээд бэлэн болсон байгаа юм билээ. 
 
Тэгэхээр бид нар одоо энийг нь хойшлуулснаасаа илүүтэйгээр тэр дараагийн төслүүд дээр нь тэр техник, эдийн засгийн үндэслэлийнх нь дагуу одоо хийх ажлыг нь тодорхойлоод тэгээд дараагийн нэгж шинэ төсөл болгоод явуулах нь илүү оновчтой болов уу гэж бодож байна. Ингээд энэ их олон сар хүлээгдээд бэлтгэл ажил нь хийгдчихсэн ийм төслийг бол дэмжиж баталж өгөөчээ гэдгийг нь одоо чин сэтгэлээсээ Та бүгдээсээ хүсэж байна. Энэ олон сургууль, цэцэрлэгийн асуудлууд байна. 
 
Тэгээд ер нь л олон олон асуудлууд байна. Тэр хөгжлийн бэрхшээлтэй иргэдтэй холбоотой инкубатор зэрэг олон олон ажлууд байна. Боловсролын ажлууд байна. Тэр зам, бүс нутгийн чиглэсэн замын ажлууд байна. Татварын тогтолцоо гурван хуулийг шинэчлэхээр оруулж ирж байгаа. Үүнтэй холбоотойгоор одоо татварын албыг бий болгоход чиглэгдсэн нэлээд олон ажлууд байгаа юм. Тэгэхээр үүнийг та бүгд хэлэлцэж байгаад энийг шийдэж өгөөч. Энэ аялал жуулчлалтай холбоотой зүйлийг дахиад л яриад явъя. 
 
О.Содбилэг: - Д.Оюунхорол гишүүн түрүүн горимын саналтай гэж байсан. Горимын саналаа нэг хэлээд. За микрофон өгье. 
 
Д.Оюунхорол: - Н.Цэрэнбат сайд ч орж ирэх шиг боллоо. Ч.Хүрэлбаатар сайд аа, би танд одоо нэг юмыг бас дахиж хэлмээр санагдаж байна. Ер нь бол бид нар Азийн хөгжлийн банкнаас бэлгэнд мөнгө авах гээгүй. Монгол Улс өнөөдөр хөгжлийн бодлогоо тодорхойлоод хэрэгтэй зүйлдээ хэрэгтэй зээлээ л урт удаан хугацаагаар авах гэж байна. Авах гэж байгаа зээл маань бид нарын одоо хөгжлийн бодлогыг тодорхойлоход ирээдүйд бий болгох хөрөнгө оруулалтаа нэмэгдүүлэх, аялал жуулчлалаа татах. Энэнээс бид нар одоо эдийн засгаа солонгоруулж ордог орлогоо л нэмэгдүүлэхийн тулд хийх гээд байгаа ажил юм. Тийм учраас бид нар бас энэ приоритетээ зөв зоомоор байна. Тийм учраас энэ тогтвортой аялал жуулчлалын 38-ын дотор байгаа задаргааг нь дахиж яриачээ. 
 
Өмнөх бүлгийн хурлаар, өмнөх Байнгын хороодын хуралдаанаар энэ асуудлыг яригдахад 13 нь өөрөөр хэлбэл Хөвсгөлийн аялал жуулчлал. Н.Цэрэнбат сайд аа. 10.0 сая нь одоо та өөрөө тэр нэг хуралдаан дээр нь бол байсан. Өөрөө сайн мэдэж байгаа. Хөвсгөл, Хэнтийн Дадалын аялал жуулчлалын бүс дээр 10.0 сая. Өөрөөр хэлбэл Орхоны хөндий болон Өгий нуур гэсэн энэ бүс дээр төсөл нь 5.0 сая гэж. Одоо нийслэл хотоос орсон юм. Энэ чинь хотын аялал жуулчлал дээр бас тавигдсан. Ингээд тавьсан ийм задаргаатай дүн байх ёстой. 5 төсөл дээр тавигдсан. Энэ бүгдээрээ бас төслүүд нь хийгдсэн. ТЭЗҮ нь хийгдсэн. Ийм бэлэн болсон байгаа төслүүдээ. Одоо сая ярьж байна шүү дээ. 3.0 сая долларыг Азийн хөгжлийн банкинд төсөл хийлгэхээр л өгье гээд. Ер нь бол бид нар энэ цаас үйлдвэрлэж энэ мөнгийг одоо зөвлөх үйлчилгээний ямар нэг арга хэмжээнд зориулдаг энэ зардлаа багасгаж бууруулах хэрэгтэй. 
 
Хүний нүдэнд харагдах, гарт баригдах зүйлд энэ авч байгаа зээлийн нэг төгрөг бүхнийг зөв зарцуулаачээ гэж бид нар хүсэлт тавиад байгаа юм. Тийм учраас энэ асуудал дээр арай нэг жаахан бодитой прагматик хандаад асуудлыг зөв хараад энэ аялал жуулчлалын салбараа хөгжүүлэх гээд байгаа юм уу, эс хөгжүүлэх гээд байгаа юм уу гэдэг асуудлаа ямар нэг улс төрийн лоббинд орохгүйгээр, хэн нэгэн улс төрчийн захиалгаар ажиллахгүйгээр наад асуудлаа шийдэж өгөөчээ гэж хүсэлт тавиад байна. Тийм учраас долоо хоногийн хугацаагаар энэ хэлэлцэж байгаа асуудлаа хойшлуулаад энэ задаргаануудаа нягталж нягтлаад тэгээд ямар ч маргаангүй болгоод оруулж ирээд шийдээчээ. Энэ төслийг бол ямар ч байсан 38 дотроо задаргаагаа өөрчлөх асуудлаа шийднэ гээд протоколоо тэмдэглэж өгөх юм бол энэ асуудлаа өнөөдөр бид нар дэмжье. Хэрвээ тэгэхгүй гэж байгаа юм бол, боломжгүй гэж байгаа юм бол задаргаагаа дахиж энэ асуудлуудаа ярья гэж үзэж байна. Энэ дээр байр суурь сонсъё. 
 
О.Содбилэг: - Энэ асуудал зөвшилцөхөөр анх орж ирж байхад бас яг ингэж задаргаагаар нь ярилцаагүй. Одоо соёрхон батлахад бол яг нийт дүнг нь Азийн хөгжлийн банктай батлах учраас яг нэг асуудлыг нь тусгайлан бас салгаж санал хураалт явуулах ямар ч боломжгүй байгаад байгаа юм. 
 
Тийм болохоор энэ дээр зүгээр гаргалгааны хувьд манай Сангийн сайд байна, Байгаль орчны сайд байна. 38-ын задаргаан дээрээ ямар байдлаар тохиролцож хийж болох боломж бололцоо байна гэдгийг нэг сонсох уу? Н.Цэрэнбат сайд та нэг тайлбар өгөөч. 
 
Н.Цэрэнбат: - Энэ нийт дүнгээрээ 38 саяын төсөл байгаа. Аялал жуулчлалыг дэмжих. Тэгээд энэ Азийн хөгжлийн банкны тусгайлсан энэ Марк гэж хүнтэй нь би ажлаа авснаас хойш 4 уулзсан. Хамгийн сүүлчийн уулзалт дээрээ энэ төслүүдийг иж бүрэн ТЭЗҮ нь хийгдсэн явж байгаа дээр нь нэг бол үргэлжлүүлье, нэг бол зогсооё гэдэг дээр очсон. Хатуу байр суурь дээр. 
 
Энийг чинь ингээд зогсоох юм бол та нар задлахгүйгээр та нар энэ задална гэсэн байр суурь дээрээ хатуу байх юм бол энэ Азийн хөгжлийн банкны зээлийн чинь юм явахгүй шүү гэдэг болсон. Тэгээд цаг гаруй ярилцаж байгаад очсон шийдэл нь юу вэ гэхээр 35.0 саяыг нь Хөвсгөлийн аялал жуулчлалын цогцолбор хэсэгт нь тэр чигт нь зарцуулъя. Бүрэн дүнгээр. 3.0 саяыг нь тэр Хэнтий, Өгий нуур, Орхоны хөндийн аялал жуулчлалын цогцолборууд бий болгох энэ төслийн ТЭЗҮ-г энэ төслийн мөнгөнөөс авч хийе гэдэг дээр очсон. Яагаад ингэсэн бэ гэхээр цаашдаа энэ аялал жуулчлалын салбар дээр бид аялал жуулчлалд Азийн хөгжлийн банк дэмжлэг үзүүлэх баталгаа болж хүлээн зөвшөөрөгдсөн ТЭЗҮ энэ гурав дээр хийе. Тэгэхгүй гэвэл одоо тэр Чингис дээр чинь томоохон дүн тавья гэхээр ТЭЗҮ алга. Улсын төсөв дээр байгаа юу чинь сонссон. Тэр чинь бол ТЭЗҮ-нд чинь хүрэхгүй. Эхний нэг хэсгийн 1.4 тэрбум төгрөг байгаа шүү дээ. Ийм учраас энэ олон Хэнтий, Өгий нуур, Орхон хөндийн аялал жуулчлалын цогцолборын төслүүд цаашид үргэлжлэх баталгаа болгож Азийн хөгжлийн банкны 38 сая дотроо нэг нэг саяыг энэ төслүүдэд ТЭЗҮ хийхэд нь зарцуулъя гэдгийг тохирсон юм. 
 
Тэгээд Монголыг хариуцсан захирал нь ирсэн байсан. Бид нар гурвуулаа уулзаад хамгийн сүүлийн байдлаар энэ чигт нь явуулъя. Тэгвэл танайд тавьсан тэр 3.0 саяыг чинь гурван төслийн чинь ТЭЗҮ-д хүлээн зөвшөөрөөд энүүгээр нь явъя гэдэг л ойлголцолд хүрсэн юм. 
 
О.Содбилэг: - Д.Оюунхорол гишүүн. 
 
Д.Оюунхорол: - Н.Цэрэнбат сайд аа. Ер нь бол залуу сайд төрийн ажил залгамж шинж чанараараа явах ёстой. Монгол Улс эдийн засгаа солонгоруулахын тулд, хүрэн эдийн засгаасаа татгалзахын тулд уул уурхай, байгаль, газрын баялгаа ухаж иддэгээ зогсоохын тулд аялал жуулчлалыг тогтвортой хөгжүүлье гэдэг бодлого гаргасан. Том газар нутагтай, мянганы суут хүнтэй. Эзэн Чингис хааныхаа нэрийг хичнээн жил үе үеэрээ бид энэ хүний нэрийг ашиглаж яваа. 
 
Тийм учраас энэ газар нутаг дээр хийсэн хатгасан шон босоогүй байгаа учраас энэ ажлыг хийе гэж Ж.Эрдэнэбатын Засгийн газрын үед Монгол Улсын Засгийн газрын хуралдаанаас шийдвэр гараад түүхэн аялал жуулчлалыг хөгжүүлэх төв болгоё гэж Хэнтий аймгийн Дадал сумыг үзэж шийдвэр нь гарсан юм. Энд зориулаад Азийн хөгжлийн банкны өнөөдрийн орж ирж байгаа зээлийн 38.0 саяын 13.0 саяыг нь Хөвсгөл аймаг дээр, 10.0 саяыг нь Хэнтий аймаг дээр, 5.0 саяыг нь нийслэл хотыг соёлын аялал жуулчлалын бүс нутаг гэж үзээд. Мөн Өвөрхангай, Архангай аймаг, Өгий нуурыг оруулаад 5.0 саяыг нь хуваарилаад хуваагаад тавьсан юм. 
 
Тийм учраас энэ асуудлыг Байнгын хорооны хуралдаан дээр хэлэлцэж ингэж тогтоод кноп дараад шийдвэр гарсан байсан. Засгийн газрын хуралдаанаар Ж.Эрдэнэбат сайд алх цохиод гарсан. Шийдвэр нь байгаа. Тэгэхээр ийм шийдвэрүүдийг өнөөдөр чи дураараа энд ярьж өөрчлөөд, танай газар хэлтсийн дарга нар дэд сайдтайгаа нийлээд энэ Хэнтий аймаг дээр мөнгө тавихгүй Хөвсгөлийн 35-ыг тавья гээд. Хөвсгөл аймаг дээр өнөөдөр хэрэгжиж байгаа Азийн хөгжлийн банкны 3.0 сая долларын төсөл чинь ч өнөөдрийг болтол дуусаагүй хугацаа алдагдалтай. Ганцхан аймаг дээр ирж байгаа 3.0 сая чинь явж байгаа юм. Очоод үзээрэй. 
 
Би хэлээд байна шүү дээ. Гаднын авч байгаа өр зээл бүхэн Монгол Улсын өрийн таазыг нэмж байгаа юм. Бид өнөөдөр ирээдүй хойч үедээ үлдээж өгөх гэж байгаа өрөөрөө ядаж эдийн засгаа тэтгэдэг, амьдралаа аваад явах, энэ улс эх орныг сурталчлах арга хэмжээнд нь мөнгөө зориулъя гэж байгаа юм. Тийм эрх байхгүй юм шиг энд одоо худлаа ярьдагаа боль. Ажлаа судал. Ажлаа зөв хий. Өмнөх протоколуудаа гаргаж унш, хар. 
 
Ч.Хүрэлбаатар сайд ч гэсэн өнөөдөр тэгэхгүй бол бүхэлд нь ацаглаад энэ 468.0 явахгүй нь гэж ярьж байгаад ч гэсэн харамсаж байна шүү дээ. 38 дотроо задаргаагаа бид нар ингээд эрх ашгаар нь эрэмбэлээд. Энэ үнэхээр Монгол Улсын ирээдүйд, хөгжилд нь хэрэгтэй юмаа гэж үзээд нэг удаа ч гэсэн та нар ийм шийдвэр гарга л даа. Дандаа яагаад бид нар цөөнх юм. Дандаа хэн нэгэн хэсэг бүлгийн шуналтай хүмүүсийн эрх ашигт захирагддаг юм. Яагаад Монголын ард түмэн өнөөдөр энэ улс орны хөгжлийн төлөө зөв зүйлийнхээ төлөө авч байгаа өр зээлээ ч зориулж чаддаггүй юм. Хэн овсгоотой, хэн заль мэхтэйнүүд нь ингэж үргэлж юмыг яагаад идэж уудаг юм. Энэ улс чинь ганц аймагтай юм уу. Ганцхан Хөвсгөл гэж аймагтай юм уу. 3.0 сая долларын төсөл бүтэн ганцаараа явсан. Дахиад 35-ыг тавина гээд яриад сууж байхдаа та нар ч гэсэн ичих хэрэгтэй шүү дээ. 
 
Засгаас гаргасан бодлого шийдвэрээ дагаад хэрэгжүүлээд явъя гэдэг дээр сэтгэлээсээ та нар ажилла л даа наад ажилдаа. Эзэн бол л доо наад ажилдаа. Тийм учраас ийм арчаагүй зүйл ярихаа боль. 38-ын задаргаагаа засаж оруулж иртэл энэ асуудлыг хэлэлцэхийг хойшлуулж өгөө гэж гуйж байна. Хойшлуулж өгөөчээ гэж би хүсэлт тавьж байна шүү дээ. Тэгээд саналаа хураалгачих. 
 
О.Содбилэг: - Горимын саналыг сонслоо. Н.Цэрэнбат сайд нэмж та тайлбар хэлэх үү. Н.Цэрэнбат сайд. 
 
Н.Цэрэнбат: - Бид нар юманд жаахан бодитой л хандах хэрэгтэй байгаа юм л даа. Түүнээс биш нэг ашиг сонирхол ороод, сэтгэл гаргахгүй байгаад байгаа юм биш. Бодит үнэн нөхцөл юу вэ гэсэн. Одоо энэ задрах юм бол 2 жил гаруй хөөцөлдөж явсан энэ төслүүд чинь дахиад шинээр эхэлнэ. Дахиад судална. Дахиад ТЭЗҮ хийнэ. Дахиад 10 саяыг Чингис дээр ярьсан юм. Чингис хааны цогцолбор дээр тэгвэл одоо яг бэлэн байгаа ТЭЗҮ хэд байгаа юм. Хэдэн төгрөгийн хэдэн метр куб эзлэхүүнтэй цогцолбор бариад ингэж байгаа юм бэ гэдэг нөхцөл байдал чинь ийм байна гэж хэлсэн. 
 
Тэгвэл тэр тоо мэдээлэл чинь бол бүхлээрээ байгаад байгаа юм. Гол асуудал юу вэ гэхээр бид бүх аймгийн төлөө явж байгаа юу явж байгаа. Болдог бол бүгдийг нь хуваагаад өгчихмөөр байгаа. Гэтэл гол анх удаа орж ирж яваа энэ Азийн хөгжлийн банкны аялал жуулчлалын нэг цогцолбор дээр байгаа Монголын жуулчдын 70 гаруй хувь нь очдог энийг чинь иж бүрэн орчин үеийн болгоё. Тэгж байж бусад аялал жуулчлалын маршрутуудыг чинь дэмжиж болно гэдэг дээр л яваад байгаа юм. Энэ буцаж болно. Бүгдээрээ хугацаа алдаад дахиад л ярина. Гол нөхцөл байдал нь тийм болчихоод байгаа юм. Цаад экспертүүдийн тавьж байгаа шаардлага нь одоо бидний алдаа хийсэн хотын цэвэрлэх байгууламжийн юу шиг л болох гээд байгаа юм. 2 жил төсөл нь бүтээд хүрээд ирсэн чинь газрын тал нь өөр компанид өгчихсөн байдаг шиг л юм болох гээд. 
 
Бордын хурал дахиад зарлагдаад энэ аялал жуулчлалын юм задрах юм бол 1.6 жил дахиж хэрэгтэй л гэдэг юм надад хэлсэн. Эцсийн мөчид Сангийн сайдтайгаа яриад 3.0 саяыг нь тэгвэл 3 нь дараа үргэлжлэх төслийнхөө ТЭЗҮ-г хийхэд зарцуулъя. Ингээд явж болж байна уу гэдэг дээр тохирч энэ 35, тэгээд 3 төсөл дээр нэг нэг ТЭЗҮ гэдгээр нь явж байгаа юм. 
 
О.Содбилэг: - Ер нь горимын санал гарлаа. Бас хангалттай тайлбар сонслоо. Тэгээд Байнгын хорооны гишүүд энэ горимын санал дээр санал хураалт явуулаад шийдчихье гэж бодож байна. Тэгээд санал хураалт явуулъя. 
 
Асуудлыг хойшлуулж Засгийн газар дээрээ бас илүү мэдээлэл яригдъя гэж 2 хоногийн. Асуудлыг хойшлуулъя. За тэгээд санал хураая. 
 
7 гишүүн зөвшөөрч, 63.6 хувийн саналаар горимын санал дэмжигдэж 2 хоногийн завсарлага авлаа. Хойшлуулчихлаа. 
 
Гурав. “Эдийн засгийн хамтын ажиллагааны сангаас 2017-2019 онд авах зээлийн тухай” Монгол Улсын Засгийн газар, Бүгд Найрамдах Солонгос Улсын Засгийн газар хоорондын ерөнхий хэлэлцээрийг соёрхон батлах тухай хуулийн төсөл /Засгийн газар 2018.01.26-ны өдөр өргөн мэдүүлсэн, соёрхон батлах/
 
Дараагийн асуудалдаа оръё. “Эдийн засгийн хамтын ажиллагааны сангаас 2017-2019 онд авах зээлийн тухай” Монгол Улсын Засгийн газар, Бүгд Найрамдах Солонгос Улсын Засгийн газар хоорондын ерөнхий хэлэлцээрийг соёрхон батлах тухай хуулийн төсөл соёрхон батлах. Ажлын хэсгийг танилцуулъя. 
 
Ч.Хүрэлбаатар Сангийн сайд, Б.Доржсэмбэд Сангийн яамны Хөгжлийн санхүүжилтийн газрын дарга, Б.Энхмаа мөн яамны Хөгжлийн санхүүжилтийн газрын Зээл, тусламжийн бодлогын хэлтсийн зөвлөх гэсэн бүрэлдэхүүн байна. 
 
Хуулийн төслийн талаархи танилцуулгыг Улсын Их Хурлын гишүүн, Засгийн газрын гишүүн, Сангийн сайд Ч.Хүрэлбаатар хийнэ. 
 
Ч.Хүрэлбаатар: - Байнгын хорооны дарга, эрхэм гишүүд ээ, 
 
Монгол Улсын Ерөнхий сайд У.Хүрэлсүхийн Бүгд Найрамдах Солонгос Улсад хийсэн албан ёсны айлчлалын үеэр тус улсын “Эдийн засгийн хөгжлийн хамтын ажиллагааны сангаас 2017-2019 онд зээл авах тухай” Монгол Улсын Засгийн газар, Бүгд Найрамдах Солонгос Улсын Засгийн газар хоорондын ерөнхий хэлэлцээрийг 2018 оны 01 дүгээр сарын 26-ны өдөр байгуулаад байна. 
 
Хэлэлцээрт Монгол Улсын Засгийн газар, Бүгд Найрамдах Солонгос Улсын Засгийн газраас 700.0 сая ам.доллартой тэнцэх Солонгос вонын хөнгөлөлттэй зээлийг 0.2 хувийн хүү, зээлийн эргэн төлөх хугацаа 30 жил. Үүнээс үндсэн төлбөрөөс чөлөөлөгдөх хугацаа 10 жилийн нөхцөлтэйгөөр авах асуудлыг тусгаад байгаа бөгөөд энэхүү зээлийн 200.0 сая ам.долларын эх үүсвэр нь хоёр улсын Засгийн газар хооронд 2011 онд тохиролцсон ашиглагдаагүй зээлийн үлдэгдлийн хугацааг сунгаж 500.0 сая ам.доллар шинээр авахаар тохирч буй зээлийн эх үүсвэр болно. 
 
Шинээр авах зээлийн эх үүсвэрийг Монгол Улсын Засгийн газар нэн тэргүүнд шийдвэрлэх шаардлагатай байгаа Улаанбаатар хотын агаарын бохирдол, орчны асуудлыг шийдвэрлэхэд зарцуулахаар төлөвлөж байна. Хэлэлцээр нь Монгол Улсын олон улсын гэрээний тухай хуулийн 8 дугаар зүйлийн 1.2-т заасны дагуу гадаад улсын болон олон улсын банк, санхүүгийн байгууллагаас авах зээлийн ерөнхий нөхцөлийн талаархи олон улсын гэрээ тул Улсын Их Хурлаар соёрхон батлуулах шаардлагатай юм. 
 
Иймд ерөнхий хэлэлцээрийг соёрхон батлуулах тухай хуулийн төслийг хэлэлцэн шийдвэрлэж өгнө үү. 
 
Анхаарал тавьсанд баярлалаа. 
 
О.Содбилэг: - За баярлалаа. Хуулийн төсөлтэй холбогдуулан асуулт асуух гишүүд байвал нэрээ өгнө үү. Б.Бат-Эрдэнэ гишүүн. С.Батболд гишүүн микрофон өгье. 
 
С.Батболд: - Энэ бас одоо энэ маш бага хүүтэй 0.2 хувийн хүүтэй. Эргэн төлөгдөх хугацаа нь 30 жилийн. За байз үндсэн төлбөрөөс чөлөөлөгдөх хугацаа нь 10 жил гэсэн одоо маш сайн нөхцөлтэй зээлийг Засгийн газар байгуулж зээлийн энэ хэлэлцээ хийж байна л даа. Тэгээд энийг одоо бүрэн дэмжиж байгаа юм. Энэ миний ярих гээд, асуух гээд байгаа зүйл бол энэ зээлийн дэмжиж үр дүнтэй байгаасай гэсэн энэ чиглэлээс нь асууя гэж бодож байгаа юм. Яагаад вэ гэхээр 2011 онд манай Засгийн газар Солонгосын Засгийн газартай тухайн үедээ 300.0 сая долларын зээл, хөнгөлөлттэй зээл яг ийм нөхцөлтэйгөөр авах ийм гэрээ хэлцэл байгуулаад ингээд 2012 онд энэ гэрээ хэлцэл маань хийгдээд. Тэгээд дараа нь засаг солигдоод явчихсан. Эндээс бид одоо ганц нэг шийдвэр гаргаж байсан. 
 
Эрүүл мэндийн салбарт оношилгооны төв гээд байгуулах энэ шийдвэр гаргаад ингээд цаг хугацааны хувьд шилжээд дараагийн Засгийн газар луу шилжсэн. Тэр хугацаанд энэ зээл маань одоо өнгөрсөн 5 жил ашиглагдаагүй байсан харамсалтай нь. Дотроо бодлогоо гаргаагүй юм уу. Ямар учиртай. Ийм хөнгөлөлттэй, ийм урт хугацаатай ийм үр өгөөтэй зээлийг Солонгосын талаас олгоод байхад өмнөх Засгийн газар нь гэрээ хэлэлцээрээ байгуулаад авчихаад байхад үүнийг ажил болгоогүй. Ажил болгоогүй. Тэгээд тэгсэн мөртлөө хажуугаар нь асар өндөр хүүтэй богино хугацааны, бараг арилжааны зээлүүдийг одоо өнгөрсөн хэд жил нэлээн авлаа шүү дээ. 2012-2016 онд. 
 
Тэгэхээр одоо би Засгийн газраас асуух гээд байгаа зүйл бол энэ зээлийнхээ өмнөх энэ алдаагаа давтахгүй байх хэрэгтэй. Энэ зээлийг үр өгөөжтэй байлгах хэрэгтэй. Түргэн шуурхай авч ашиглах хэрэгтэй. Одоо энэ утааны болон орон сууцжуулах олон чиглэлээр гээд ярьж байх шиг байна. Тэгээд сая өмнөх зээл дээр ч гэсэн энэ техник, эдийн засгийн үндэслэлээ боловсруулаагүй гээд энэнээсээ болдог гээд. 
 
Тэгэхээр энэ чадавхиа маш эрчимтэй одоо хөгжүүлээд энэ олдож байгаа боломж, тэр дотроо ийм урт хугацаатай хөгжлийн энэ зээлүүдээ бол ажил болгох тал дээр онцгой анхаарах хэрэгтэй. Тэгэх юм бол цааш цаашдын энэ нөхцөл нь бас нэг энэ зээл маань ч гэсэн үргэлжлээд нэмэгдээд явах ийм чиг хандлага харагдаж байна шүү дээ. Нэмээд одоо сая Ерөнхий сайдын айлчлалаар 700.0 сая болгоод 500.0 саяыг шинээр нэмээд авчихсан. Энэ 500.0 сая доллараа одоо ашиглах энэ ажил, бэлтгэл ажил. 
 
Мөн энэний гэрээ хэлцэл, энийг одоо соёрхон батлах ажил, энэ ажил маань бол түргэн шуурхай энэ хугацаандаа бодитой, Засгийн газрын энэ үйл ажиллагааны хугацаандаа хэрэгжих ийм нөхцөл боломж. Нэг үгээр хэлэх юм бол зээлээ аваад зээлээ ажил болгоод үр дүнг нь гаргах ийм нөхцөл боломж байгаа юу. Энэ зээлийг 500.0 саяын ажлыг тавьж байхад энэ яаж шийдэгдсэн бэ гэдгийг ийм судалгаа тооцоо бэлтгэл ажиллагаа хангагдаж байгаа юу? Энэ асуудлыг оруулж ирж байгаа учраас гэж ингэж тодруулж асуумаар байгаа юм. 
 
О.Содбилэг: - Ч.Хүрэлбаатар сайд. 
 
Ч.Хүрэлбаатар: - Сая Ерөнхий сайдын айлчлалын үеэр 500.0 сая долларыг тэр нэн хөнгөлөлттэй нөхцөлөөр авна. Үүнийгээ Улаанбаатар хотын агаарын бохирдол, орчны асуудлыг шийдвэрлэхэд зарцуулна гээд ерөнхий байдлаар нь ярьсан. Үүнээс гадна одоо С.Батболд сайдыг Монгол Улсын Ерөнхий сайд байхад олж ирсэн, авсан бас яг энэ төслөөр авсан 300.0 сая долларын 200.0 сая доллар нь ашиглагдаагүй байсан. Нөгөө тэр үед 1.5 тэрбум долларын Чингис бондын мөнгө орж ирсэн. Тэгээд тэрийгээ зарцуулах гээд бусад зээлүүд бол нэлээд яваагүй ийм нөхцөл бол байгаа гэдгийг би хэлье. 
 
Тэгээд 200.0 саяыг нь бас яагаад оруулж ирж байгаа юм бэ. Энэ чинь нөгөө хугацаатай байдаг. Тэр хугацаа нь бас дуусаж байгаа учраас дахиж энэ дээр хэлэлцээрийн үеэр ярьж ойлголцсон байгаа юм. 
 
Энэ бол зээлийн ерөнхий хэлэлцээр. Яг юун дээр авч хэрэгжүүлэх вэ гэдгээ бол энэ ерөнхий нөхцөлийн дараагаар 3 сард Солонгос, Монголын Засгийн газар хоорондын комисс, хороо хуралдана. Тэр дээрээ нарийвчилж одоо асуудлыг ярина. Энэ асуудлаар одоо Засгийн газраас манай Н.Цэрэнбат сайд бас ахлаад явж байгаа гэдгийг бас Та бүгдэд хэлье. Зээлийн ашиглалтын үр ашиг хурдан шуурхай авч ажиллах тал дээр гол анхаарал тавьж ажиллана. Сангийн яамны зүгээс. 
 
О.Содбилэг: - Б.Бат-Эрдэнэ гишүүн. 
 
Б.Бат-Эрдэнэ: - За баярлалаа. Би нэгдүгээрт ерөнхийдөө энэ 2012-2016 оны хооронд арилжааны чиглэлийн богино хугацаатай, өндөр хүүтэй энэ зээл, бондуудыг их авч ашигласан л даа. Тэгээд яах вэ энийг бол нэлээн шалгаж үзлээ, асуулаа, тодрууллаа. Зарим зүйл нь бол тодорхой болохгүй л байгаа юм. Яагаад гэвэл энэ эрх мэдэлтэй, Их Хуралд сууж байгаа пүүс, компанийн эзэд аваад залбирчихсан, хүртчихсэн. Тэр зээлүүдээ бол Монгол мөнгөөр аваад улс бол доллараар нь төлж байгаа. Тэр долларын ханшийн зөрүүг бол ард түмэн бид төлж байгаа. Төсөвтөө суулгаад ингээд төлж байгаа. 
 
Тэгэхээр зэрэг одоо энэ авч байгаа зээлүүд маань ерөнхийдөө одоо нөгөө зээлийн нэг хүлээн зөвшөөрөгдөх тааз гэж бид бол энэ Ардчилсан нам, Шударга ёс эвслийг Засгийн эрх барьж байхад бид өдөр болгон ярьж байсан сэдэв бол энэ шүү дээ. Тэгэхээр энэ өрийн тааз зөвшөөрөгдөх хэмжээ ер нь ямар хэмжээнд байгаа юм бэ? Тэрийг одоо нэг хэлж өгөөчээ гэж. 
 
Хоёрдугаарт, түрүүн Ч.Хүрэлбаатар сайд хэллээ. Өмнө нь одоо нэн хөнгөлөлттэй нөхцөлтэй, урт хугацаатай ийм зээлийг бүрэн гүйцэд ашиглаж чадахгүй, ашиглахгүй мөртлөө 1.5 тэрбум долларын Чингис бонд богино хугацаатай 4, 5 хувийн хүүтэй, 4, 5 жилийн хугацаатай ийм зээлийг болохоор зэрэг үрэн таран хийгээд ингээд зараад дуусчихсан. Тэгээд одоо бол өмнө нь ашиглаагүй үлдсэн 200.0 сая доллар хугацаа дуусах гээд байгаа учраас сая яригдсан 500-тайгаа нийлүүлээд ингээд 700.0 сая долларыг одоо авч ашиглах юм байна гэж. 
 
Тэгэхээр энэ 500.0 сая долларын зээлийг Солонгосоос авч ашиглах асуудал бол өмнөх Засгийн газрын үед яригдаж байсан ийм асуудал. Тэгээд бас одоо түрүүн бид нар сая Азийн хөгжлийн банкны зээлийн асуудал ярьдагтай адилхан ингээд шинэ гарч ирж байгаа Засгийн газар бол энэ өмнөх Засгийн газрынхаа гаргасан бодлогыг өөрчилчихөөд байгаа юм билээ л дээ. 
 
Тэгэхээр үүнийгээ одоо яах юм бэ? Эргэж анхаарч үзэх юм уу? Олон төсөл, хөтөлбөрүүд нөгөө жагсаалтаараа оруулж ирээд батлагдсан юмнаас бол жагсаалт нь хасагдсан байгаа юм байна лээ. 
 
Ерөнхий одоо тавьж байгаа зорилго чиглэлд нь бол нийцээд байдаг. Тэгтэл тэр төсөл, хөтөлбөр дотроос хасагдсан ийм юмнууд байна. Тэрийгээ эргэж анхаарч үзэх юм уу, яах юм гэдэг ийм асуудлыг би асууя. 
 
Гуравдугаарт нь, хамгийн сүүлд энэ Засгийн газраас ажил хариуцаж байгаа улсууд байгаа юм байлгүй дээ. Нөгөө Х.Баделхан маань харагдахгүй байгаад байх юм. Энэ орон сууцтай холбоотой асуудал чинь ямар байгаа юм бэ? Ер нь судалгаа хийж үзээд иргэд маань одоо энэ орон сууц худалдан авах ийм боломжтой иргэд нь ямар хэмжээнд байгаа юм. Тэрийгээ тооцож үзсэн юм байна уу, үгүй юу? Одоо сүүлийн үед яваад байгаа мэдээллээр бол 30 гаруй мянган орон сууц бэлэн эзнээ хүлээгээд одоо ашиглалтад орсон бэлэн байж байна. Цаана нь бол тун удахгүй одоо төдий хэмжээний ийм орон сууцыг бол одоо бэлэн болгох бололцоо байна гэж. Гэтэл тэр орон сууц нь борлогддоггүй. 
 
Дээр нь одоо энэ 500.0 сая долларын зээлийг бол дахиад орон сууц барихтай холбоотой ийм асуудал яригдана гээд байх юм. Тэгэхээр чинь бид одоо бодит хөрс дээрээ бууж ирж байж хүн амын маань одоо амьжиргааны түвшин ямар байна, орлого нь ямар байгаа юм, орон сууц авах бололцоотой улсууд нь ямар байна вэ. Эсвэл одоо энэ том бодлоготойгоо ипотекийн зээл, одоо зээлээр орон сууцжуулах энэ ажилтайгаа уяж өгөх юм уу, яах юм?
 
Тэгэхдээ ипотекийн зээл гэдэг чинь бол бас л одоо орлоготой холбоотой. Нэг гэр бүлийн хоёр хүний одоо авч байгаа цалин орлоготой нь уяж байж л одоо энэ асуудлыг шийдэж байсан шүү дээ. Тэгэхээр зэрэг бодит юм нь дээрээ л тулгуурлаж байж ажил, асуудалд хандмаар юм шиг санагдаад байгаа юм. Ийм 3 асуудалд нэг хариулт өгөөч. 
 
О.Содбилэг: - Ч.Хүрэлбаатар сайд. 
 
Ч.Хүрэлбаатар: - Эхний асуултад хариулъя. Энэ өрийн таазын хэмжээ бол үнэхээр бас анхаарал татсан, байнга анхаарч явах ёстой ийм зүйлийн нэг бол үнэн. Сүүлийн 2012 оноос хойш тасралтгүй өсөж байсан энэ өрийн тааз өнөөгийн үнэ цэнээр энэ 2017 оны төгсгөлөөр, биш ээ 2018 оны эхний нэг сарын байдлаар анх удаагаа 2 пунктээр бууж дотоодын нийт бүтээгдэхүүнд эзлэх хувь нь 75.0 хувьд хүрсэн. 
 
Сангийн яамны зүгээс энэ өрийн босгыг, өрийн дарамтыг бууруулах чиглэлээр нэлээд арга хэмжээ бас зохион байгуулж байгаа. Нэн ялангуяа төсөв дотор байгаа энэ өндөр хүүтэй зээлүүдийг, өндөр хүүтэй үнэт цаасуудыг Засгийн газар буцааж худалдаж авах ажлыг бол нэлээн эрчимтэй хийсэн. Ингээд энэ 2017 оны 12 дугаар сард бид нар нийтдээ 370.0 тэрбум төгрөгийн 10 жилийн, 18 жилийн, 17 жилийн, 16.85 хувийн хүүтэй үнэт цаасуудыг бүгдийг нь худалдаад авчихсан. Одоо дахиад өндөр үнэтэй байгаа үнэт цаасуудыг буцааж худалдаж авах чиглэлээр Засгийн газар арилжааны банкуудтай ажиллаж байгаа. 
 
Засгийн газрын зүгээс энэ 2018 ондоо арилжааны банкуудаас өндөр хүүтэй зээл худалдаж авахгүй гэдэг, үнэт цаас авахгүй гэдэг ийм бодлогыг барьж явж байгаа. Цаашдаа өрийн босгыг бид нар буулгана. Өр авбал саяынх шиг ийм нэн хөнгөлөлттэй ийм зээлийг авах дээр анхаарал тавьж ажиллаж байгаа гэдгийг би хэлье. 
 
Энэ бол зээлийн ерөнхий хэлэлцээр. 3 сард бол энэ хоёр Засгийн газар хоорондын хэлэлцээр одоо яригдана. Тэр үед одоо энэ дотроо яг ямар зээлийг авч ашиглах вэ гэдгээ бол Солонгосын талтайгаа тохиролцож ингэж явдаг. Бид нар аливаа нэгэн зээлийг авахдаа нөгөө талаасаа тавигдаж байгаа бас тодорхой шаардлагуудыг ярилцаж, хэлэлцэж, ойлголцож байж авдаг гэдгийг та бид бас сайн мэдэж байгаа байх. 
 
Тэгээд энэтэй холбоотой үр ашигтай холбоотой асуудлуудыг яг тэр нарийн төсөл орж ирэхээр Б.Бат-Эрдэнэ гишүүнээ танд тодорхой тайлбарлая. Яг орон сууц гэсэн зүйл одоогоор яригдаж байгаа. Яг яаж, ямар нөхцөлтэй, хаана гэдэг нь бол одоохондоо арай л эцэслэгдэж шийдвэрлэгдээгүй байгаа гэдгийг би хэлье. 
 
О.Содбилэг: - Би нэмж нэг юм асууя гэж бодож байна. Сая Солонгосын талтай гэрээ хэлэлцээр хийгээд ирсэн. Энэ зээлийн гэрээг одоо соёрхон батлах гэж байна. 
 
Тэгэхээр яг бодитой нэмж хэлэлцээрүүд явагдах юм байна. Тийм ээ. Ямар нөхцөлөөр юунд зарцуулах вэ гэдгийгээ. Тэр дээр бол Засгийн газрын яах вэ олон нийтэд өгч байгаа, хэвлэл мэдээлэлд өгч байгаа мэдээллээс хүртэл харахад утаатай тэмцэх орон сууцжуулахад ашиглана гэж байгаа юм. Орон сууцны одоо нэмж жишээлбэл хороолол барилаа гэхэд дэд бүтцийнхээ асуудлыг ер нь яаж Засгийн газар оруулж байгаа юм бэ? Энэ зээлээсээ бас тэр нь төлөгдөөд явах юм уу, эсвэл цэвэр байшин, орон сууцанд ороод явах юм уу? Жишээлбэл, дулаан цахилгааны эх үүсвэрийн асуудал яригдаж байгаа. Тийм ээ. Тэр дээр ямар байр суурьтай байгаа юм гэсэн нэгдүгээр асуулт байна. 
 
Хоёрдугаарт нь болохоор энэ хэлэлцээр хийгдээд явахаар өрийн тааз маань яг ямар болох вэ? Энэ чинь соёрхон батлаад хэлэлцээрүүд хийгдээд зээл авагдаад явахаар өрийн таазандаа хэр ойртож очиж байгаа вэ гэсэн мэдээллийг өгнө үү гэж хоёр асуулт байна. 
 
Ч.Хүрэлбаатар сайд. 
 
Ч.Хүрэлбаатар: - О.Содбилэг гишүүний асуултад хариулъя. Яг тэр эхний орон сууцтай холбоотой асуудлаар бол яг эцсийн байдлаар нөхцөл байдал нь яригдаагүй. Зүгээр одоо бол ийм саналууд явж байгаа. Тэгээд нарийвчлаад яригдахаар одоо та бүгдэд хэлье. Хэрвээ тэр орон сууцны тухай асуудал яригдвал дэд бүтэцтэй холбоотой асуудлуудыг бас тодорхой яригдах байх. Яригдаагүй байгаа учраас одоо би энэ дээр тайлбарлаж хэлэх боломжгүй байна гэдгийг хэлье. 
 
Өрийн босго дээрээ ер нь хэр ойртсон бэ гээд ингэхээр одоо бол тэр хуулиараа дотоодын нийт бүтээгдэхүүний 85.0 хувьтай тэнцүү хэмжээнд байх ёстой. Сая авсан. Яг өнөөдрийн байдлаар бол энэ 75.0 хувьтай байгаа. 10 пунктын нөөц боломж бий. 
 
Зүгээр энэ дээр ингээд зээлийн гэрээ тухайлбал ингээд 500.0 сая гээд одоо өнөөдөр батлагдлаа гэнгүүт шууд өр бол 500-гаар нэмэгдэхгүй. Яг ашиглагдсан хэмжээгээрээ өр зарцуулалт явагддаг ийм учиртай гэдгийг би тайлбарлая. 
 
О.Содбилэг: - Хуулийн төсөлтэй холбогдуулан үг хэлэх гишүүд байвал нэрээ өгнө үү. Ж.Батзандан гишүүнээр тасалъя. Д.Оюунхорол гишүүн. 
 
Д.Оюунхорол: - Энэ төслийг бол дэмжиж байна. Энэ бас одоо жилийн 0.2 хувийн хүүтэй. Эргэн төлөх хугацаа нь 30 жил. Үндсэн төлбөрөөсөө бас 10 жилийн хугацаатай чөлөөлөгдөх ийм сайн зээл. Энэ зээл бол нэлээн урт удаан хугацаанд яригдсан. Ж.Эрдэнэбатын Засгийн газрын үед ч энэ зээл яригдсан. Тэр үед бол одоо Ерөнхий сайдын айлчлал хийгдэх байсан. Солонгосын Засгийн газар огцроод Ерөнхий сайд нь солигдсонтой холбоотой тухайн улс орны дотоод нөхцөл байдлаас шалтгаалаад ер нь бол айлчлал нь хойшилж байсан. Тэгээд энэ асуудал яригдаагүй. Тухайн үед одоо Ц.Мөнх-Оргил сайд Гадаад сайд байсан. Ц.Мөнх-Оргил сайд бас энэ асуудлаар Солонгосын талтай энэ зээлийн асуудлаар мөн бас тэр үед ярилцаж байсан. Ийм одоо урт түүхтэй зээл. 
 
Сая Монгол Улсын Ерөнхий сайд У.Хүрэлсүх сайд маань айлчлаад энэ асуудлыг бол бас үзэглээд шийдвэр нь гараад ингээд бэлэн болоод ирсэнд талархаж байгаа. Энэ зээлийг ер нь агаар, орчны бохирдлыг бууруулах, Улаанбаатар хотыг одоо утаанаас салгахын тулд орон сууцжуулах хөтөлбөрийг хэрэгжүүлэх нь бол бидний нэг номерын ажил байгаа. Ер нь утаанаас салъя гэвэл бид нар амиа аргацаасан олон ажлуудыг хийх биш ер нь цаашдаа Улаанбаатар хотын төвлөрлийг сааруулах, орон сууцжуулах хөтөлбөрийг хэрэгжүүлэх энэ ажлаа бодитой хийх ёстой. Энэ арга хэмжээндээ зориулна гэж Монгол Улсын Ерөнхий сайд У.Хүрэлсүх Монгол Ардын Намын бүлэг, олон нийт, хэвлэл мэдээллийн хэрэгслүүдээр үүнийгээ сурталчилсан. 
 
Тийм учраас зээлийн задаргаа, зээлийн үр өгөөжийн асуудал дээр үнэхээр хүний нүдэнд харагдахаар, гар баригдахаар тийм бүтээн босголтын ажил болоход төр бүхэн зориулагдаасай гэж бодож хүсэж байна. Тийм учраас энэ асуудал дээр илүү анхаарлаа хандуулж зээлийн үр өгөөжийг сайжруулах, тэр тусмаа Улаанбаатар хотын төвлөрлийг сааруулах энэ түгжрэлээс болж үүсэж байгаа бухимдлаа бууруулах, энэ нийслэл хотын хүн амыг одоо 1.3 сая хүн өнөөдрийн байдлаар амьдарч байна гэсэн ийм статистик гарсан байгаа. Тэгэхээр үүнийгээ харин саармагжуулахад энэ орон сууц хөтөлбөрийг хэрэгжүүлэхэд зориулагдаасай гэж бодож байгаа юм. 
 
Бид нар их задгай байдлаар олон зүйлд зарцуулаад ер нь болсон ч юм шиг, болоогүй ч юм шиг олон ажлыг битгий дутуу сэглэж хийгээсэй. Энийгээ бол яг нэг бодитой зүйл рүү зарцуулаад хийчих нь зөв юмаа гэж бодож байна. Тийм учраас ер нь бол цаашдаа энэ тогтвортой хөгжлийн зорилтыг хангахад хэнийг ардаа орхихгүй, үлдээхгүй байх замаар ажлын байрыг бий болгож, ядуурлыг бууруулах, одоо иргэдийн амьжиргааг дээшлүүлэх ийм зүйлдээ зориулаасай гэж бодож байгаа юм. 
 
Тийм учраас орон сууц төсөл хөтөлбөртөө энэ зээлээ бодитойгоор нь одоо хэрэгжүүлэхэд оруулаасай гэж бодож байгаа юм. Ер нь бол Монгол Улсын гадаадын улс орнуудаас авч байгаа урт хугацаатай бай ирээдүй хойч үедээ үлдээж өгч байгаа энэ зээл, өрийн таазаа нэмж байгаа энэ асуудал нь бол бодитой ажил, бодитой хөгжлийн тодорхой асуудлуудыг шийдсэн байх нь бол зөв. Ийм байдлаар өр зээлээ авдаг, зарцуулдаг байгаасай гэж бодож байгаа юм. Тийм учраас энэ төслийг ийм хэлбэрээр одоо хэрэгжүүлээсэй гэж орон сууцын хөтөлбөрийг одоо хэрэгжүүлэхэд Улаанбаатар хотын төвлөрлийг сааруулах, Улаанбаатар хотын ойролцоох дагавар хотыг бий болгох дэд бүтцийн асуудлыг нь шийдвэрлэхэд энэ төслийг зориулаасай гэж хүсэж байна. Баярлалаа. 
 
О.Содбилэг: - Б.Энх-Амгалан гишүүн. 
 
Б.Энх-Амгалан: - Монгол Улс өмнө нь богино хугацаатай, өндөр хүүтэй арилжааны зээл авдаг байсан. Одоо урт хугацаатай, бага хүүтэй хөгжлийн зээл авдаг болж. Энэ бол сайн зүйл. Ялангуяа одоо энэ Бүгд Найрамдах Солонгос Улстай тохиролцсон зээлийн асуудал бол 0.2 хувийн хүүтэй, 30 жилийн хугацаатай, эхний 10 жилдээ төлбөрөөс чөлөөлөгдсөн ийм зээл. Ийм зээл дэлхий дээр одоо хаана ч байхгүй. Тэгэхээр энэ бол хөгжлийн зээл. Хөгжлийн зээлээр Монгол Улсын хөгжлийг түргэтгээсэй гэж хүсэж байна. Энэ бол энэ Засгийн газрын үед хийсэн маш том ахиц дэвшилтэй, үр дүнтэй ийм ажил боллоо гэж үзэж байна. 
 
Тэгэхээр бид нар энийг яах ёстой вэ гэхээр зэрэг Улаанбаатар хотыг утааг орчны бохирдлыг бууруулахад зарна гэж ингэж үзэж байгаа. Утаа үүсгэдэг 4 эх үүсвэр бий. Нэг дэх нь 200 мянган айлын яндан байгаа. Хоёр дахь нь 400 мянган автомашин байгаа. Гурав дахь нь 30 мянган бага оврын зуух байгаа. Дөрөв дэх нь гэр хороололд байдаг хог хаягдлын овоолго байгаа. Энэ дөрвийг арилгахын тулд зөвхөн энэ зээлийг ганцхан орон сууц барихад биш хогны үйлдвэр байгуулахад хуучин ашиглалтын шаардлага хангахгүй болчихсон энэ автомашинуудыг солиход, өөрчлөхөд, сайжруулахад анхаарах. Мөн түүнчлэн энэ 200 мянган янданг бууруулах. 30 мянган энэ бага оврын зуухыг солих асуудал дээр анхаараасай гэж. Утааны эх үүсвэртэй тэмцэхэд анхаараасай гэж ингэж бодож байна. 
 
Бид нар дэд бүтцийнх нь асуудлыг шийдчихвэл орон сууц барих асуудлыг манай хувийн компаниуд, барилгын компаниуд хийчихнэ. Тийм учраас энийг үр дүнтэй сайн төсөл, хөтөлбөрт зараасай. Ялангуяа утааг Улаанбаатар хот бүрэн бууруулах. Утаа гарсан хойно нь утаанаас хамгаалах биш утааны эх үүсвэртэй утааг үүсгэгчтэй тэмцэхэд анхаараасай гэж ингэж хүсэж байна. Энэ ажилд одоо Засгийн газар ялангуяа одоо салбарын сайдууд маш хариуцлагатай тооцоо судалгаатай, төлөвлөлт эдийн засгийн үндэслэлтэй ажиллаасай гэж хүсэж байна. Баярлалаа. 
 
О.Содбилэг: - Ж.Батзандан гишүүн. 
 
Ж.Батзандан: - Зээлийг бол янз бүрээр нь авч байна. Чингис бонд зээл байсан. Самурай зээл байсан. Одоо бид нар Азийн хөгжлийн банк, Солонгос Улсаас 2 их наядтай тэнцүү хэмжээний зээл авахаар ерөнхий хэлэлцээрээ батлах гээд сууж байна. 
 
Тэгэхээр энэ Солонгосын зээлийг 200.0 сая доллартай тэнцүү хэмжээний зээлийг С.Батболдын Засгийн газрын үед ярьсан юм. Тэгээд Н.Алтанхуягийн Засгийн газар ашиглаж чадаагүй юм. Ч.Сайханбилэгийн Засгийн газар нь ч ашиглаж чадаагүй. Ж.Эрдэнэбатын Засгийн газрыг давуулаад У.Хүрэлсүхийн Засгийн газар дээр ирээд хэмжээ нь 700.0 сая болоод явж байгаа юм. Одоо урьдчилаад 500.0 саяыг нь өгье гэж байна. 
 
Энэ 2011 онд яригдаж байсан 200.0 сая яагаад ашиглагдаагүй юм бэ? Ямар шалтгаан байсан юм бэ? Хэрэггүй байсан юм уу. Аль эсвэл Чингис бонд байсан учраас ашиглагдахгүй байсан юм уу? Энийг нэг хэлж өгөөч. Чингис бондоос бага хүүтэй л байгаа шүү дээ энэ. Тийм биз. Урт хугацаа. Энийг нэг тайлбарлаж өгөөч. 
 
Хоёрдугаарт, утааг арилгах тухай асуудалд утааг арилгахад Солонгосын 500.0 сая долларыг зарцуулна гэж байгаа. Өмнөх Засгийн газрын бодлогуудын үргэлжлэл маш чухал байгаа юм. Монгол Улсын Засгийн газар, У.Хүрэлсүхийн Засгийн газар гэдэг бол Монгол Улсын өмнөх Засгийн газруудын үргэлжлэл байгаа юм. Тэгэхээр дахин төлөвлөлтийн ажлууд, ашиглалтын шаардлага хангахгүй байгаа барилга байгууламжийг шинэчлэх ажлууд энэ зээлийн хүрээнд явах байх гэж би найдаж байгаа. 
 
Зуух тараах ч гэдэг юм уу, утаагүй түлш гэдэг үлгэрүүдэд энэ зээлийг тараагаад дуусгачихгүй байх гэж би найдаж байгаа. Энэ дээр Сангийн сайдыг Засгийн газрын нөхдийг онцгой анхаарч ажлаа хийгээрэй гэж би хэлье. 
 
Энэ зээл хөгжлийн зээл байх уу, хөгжлийг хойш нь татах зээл байх уу гэдэг бол Засгийн газраас шийдвэр гаргагчдаас шууд хамаарна шүү. Эргэн төлөгдөх нөхцөлтэйгөөр энэ зээл явж байгаа. Экспортыг дэмжиж чадвал хөгжлийн зээл байна. Ажлын байрыг бий болгож чадвал энэ зээл хөгжлийн зээл байна. Буцаад энэ зээл өөрөө өөрийгөө нөхөх чадвартай зөв хөрөнгө оруулалтад орвол хөгжлийн зээл байна. Тийм учраас энэ дээр онцгой анхаараарай гэдэг үгийг хэлье. Тэгээд асуултдаа хариулт авъя. 
 
О.Содбилэг: - Сая бол үг хэлэх гишүүдийн нэр явсан учраас Ж.Батзандан гишүүний асуултад хариулах боломжгүй байна. Ингээд хуулийн төсөлтэй холбогдуулан үг хэлэх гишүүд үг хэлж дууслаа. 
 
Би нэг ганц хоёр зүйл нэмж хэлмээр байна. Энэ гадаадын зээл, хэлэлцээрийг бол албан ёсны орчуулгыг нь Сангийн яам өөрөө хийдэг. Олон улсын гэрээний тухай хуулийн 7 дугаар зүйлийн 7.5-ын дагуу Сангийн яам өөрөө хийдэг юм билээ. Тэгэхээр энэ зарим гэрээний орчуулгын үг үсгэнд та бүхэн бас анхаараарай гэж би хэлмээр байна. Жишээлбэл, түрүүний бид нар ярьж байсан Азийн хөгжлийн банкны энэ гэрээний дүнгийн хоёр хэсгийнх нь Монгол орчуулга дээр нь үгийн алдаа гарсан байна лээ. “Гурван зуун гучин гурван сая ам.доллар” гэдэг үг байх нь “гурав” гэдэг нь байхгүй. 330.0 сая ам.доллар гээд. Тоогоороо бол зөв гарсан байх жишээтэй. Ийм зүйл дээрээ та бүхэн анхаараарай гэж би хэлмээр байна. 
 
Тэгээд ер нь бол зөвшилцөхөд бас орж байсан асуудал ч гэсэн өнөөдөр ингээд нэлээн халуухан сэдэв боллоо манай Байнгын хороон дээр. Засгийн газрын зүгээс энэ зээл, тусламж, гэрээ хэлэлцээний, ялангуяа энэ мөнгөн дүнгийн задаргаануудыг урьдчилж Байнгын хорооны гишүүд, Их Хурлын гишүүдэд өгч танилцуулах боломж олгож энэ асуудлыг хэлэлцүүлэхээр оруулж байгаарай гэдгийг бас сануулмаар байна. 
 
Ингээд санал хураалт явуулъя. “Эдийн засгийн хамтын ажиллагааны сангаас 2017-2019 онд авах зээлийн тухай” Монгол Улсын Засгийн газар, Бүгд Найрамдах Солонгос Улсын Засгийн газар хоорондын ерөнхий хэлэлцээрийг соёрхон батлах тухай хуулийн төслийг дэмжье гэсэн томъёоллоор санал хураалт явуулна. Гишүүд саналаа өгнө үү. 
 
Санал хураалтын дүнг танилцуулъя. 9 гишүүн дэмжиж, 2 гишүүн татгалзаж, 81.8 хувийн саналаар дэмжигдлээ. 
 
Хуулийн төслийг хэлэлцсэн талаархи Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд Б.Энх-Амгалан гишүүн танилцуулъя. 
 
Дөрөв. Бусад. Консулын газар нээн ажиллуулах тухай асуудал /зөвшилцөх/
 
Өнөөдрийн дөрөвдүгээрх асуудалдаа оръё. Консулын газар нээн ажиллуулах тухай асуудал. Зөвшилцөх. Санал, дүгнэлтийг Засгийн газар хүргүүлсэн байгаа. Ажлын хэсгийг танилцуулъя. Д.Цогтбаатар Гадаад харилцааны сайд, Н.Анхбаяр мөн яамны Төрийн захиргааны удирдлагын газрын захирал, Д.Даваасүрэн дарга байгаа. Төрийн нарийн бичгийн дарга. Н.Анхбаяр дарга бас байна. Төрийн захиргааны удирдлагын газрын захирал, Я.Ариунболд мөн яамны Консулын газрын захирал, Г.Байгалмаа Хөрш орнуудын газрын дэд захирал гэсэн ажлын хэсгийн бүрэлдэхүүн хүрэлцэн ирсэн байна. 
 
Төслийн талаархи танилцуулгыг Улсын Их Хурлын гишүүн, Засгийн газрын гишүүн Гадаад харилцааны сайд Д.Цогтбаатар хийнэ. Ажлын хэсгийн 2 дугаар микрофоныг нээж өгнө үү. 
 
Д.Цогтбаатар: - Байнгын хороон дарга, эрхэм гишүүд ээ, 
 
Засгийн газрын 2016-2020 оны үйл ажиллагааны хөтөлбөрт хилийн чанадад ажиллаж, амьдарч сурч байгаа иргэдийнхээ хууль ёсны эрх, ашиг сонирхлыг тууштай хамгаалж, эрх нь зөрчигдсөн тохиолдолд хууль эрх зүйн туслалцааг шуурхай үзүүлж иргэний бүртгэл, нотариатын болон консулын үйлчилгээний хүртээмж чанарыг сайжруулна гэж заасан байгаа. 
 
Энэ зорилтын хүрээнд Бүгд Найрамдах Хятад Ард Улсын Манжуур хотод Монгол Улсын Консулын газар нээн ажиллуулах саналыг Засгийн газраас Улсын Их Хуралтай зөвшилцөх зорилгоор хэлэлцүүлж байна. 
 
Манжуур хот нь гурван улсын хил бүс нутагт байршилтай боомт хотоос гадна Улаанбаатар, Манжуур чиглэлд “Хүннү эйр” ХХК долоо хоногт 5 удаа шууд нислэг үйлддэг. Аялал жуулчлалын зорилгоор манай иргэд олноор зорчдог бөгөөд цаашид улам өсөх магадлалтай. Мөн Сүмбэр, Рашаан, Хавирга, Ар хашаат, Баянхошуу, Өвдөг, Ханги, Мандал боомтуудаар зорчиж буй иргэдийн эрх ашгийг хамгаалах, зөрчигдсөн тохиолдолд дэмжлэг туслалцаа үзүүлэхэд газар зүйн хувьд ойр байршилтай болно. 
 
Хайлаар дахь Консулын газрыг татан буулгаж Консулын тойргийг Эрээн дэх Консулын газарт хариуцуулснаар Манжуур орчмын нутаг дэвсгэрт Консулын үйлчилгээний хүртээмж муудаж Эрээн дэх Консулын газрын виз олгох болон Консулын үйлчилгээний ачаалал эрс нэмэгдэж байна. 
 
Манжуур хотод Консулын газар нээх асуудлыг Хятадын тал дипломат шугамаар тавьж яриа хэлэлцээг эхлүүлсэн бөгөөд тус газрыг нээх, үйл ажиллагааг нь эхлүүлэхтэй холбоотой зардлыг 2018 оны төсвийг батлуулахдаа шийдвэрлүүлсэн болно. Иймд асуудлыг хэлэлцэн шийдвэрлэж өгөхийг хүсье. 
 
О.Содбилэг: - Баярлалаа. Хэлэлцэж байгаа асуудалтай холбогдуулан асуулт асуух гишүүд байвал нэрээ өгнө үү. Д.Оюунхорол гишүүнээр тасалъя. Б.Энх-Амгалан гишүүнд микрофон нээж өгье. 
 
Б.Энх-Амгалан: - Гадаад харилцааны сайдаас ганцхан асуулт байна л даа. Хайлаар дахь Консулын газрыг өмнө нь бол үйл ажиллагааны ачаалал багатай гээд бид нар түр хугацаагаар хаасан байсан. Энэ цаашдаа үргэлжилж ажиллах уу? Эсвэл бүр ажиллахгүй болох уу? Хайлаар дахь Консулын газрын энэ асуудал Манжуур луу шилжихээр 250 километрийн цаана байгаа Хайлаар дахь Консулын газар яваандаа сэргэх юм уу, эсвэл Манжуураас Хайлаарын асуудлыг, Хянганы асуудлыг, Бугатын асуудлыг, тэгээд одоо Мүгдэн. Тэр Зүүн Хойд Хятадын чиглэлийн энэ хотуудын асуудлыг Манжуурын Консул хариуцна гэж ойлгож байна. Энэ зөв үү? Тэнд байгаа хөрөнгө мөнгийг Манжуур луу татах гэж байна уу? Одоо жишээлбэл өмнө нь Хайлаарт байгуулсан Консулын газрын хөрөнгүүдийг Манжуур луу татах гэж байна гэж би ойлгож байна. Зөв үү. Энэ дээр нэг хариулт өгөөч. 
 
О.Содбилэг: - 2 дугаар микрофон. Д.Цогтбаатар сайд. 
 
Д.Цогтбаатар: - Тийм. Хайлаар дахь үйл ажиллагааг бол түр зогсоосон байгаа. Манжуурт бид нар яг ажлын хэрэгцээний дагуу нээж байгаа. Бодит байдал дээрээ бол Манжуур луу хүний урсгал хамаагүй ихтэй. Монгол иргэдийн. Тийм учраас үнэхээр одоо консулын үйлчилгээ авах бодит хэрэгцээ бол Манжууртаа байж байгаа. Тийш ээ бас одоо бидний саяны танилцуулгад бас дурдсан байгаа. Долоо хоногт 5 удаа онгоц нисэж байгаа. 
 
Хайлаарт бол харьцангуй ачаалал багатай. Гэхдээ бид нар өнөөдөртөө яаж асуудлыг шийдэж байгаа вэ гэхээр тэнд бол үйл ажиллагааг түр зогсоосон байгаа. Тэгээд бодит байдал дээр энэ ажлын ачаалал эндээ бүх юм жигдрээд явах юм бол бид нар эцэслээд тэндээ хаах уу, үгүй юу гэдэг дараахь бодлогын шийдвэрийг гаргана. Ажлын хэрэгцээнээсээ шалтгаалж. 
 
О.Содбилэг: - Д.Оюунхорол гишүүн. 
 
Д.Оюунхорол: - Би оруулж ирж байгаа асуудлыг дэмжиж байна. Ер нь бол энэ Манжуур луу аялал Монголын аялал жуулчлал бас Манжуураас ирэх аялал жуулчлалын урсгал бол тодорхой хэмжээгээр нэмэгдэж байгаа. Тэр тусмаа сүүлийн үед бол Монголчууд илүү явдаг болсон одоо ийм сайн тал байгаа. Тийм учраас би бол дотоод нислэгийнхээ тоог тогтмолжуулах, нэмэгдүүлэх. Ер нь бол манайх энэ агаарын тээврийн үйлчилгээгээ сайжруулах. Ер нь цаашдаа энэ Монголын аялал жуулчлалыг хөгжүүлэхэд ирэх жуулчдынхаа тоог нэмэгдүүлье гэвэл агаарын тээврийн үйлчилгээгээ сайжруулах одоо ийм арга хэмжээг бол зайлшгүй авах шаардлагатай байдаг. 
 
Хоёрдугаарт, визийн асуудал дээр одоо мэдээж ийм Консулын газар байгуулагдаж байгаа тохиолдолд илүү хялбарчилсан, хөнгөвчилсөн ийм визийн асуудлыг зорчигчдод нь бас олгох өгөх асуудлаар аль аль талдаа иргэддээ хүндрэл учруулахгүй байхаар ийм шийдвэрүүдийг гаргаж өгвөл бас их зүгээр гэж ингэж бодож байгаа. 
 
Тэгэхээр энэ чиглэлээр яг тодорхой ямар арга хэмжээнүүдийг авах вэ гэж. Ер нь бол манайхаас явж байгаа жуулчны тоо нэлээд нэмэгдэж байгаа тухай ярьдаг. Яг одоогийн байдлаар хичнээн хүмүүс Хайлаар дахь Консулын газраар дамжуулж Монголд орж ирээд байгаа юм. Манайхаас ер нь хэдэн хүн одоо цаашаа явдаг юм. Мөн Эрээнээр дамжиж байгаа энэ монгол иргэдийн тоо, хятад иргэдийн тоо хооронд нь харьцуулбал ямар байдаг юм бэ гэдгээр нэг тодорхой тоо хэлж өгөөчээ гэж хүсэж байна. За баярлалаа. 
 
О.Содбилэг: - Ажлын хэсгийн микрофон. Номер 2. Уучлаарай. 3 дугаар микрофон. Ажлын хэсэг. 
 
Я.Ариунболд: - Өдрийн мэндийг айлтгая. Таны асуултад хариулъя. Эхлээд манай Монгол иргэд хэд зорчиж байгаа вэ гэдэг тоог танд хэлье. Ер нь бол манайх 2016 онд давхардсан тоогоор хилийн чанадад 1 сая 559 мянган иргэн зорчсоноос 1 сая 400 мянган иргэн бол Замын-Үүд, Эрээний боомтоор явсан байдаг. 2016 онд нийтдээ манай сая энэ танилцуулгад дурдсан 4 боомтоор 174 мянга 527 иргэн зорчсон байна. Энэ Манжуурт. 4 боомт байгаа. Энэ онгоцоос гадна энүүгээр автомашинаар явж байгаа. Автомашинаар яваад Алтан-Овоо гээд газраас цаашаа тийм шугамын автобус, такси ашиглаж манай иргэд ихээр явж байгаа. Одоо 2017 оны 12 сарын 30-ны мэдээлэл арай эцэслэгдээгүй байна. Зүгээр 11 сарын байдлын мэдээллээр бол манай 170 мянга 670 иргэн зорчсон гэсэн мэдээ байна. 
 
Хятадын нийт иргэдийн хувьд бол 260 орчим мянган иргэн манайд зорчсон байгаа. Эдгээр боомт бол орон нутгийн боомтууд. Маш бага иргэд зорчсон. Ихэнхи нь бол Эрээн, мөн одоо Буян-Ухаагаар зорчиж байгаа. 
 
О.Содбилэг: - Гишүүд асуулт асууж дууслаа. Үг хэлэх гишүүн байвал нэрээ өгнө үү. Б.Энх-Амгалан гишүүн. 
 
Б.Энх-Амгалан: - Манжуурт Консулын газар байгуулах асуудлыг дэмжиж байна. Гэхдээ 250-хан километрийн цаана байгаа Хайлаарынхаа одоо энэ боомтыг, тэр Консулын газрын эд хөрөнгийг, хүн хүчийг Манжуур луугаа татчихвал төсөв хэмнэсэн, бас тэгээд давхар эдийн засгийн үр ашигтай болно гэж ингэж бодож байна. Үүнийг та бүхэн анхаарна биз. 
 
Мөн одоо энэ нэг е-виз-ний асуудлаа Гадаад яам маань түргэлээд дараа дараагийн одоо энэ Аюулгүй байдал, гадаад бодлогын байнгын хороон дээр оруулж ирээчээ. Тэгэхгүй бол одоо манай иргэд чинь эсвэл энд Элчин сайдын яам нь байхгүй газрууд дээр виз авах болохоороо Бээжин рүү шуудангаар паспортоо явуулдаг. Эсвэл өөрийн биеэр очдог ийм чирэгдэл ихтэй байх юм. Тэгэхээр энийг яаралтай хурдан шийдээд энэ е-виз гэдэг юм руугаа орохгүй бол гадагшаа дотогшоо зорчиход бас их хүндрэлтэй байна. Түргэн шуурхай биш байна гэж ингэж ойлгогдож байгаа. Бусад орнууд бол орсон юм билээ. Манай энэ дээр анхаарч өгөөрэй гэж хүсэх байна. Өөр юмгүй. Баярлалаа. 
 
О.Содбилэг: - Баярлалаа. Гишүүд үг хэлж дууслаа. Санал хураалт явуулъя. Консулын газар нээн ажиллуулах тухай асуудлыг Засгийн газарт зөвшөөрье гэсэн томъёллоор санал хураалт явуулъя. Гишүүд саналаа өгье. 
 
Санал хураалтын дүнг танилцуулъя. 8 гишүүн дэмжиж, 2 гишүүн татгалзаж, 80.0 хувиар санал дэмжигдлээ. 
 
Уг асуудлыг хэлэлцэн тухай Байнгын хорооны хуралдааны тэмдэглэл болон санал, дүгнэлтийг Засгийн газарт хүргүүлнэ. 
 
Байнгын хорооны гишүүд өнгөрсөн долоо хоногт Батлан хамгаалах яамны үйл ажиллагаатай танилцсан. Одоо бид нар түрүүн зарласнаар Гадаад харилцааны яамны үйл ажиллагаатай танилцахаар явна. Аюулгүй байдал, гадаад бодлогын байнгын хорооны хуралдаанаар хэлэлцэх асуудал дууссан тул өнөөдрийн хуралдаан өндөрлөснийг мэдэгдье. Баярлалаа. 
 
Хуралдаан 2 цаг 31 минут үргэлжилж, 17 цаг 09 минутад өндөрлөв.

